
373.

На основи члена 35. и 36. пасус 2. Покраїнскей скупштинскей 
одлуки о Покраїнскей влади («Службени новини АП Войводини», 
число 37/2014), а у вязи зоз членом 11. Покраїнскей скупштинскей 
одлуки о буджету АП Войводини за 2023. рок («Службeни нови-
ни АПВ, число 54/2022) и члена 11. пасус 1. точка 2. Закона о ро-
довей ровноправносци («Службени глашнїк РС», число 52/2021), 

Покраїнска влада, на схадзки хтора отримана 15. марца 2023. 
року, принєсла

ОДЛУКУ
О ДОДЗЕЛЬОВАНЮ БЕЗПОВРАТНИХ СРЕДСТВОХ 

ФАМЕЛИЙОМ НА ТЕРИТОРИЇ АВТОНОМНЕЙ ПОКРАЇНИ 
ВОЙВОДИНИ, ЗА КУПОВАНЄ НЄРУХОМОСЦИ З ЦИЛЬОМ 

УНАПРЕДЗЕНЯ ПОЛОЖЕНЯ ЖЕНОХ

Член 1.

Зоз тоту одлуку ше утвердзує условия и способ додзельованя 
безповратних средствох за ришованє квартельного питаня фаме-
лийом на териториї Автономней покраїни Войводини, з цильом 
звекшаня числа женох власнїцох нєрухомосци. 

Член 2.

Право на додзельованє безповратних средствох за ришованє 
квартельного питаня маю фамелиї зоз местом биваня на терито-
риї АП Войводини, хтори нє маю у своїм власнїцтву/совласнїц-
тву квартельни простор.

За фамелию зоз пасуса 1. того члена ше трима малженски и нє-
малженски заєднїци зоз дзецми, як и єднородительски фамелиї 
(мацери хтори ше сами стараю о дзецох).

Член 3.

Безповратни средства ше додзелює зоз средствох буджету Ав-
тономней покраїни Войводини, хтори опредзелєни за 2023. рок, 
прейґ явного конкурса хтори розписує Покраїнски секретарият 
за социялну политику, демоґрафию и ровноправносц полох (у 
дальшим тексту: Покраїнски секретарият), найменєй раз рочнє.

Вкупни средства яки ше опредзелює за наменку хтора утверд-
зена зоз членом 1. тей одлуки за 2023. рок, виноша 45.000.000,00 
динари.

Член 4.

Покраїнски секретар за социялну политику, демоґрафию и 
ровноправносц полох (у дальшим тексту: покраїнски секретар), з 
Ришеньом формує Комисию хтора препатра прияви зоз приложе-
ну документацию, оценює и вирабя предкладанє за додзельованє 
средствох (у дальшим тексту: Комисия).

Комисия ма трох членох и составена є зоз предсидателя Коми-
сиї и двох членох, як и заменїка предсидателя и заменїкох членох 
Комисиї.

До составу Комисиї ше менує и членох зоз шора занятих у По-
країнским секретарияту.

О своєй роботи Комисия приноши Дїловнїк.

Покраїнски секретар приноши ришенє о додзельованю без-
повратних средствох у чаше 30 дньох по доставаню предкладаня 
Комисиї за додзельованє средствох. Одлука покраїнского секре-
тара конєчна.

Член 5.

Евиденцию хасновательох права и контролу трошеня намен-
кових средствох зоз тей одлуки окончує Покраїнски секретарият. 

Член 6.

Покраїнски секретар предпише критериюми и поступок вит-
ворйованя права на додзельованє безповратних средствох субєк-
том зоз члена 2. тей одлуки у чаше 30 дньох по ступаню на моц 
тей одлуки.

Член 7.

Тота одлука ступа на моц осми дзень по обявйованю у «Служ-
бених новинох АП Войводини».

374.

На основи члена 16, 24. и 33. Покраїнскей скупштинскей одлу-
ки о покраїнскей управи («Службени новини АПВ», число 37/14 
и 54/14 – др. одлука, 37/15, 29/17 и 24/19, 66/20 и 38/21), члена 11. и 
23. Покраїнскей скупштинскей одлуки о буджету АП Войводини 
за 2023. рок («Службени новини АПВ», число 54/22), у вязи зоз За-
коном о польопривредней жеми («Службени глашнїк РС», число 
62/06, 65/08 – др. закон, 41/09, 112/15, 80/17 и 95/18 – и др. закон), 
Законом о стимулацийох у польопривреди и руралним розвою 
(«Службени глашнїк РС», число 10/13, 142/14, 103/15 и 101/16) и 
Покраїнску скупштинску одлуку о програми защити, ушореня и 
хаснованя польопривредней жеми на териториї АП Войводини у 
2023. року («Службени новини АПВ», число 54/22), и Правилнї-
ком о запровадзованю конкурсох яки розписує Покраїнски Се-
кретарият за польопривреду, водопривреду и лєсарство («Служ-
бени новини АП Войводини», число 8/2023), покраїнски секретар 
за польопривреду, водопривреду и лєсарство (у дальшим тексту: 
покраїнски секретар), приноши

ПРАВИЛНЇК
О ДОДЗЕЛЬОВАНЮ СРЕДСТВОХ ЗА СОФИНАНСОВАНЄ 
НАБАВКИ МЕХАНЇЗАЦИЇ ДО СЕКТОРУ ОВОЦАРСТВА И 
ВИНЇЦАРСТВА И ОПРЕМИ ЗА ЗАЩИТУ ОД ХВИЛЬОВИХ 

НЄПОГОДОХ И ЕЛЕМЕНТОХ ЯКИ ПОТРЕБНИ ЗА 
ДЗВИГАНЄ ПРОДУКЦИЙНИХ ЗАСАДОХ ОВОЦИ, 

ВИНОВЕЙ ЛОЗИ И ХМЕЛЮ У 2023. РОКУ

Общи одредби

Член 1.

Зоз Правилнїком о додзельованю средствох за софинансованє 
набавки механїзациї у сектору овоцарства и винїцарства и опре-
ми за защиту од хвильових нєпогодох и елементох за дзвиганє 
продукцийних засадох овоци, виновей лози и хмелю у 2023. року 
(у дальшим тексту: Правилнїк) ше предписує наменку средствох, 
поступок додзельованя средствох, критериюми за додзельованє 
средствох и други питаня хтори значни за Конкурс зоз програми 
защити, ушореня и хаснованя польопривредней жеми на тери-
ториї Автономней покраїни Войводини у 2023. року (у дальшим 
тексту: Прoграма), хтора часц Покраїнскей скупштинскей одлу-
ки о Програми защити, ушореня и хаснованя польопривредней 
жеми на териториї Автономней покраїни Войводини у 2023. року 
(«Службени новини АПВ», число 54/22).

Програму зоз пасуса 1. того члена прилапела Скупштина АП 
Войводини, а Покраїнски секретарият за польопривреду, водо-
привреду и лєсарство (у дальшим тексту: Покраїнски секретари-
ят) задлужени за єй реализацию.

Висина и способ додзельованя средствох

Член 2.

За реализацию активносцох предвидзени вкупно ‒ 
80.000.000,00 динари. 

Средства зоз пасуса 1. того члена ше будзе додзельовац прейґ 
конкурсу хтори ше обяви у «Службених новинох АП Войводини» 
и у єдних дньових новинох зоз хторима Покраїнски секретарият 
ма заключени контракт о обявйованю актох, як и на интернет-бо-
ку Покраїнского секретарияту (у дальшим тексту: Конкурс).

Конкурс отворени по 18.4.2023. року. 

Документацию хтору ше подноши на конкурс ше нє враца. На 
вимаганє подношительох прияви, хтори нє витворели право на 
безповратни средства, мож вжац назад документацию, так же ше 
доручи оверени фотокопиї.

Средства за потримовку инвестицийох (по Правилнїку и по 
Конкурсу) ше додзелює безповратно. 

Безповратни средства за софинансованє инвестицийох за на-
бавку механїзациї и опреми за защиту од хвильових нєпогодох и 
елементох цо потребни за дзвиганє продукцийних засадох овоци, 

виновей лози и хмелю у 2023. року по Конкурсу ше утвердзує у 
суми по 60% прилаплївих трошкох инвестициї.

За подношительох приявох: физични особи, поднїмательох 
и правни особи, чийо ґаздовство реґистроване на подручу зоз 
очежуюцима условиями за роботу у польопривреди, жени ноши-
тельки реґистрованого польопривредного ґаздовства и снователь 
правней особи младши як 40 роки, безповратни средства за пот-
римовку инвестицийох ше утвердзує у суми по 70% прилаплївих 
трошкох инвестициї (у случаю же правна особа ма вецей снова-
тельох и кед же лєм єден снователь старши як 40 роки, а други 
младши, безповратни средства ше утвердзує у суми по 60% при-
лаплївих трошкох инвестициї).

При обрахунку ше бере вредносц инвестициї без порциї на до-
дату вредносц (ПДВ). 

Максимална сума безповратних средствох по єдней прияви нє 
може буц векша як 5.850.000,00 динари. Минимална сума без-
повратних средствох по єдней прияви виноши 200.000,00 динари, 
односно будзе ше розпатрац прияви чия вредносц инвестициї єд-
нака або векша як 333.000,00 динари без ПДВ.

Покраїнски секретарият прейґ компетентного сектору може 
розказац Польопривредней фаховей и совитодавней служби же 
би утвердзела фактови стан на терену – НУЛТА КОНТРОЛА. Як 
НУЛТА КОНТРОЛА ше трима утвердзованє застатого фактового 
стану на терену. Инвестициї хтори почали пред нулту контролу 
ше нє прилапює. 

При розпатраню приявох цо поднєшени за витворйованє без-
повратних средствох, будзе ше припознавац лєм инвестициї реа-
лизовани после 1.1.2023. року, як и прияви за хтори поднєшене ви-
маганє за нулту контролу починаюци од информациї 15.11.2022. 
року.

Наменки безповратних средствох

Член 3.

Безповратни средства хтори ше додзелює по тим конкурсу на-
менєни за: 

1. Набавку опреми за защиту од хвильових нєпогодох и 
елементох яки потребни за дзвиганє продукцийних 
засадох 

I. Набавка елементох системи за процивкаменцову защиту 
(ЛЄМ МРЕЖА). Максимална сума безповратних средствох 
по єдним гектаре найвецей 500.000,00 динари. У случаю 
же подношитель прияви физична особа, поднїматель и 
правна особа, чийо ґаздовство реґистроване на подручу з 
очежуюцима условиями роботи у польопривреди, жена 
ношителька реґистрованого польопривредного ґаздовства и 
физична особа и снователь правней особи хтори младши як 
40 роки – максимална сума потримовки 550.000,00 динари 
по гектаре.

II. Набавка слупох и елементох цо потребни за дзвиганє 
системи за процивкаменцову защиту. Максимална сума 
безповратних средствох по єдним гектаре найвецей 
500.000,00 динари. У случаю же подношитель прияви 
физична особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална сума 
потримовки 550.000,00 динари по гектаре.

III. Набавка слупох за дзвиганє засади хмелю. Максимална 
сума безповратних средствох по єдним гектаре найвецей 
400.000,00 динари. У случаю же подношитель прияви 
физична особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална сума 
потримовки 440.000,00 динари по гектаре.

IV. Набавка слупох за дзвиганє винїци. Максимална сума 

безповратних средствох за набавку слупох за дзвиганє 
винїци по єдним гектаре найвецей 200.00,00 динари. У 
случаю же подношитель прияви физична особа, поднїматель 
и правна особа, чийо ґаздовство реґистроване на подручу 
з очежуюцима условиями роботи у польопривреди, жена 
ношителька реґистрованого польопривредного ґаздовства и 
физична особа и снователь правней особи хтори младши як 
40 роки – максимална сума потримовки 220.000,00 динари 
по гектаре. 

V. Набавка слупох и дроту за оградзованє парцелох. 
Максимална сума безповратних средствох за набавку 
слупох и дроту за ограду по єдним гектаре найвецей 
200.000,00 динари. У случаю же подношитель прияви 
физична особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална сума 
потримовки 220.000,00 динари по гектаре. 

VI. Набавка системи процив змарзованя «anti-frost». 
Максимална сума безповратних средствох за набавку 
анти фрост системи по єдним гектаре найвецей 400.000,00 
динари. У случаю же подношитель прияви физична 
особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална сума 
потримовки 440.000,00 динари по гектаре.

2. Набавка механїзациї:

I. Набавка опреми за орезованє, дробенє, резанє и 
одстраньованє остаткох по орезованю овоцових файтох, 
опрема за орезованє (сечки, тарупи, мулчери, косачки). 
Максимална сума безповратних средствох виноши 
найвецей 600.000,00 динари. У случаю же подношитель 
прияви физична особа, поднїматель и правна особа, 
чийо ґаздовство реґистроване на подручу з очежуюцима 
условиями роботи у польопривреди, жена ношителька 
реґистрованого польопривредного ґаздовства и физична 
особа и снователь правней особи хтори младши як 40 роки 
– максимална сума потримовки 700.000,00 динари.

II. Машина за зберанє, односно знїманє шацох (тресаче, 
односно други бераче за овоц и винову лозу; машини 
за зберанє маґочковей овоци; мобилни платформи за 
оберанє). Максимална сума безповратних средствох 
виноши найвецей 600.000,00 динари. У случаю же 
подношитель прияви физична особа, поднїматель и 
правна особа, чийо ґаздовство реґистроване на подручу 
зоз очежуюцима условиями роботи у польопривреди, жена 
ношителька реґистрованого польопривредного ґаздовства 
и физична особа и снователь правней особи хтори младши 
як 40 роки – максимална сума потримовки 700.000,00 
динари.

III. Машини за дополнююци обробок жеми (ротофрези, 
медзишорни култиватори). Максимална сума безповратних 
средствох виноши найвецей 500.000,00 динари. У случаю 
же подношитель прияви физична особа, поднїматель и 
правна особа, чийо ґаздовство реґистроване на подручу 
з очежуюцима условиями роботи у польопривреди, жена 
ношителька реґистрованого польопривредного ґаздовства 
и физична особа и снователь правней особи хтори младши 
як 40 роки – максимална сума потримовки 550.000,00 
динари.

IV. Машини за защиту рошлїнох (атомизери). Максимална 
сума безповратних средствох виноши найвецей 860.000,00 
динари. У случаю же подношитель прияви физична 
особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална 
сума потримовки 1.000.000,00 динари.

V. Машини за защиту од мразу 
– (Фротбустер цагаюци модел) – Максимална сума 

безповратних средствох виноши найвецей 1.100.000,00 
динари. У случаю же подношитель прияви физична 
особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална 
сума потримовки 1.160.000,00 динари.

– (Фротбустер ношени модел) – Максимална сума 
безповратних средствох виноши найвецей 1.100.000,00 
динари. У случаю же подношитель прияви физична 
особа, поднїматель и правна особа, чийо ґаздовство 
реґистроване на подручу з очежуюцима условиями роботи 
у польопривреди, жена ношителька реґистрованого 
польопривредного ґаздовства и физична особа и снователь 
правней особи хтори младши як 40 роки – максимална 
сума потримовки 1.160.000,00 динари.

Подношитель прияви може поднєсц лєм єдну прияву по кон-
курсу. У рамикох точки 1. подношитель прияви може апликовац 
за вецей инвестициї, у рамикох точки 2. може апликовац за єдну 
инвестицию, а по наведзену максималну суму. 

Средства хтори ше додзелює нє мож хасновац за:

• порциї, учишлююци и порцию на додату вредносц;
• царински, увозни и други файти административних таксох, 

як и за надополнєня за потребни согласносци од державних 
институцийох и явних подприємствох;

• трошки банкарскей провизиї, трошки ґаранциї и подобни на-
дополнєня;

• купованє половней опреми и материялох;
• власну роботу и материял подношителя вимаганя;
• трошки превоженя, монтажи и други оперативни трошки;
• доприноси у натури (власна робота и материял);
• набавку предметней инвестициї, лизинґ, цесию, компенза-

цию, асиґнацию або други способи на яки ше вимирює обо-
вязку прейґ вимирйованя длуствох;

• обток медзи повязанима особами;
• инвестициї реализовани пред 1.1.2023. роком.

Право участвованя на конкурсу

Член 4.

Право на стимулациї витворюю особи хтори уписани до 
Реґистру польопривредних ґаздовствох и хтори маю активни ста-
тус, и то:

1. физична особа:
 – ношитель реґистрованого комерциялного фамелийного по-
льопривредного ґаздовства,

 – поднїматель ношитель реґистрованого комерциялного фаме-
лийного польопривредного ґаздовства. 

2. правна особа:
 – привредне дружтво ношитель реґистрованого комерциялно-
го польопривредного ґаздовства;

 – землєдїлска задруґа ношитель реґистрованого комерциялно-
го польопривредного ґаздовства;

 – зложена задруґа ношитель реґистрованого комерциялного 
польопривредного ґаздовства.

Общи условия за участвованє на конкурсу

Член 5.

За физични и правни особи:

1. Подношитель прияви муши буц уписани до Реґистру 
польопривредних ґаздовствох и мац активни статус;

2. Подношитель прияви муши мац место биваня на териториї 

єдинки локалней самоуправи зоз териториї АП Войводини, 
односно подношителє прияви ‒ правни особи муша мац 
шедзиско на териториї єдинки локалней самоуправи зоз 
териториї АП Войводини, з тим же и место реализациї 
инвестициї муши буц на териториї єдинки локалней самоуправи 
зоз териториї АП Войводини;

3. подношитель прияви муши реґуловац обовязки по ришеньох 
о надополнєньох за одводньованє/наводньованє заключно зоз 
31.12.2022. роком;

4. Подношитель прияви муши реґуловац досцигнути порцийни 
обавязки од компетентного орґану єдинки локалней самоуправи, 
заключно зоз 31.12.2022. року; 

5. Подношитель прияви муши вимириц досцигнути обовязки 
по контрактох о аренди польопривредней жеми у державней 
власносци, заключно зоз 31.12.2022. роком, кед же ю хаснує;

6. Подношитель прияви за инвестицию за хтору подноши 
вимаганє нє шме хасновац стимулациї по даякей другей основи 
(субвенциї, стимулациї, донациї) за исту наменку, односно иста 
инвестиция нє шме буц предмет другого поступку за хаснованє 
стимулацийох, окрем стимулацийох у складзе з окремним 
предписаньом з яким ше ушорює кредитну потримовку 
реґистрованим польопривредним ґаздовством;

7. Подношитель прияви нє шме мац нєвиполнєни обовязки по 
контрактох ґу Покраїнскому секретарияту за польопривреду, 
водопривреду и лєсарство, як анї ґу Министерству 
польопривреди, лєсарства и водопривреди, на основи скорей 
подписаних контрактох;

8. Подношитель прияви и добавяч опреми нє можу буц повязани 
особи ‒ у смислу члена 62. Закона о привредних дружтвох 
(«Службени глашнїк РС», число 36/11 и 99/11 и 83/14, 5/15, 
44/2018, 95/2018 и 91/2019) и

9. Парцели на хторих ше поставя опрему, хтора предмет инвестициї 
Конкурсу, муша буц уписани до Реґистру польопривредних 
ґаздовствох. Кед парцела дата под аренду, час по виходзенє 
аредни муши буц найменєй шейсц роки.

5.1. Додатни условия за поднїмательох и правни особи:

10. Подношитель прияви – поднїматель и правна особа муша буц 
уписани до Реґистру привредних субєктох и муша мац активни 
статус;

11. Спрам подношителя прияви ‒ правней особи нє шме буц 
порушани поступок предликвидациї и/або ликвидациї;

12. Подношитель прияви ‒ правна особа муши буц класована до 
микро и малей правней особи, у складзе зоз законом з яким ше 
ушорює рахунководство;

13. Задруґи муша мац окончену задружну ревизию.

Специфични условия за участвованє на конкурсу

Член 6.

• Подношитель прияви, у зависносци од файти инвести-
циї витворює правo на софинансованє инвестициї кед у 
Реґистру ма уписану овоц у складзе зоз шифровнїком ро-
шлїнскей продукциї и кед предмет инвестициї вязани за про-
дукцию тей овоци. 

• Подношителє приявох (вецей) чийо парцели ше операю єдна 
на другу, а маю контракто здружованю, можу поднєсц при-
яву так же ше шицки парцели оградзую з вонкашнього бока 
парцели без дзелєня з ограду медзи нїма.

Потребна документация

Член 7.

Документация хтору ше подноши на Конкурс:

За физични и правни особи:

1. Читко виполнєни формулар прияви;
2. фотокопию особней леґитимациї або одчитану чиповану особну 

леґитимацию ношителя реґистрованого польопривредного 
ґаздовства або овласценей особи у правней особи;

3. ориґинални вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок виводу як и други боки виводу з 
податками о поверхносцох, нє старши як 30 днї);

4. доказ o реґулованим надополнєню за одводньованє/
наводньованє (потвердзенє яке видава ЯВП «Води Войводини») 
заключно зоз 31.12.2022. роком за подношителя прияви; 

5. доказ о вимирених досцигнутих порцийних обовязкох заключно 
зоз 31.12.2022. роком за подношителя прияви (хтори видал 
компетентни орґан єдинки локалней самоуправи места биваня, 
односно шедзиска подношителя прияви, як и компетентного 
орґана локалней самоуправи на хторей ше находзи предметна 
инвестиция, кед же ше предметна инвестиция находзи на 
териториї другей локалней самоуправи, у АПВ);

6. доказ о вимирених досцигнутих обовязкох за закуп 
польопривредней жеми у державней власносци (потвердзенє 
компетентного орґана, або фотокопию контракту з 
Министерством польопривреди, лєсарства и водопривреди и 
доказ о оконченим уплацованю);

7. предрахунок з провадзацим актом добавяча дзе будзе виказана 
цена без ПДВ, сума ПДВ и цена зоз ПДВ, и спецификация 
опреми хтора облапя основни характеристики опреми (конєчни 
ориґинални рахунок муши буц идентични зоз предрахунком 
по суми, спецификациї и добавячу опреми); за инвестициї 
хтори вецей як 150.000,00 динари, мож поднєсц предрахунок 
зоз спецификацию опреми, а конєчни ориґинални рахунок 
муши буц идентични з предрахунком по суми, спецификациї 
и добавячу опреми, за инвестициї до 150.000,00 динари, 
ориґинални рахунок за набавку предметней инвестициї зоз 
спецификацию опреми хтори облапя основни характеристики 
конструкциї и опреми (податки виказани у формулару прияви 
муша буц исти як и у рахунку); подношителє прияви хтори 
придали вимаганє од 15.11.2022. року, доручую ориґинални 
предрахунок нє старши як 15.11.2022. року;

8. за инвестициї хтори уж реализовани:
 – а маю векшу вредносц як 1.000.000,00 динари: ориґинална 
е-фактура (за велепредавальнї) або фискални рахунок после 
1.1.2023. року з провадзацим актом добавяча дзе будзе вика-
зана цена без ПДВ, сума ПДВ и цена зоз ПДВ, поєдинєчно и 
спецификация опреми хтора облапя основни характеристи-
ки опреми (податки виказани у формулару прияви муша буц 
исти як и на рахунку), 

 – доказ о оконченим плаценю предметней инвестициї и то ви-
вод хаснователя средствох дзе ясно видно преношенє сред-
ствох на рахунок добавячови опреми яки оверела банка;

 – за инвестициї меншей вредносци як 1.000.000,00 динари, 
хтори виплацени у готовим пенєжу поноши ше лєм фискал-
ни рахунок после 1.1.2023. року з провадзацим актом доба-
вяча;

 – одпосилни лїсток за набавку предметней инвестициї вида-
ти по 1.1.2023. року;

 – фотокопия ґарантного лїстку за опрему за хтору тото пред-
видзене з важацима предписанями;

 – фотокопия контракту о кредиту, кед предметна инвестиция 
набавена прейґ кредиту;

 – єдинствени царински документ (кед подношитель прияви 
директни увожнїк) – нє старши як 1.1.2023. року;

9. фотокопию дипломи о здобутим штреднїм и високим 
образованю зоз обласци польопривреди;

10. кед же є член задруґи доручиц потвердзенє о членству;
11. кед же подношитель прияви сертификовани потребне доручиц 

копию сертификатох за орґанску продукцию або сертификат о 
защиценим ґеоґрафским походзеню;

12. важаце потвердзенє о оконченей контроли полодносци жеми 
хтора предмет инвестициї.

13. вияви подношителя прияви у рамикох формулару прияви;
14. вияви добавяча же може окончиц випорученє предметней 

инвестициї найпознєйше по 15.10.2023. рок.

Додатна обовязна документация за поднїмательох и правни 
особи:

15. вивод зоз Аґенциї за привредни реґистри, зоз порцийним 
идентификацийним числом;

16. потвердзенє Аґенциї за привредни реґистри о тим же над правну 
особу нє порушани поступок предликвидациї и/або ликвидациї;

17. потвердзенє Аґенциї за привредни реґистри о тим же правна 
особа класована до микро або малей правней особи, у складзе 
зоз Законом о рахунководстве («Службени глашнїк РС», число 
73/2019);

18. за задруґи потвердзенє овласценого Ревизийного союзу же 
задруґа дїлує у складзе зоз Законом о задруґох, ґу чому ше 
потвердзенє видава на основи конєчного звиту о оконченей 
задружней ревизиї, нє старше як два роки, у складзе зоз Законом 
о задруґох.

Подношитель прияви ше ма вияшнїц на формуларе хтори часц 
прияви, о тим чи наведзену документацию под точками 3, 4, 5. 
обезпечи сам, чи Покраїнски секретарият по службеней длуж-
носци од компетентних орґанох обезпечи податки о фактох о 
яких ше водзи службену евиденцию, у складзе зоз законом з яким 
ше ушорює общи управни поступок.

Кед же ше опрему набавя з иножемства, подношитель прияви 
ма обовязку доручиц документи преложени на сербски язик хто-
ри преложел овласцени судски толмач. Кед рахунок/предрахунок 
виказани у иножемней валути, нєобходне до формулара прияви 
уписац вредносц опреми у динарскей проциввредносци яка об-
рахована по штреднїм курсу НБС, на дзень видаваня рахунку/
предрахунку. 

Комисия затримує право попри наведзених, питац и други до-
кументи.

Поступок приношеня одлуки у складзе з Дїловнїком.

Способ подношеня прияви

Член 8.

Прияву з потребну документацию мож доручиц:

 – по пошти на адресу орґану; 
 – особнє на писарнїцу покраїнских орґанох управи; 
 – на електронски способ на AgroSens платформу. 

Упутство о способу подношеня електронскей прияви и елек-
тронскей комуникациї медзи орґанами и подношителями прияви 
часц того правилнїка и обявене є на интернет-боку орґану. 

Поступанє з нєподполнима приявами

Член 9.

За подношительох нєподполних приявох, Покраїнски секре-
тарият по службеней длужносци од компетентних орґанох обез-
печує податки о фактох о яких ше водзи службену евиденцию у 
складзе зоз законом з яким ше ушорює общи управни поступок, а 
за другу документацию ше их повола дополнїц ю у чаше осем (8) 
дньох по доставаню поволанки.

Кед же подношителє нєподполних приявох у чаше з пре-
дходного пасусу нє дополня документацию, прияву ше одруци 
як нєподполну.

Прияви хтори дополнєни ше будзе розпатрац аж по доручова-
ню документациї яку ше вимага з поволанку зоз пасуса 1. того 
члена.

Критериюми за додзельованє безповратних средствох

Член 10.

Комисия дава предкладанє за додзельованє безповратних сред-
ствох на основи поднєшеней документациї и критериюмох: 

Критериюм Одвит Боди

Роки подношителя вимаганя
Менєй як 40 роки 10

Вецей як 40 роки 0

Подношитель вимаганя жена
Гей 5

Нє 0

Ступень розвитосци општини

Над републичним просеком 5

Од 80 по 100% републичного просеку 10

Од 60 по 80% републичного просеку 15

Под 60% републичного просеку 20

Место биваня подношителя вимаганя

Други населєни места 20

Шедзиско општини 10

Город 0

Роботна активносц подношителя вимаганя

Занїма ше лєм з польопривреду 30

Занїма ше з польопривреду вецей як 50% 10

Занїма ше з польопривреду менєй як 50% 0

Контрола плодносци жеми
Гей 10

Нє 0

Власнїк пошеду

Власнїцтво 20

Закуп 10

Уступене на хаснованє без надополнєня 0

Датум першей реґистрациї польопривредного 
ґаздовства

Менєй як 3 роки 0

Вецей як 3 роки 5

Членство у землєдїлскей задруґи
Гей 10

Нє 0

Образованє подношителя вимаганя

Польопривредни факултет 10

Штредня польопривредна школа 5

Нє 0

Потерашнє хаснованє средствох ПСПВЛ
Перши раз 10

Нє 0

Сертификацию за орґанску продукцию и/або 
продукує сировину або готови продукт з ґеоґрафским 
походзеньом

Гей 10

Нє 0

Способ апликациї подношителя вимаганя
Рахунки 10

Предрахунки 0

Дитиґитална платформа Agrosens

Подношитель прияви ма хасновательни налог на диґиталней 
платформи Agrosens 10

Подношитель прияви нє ма хасновательни налог на диґиталней 
платформи Agrosens 0

Оцена отримуюцосци инвестициї

Висока 30

Штредня 20

Нїзка 10

Нєотримуюца 0

Контракт розтаргнути з подношительом прияви у 
прешлих 5 рокох

Одступел од реализациї инвестициї пред подписованьом 
контракту -5

Одступел од реализациї инвестициї после подписованя 
контракту -10

У складзе з критериюмами яки дефиновани зоз Правилнїком, 
формує ше бодовну лїстину на основи хторей ше додзелює без-
повратни средства. 

Одлучованє о додзельованю средствох

Член 11.

Комисия за розпатранє приявох (у дальшим тексту: Комисия), 
хтору меновал покраїнски секретар, розпатра поднєшени прия-
ви и приноши записнїк з предкладаньом Одлуки о додзельованю 
средствох. 

Комисия утвердзує лїстину подношительох приявох хтори ви-
полнюю условия на основи дорученей документациї, у складзе 
зоз критериюмами яки дефиновани у Конкурсу и Правилнїку 
и формує лїстину бодованя на основи хторей ше додзелює без-
повратни средства, по утрошок средствох яки опредзелєни з Кон-
курсом. 

До записнїку ше уноши: 

 – вкупне число поднєшених приявох з приказом вимаганих 
средствох, 

 – прилаплїви прияви з приказом бодох и сумох, 
 – нєприлаплїви прияви класовани по причинох нєприла-
плївосци.

Источашнє зоз записнїком, Комисия приноши и предкладанє 
Одлуки о додзельованю средствох.

Зоз предкладаньом Одлуки о додзельованю средствох ше ут-
вердзує поєдинєчни суми средствох по подношительови прияви 
хторому одобрени средства и способ бодованя, а подношительом 
приявох хторим средства нє одобрени ше наводзи причини одби-
ваня або одруцованя.

Покраїнски секретарият затримує право од подношителя при-
яви питац додатну документацию, як и од польопривредней ин-
спекциї Министерства польопривреди, лєсарства и водопривреди 
вимагац контролу реализациї предмета контракту, насапмредз у 
случаю рахункох и предрахункох хтори видали добавяче опреми 
хтори нє у системи ПДВ и рахункох хтори значно над тарґовищну 
вредносцу.

Член 12.

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурса. 

Одлуку ше обяви на урядовим интернет-боку Покраїнского се-
кретарияту: www.psp.vojvodina.gov.rs.

Поєдинєчни ришеня
 

Член 13.
 

На основи одлуки о додзельованю средствох хтору принєсол 
покраїнски секретар, Комисия за запровадзованє конкурса сос-
тавя, а покраїнски секретар приноши ришенє з обгрунтованьом 
и поуку о правним средству за подношительох приявох хторим 
прияви одбити або одруцени. 

Право на жалбу

Член 14.

Нєзадовольни подношитель прияви ма право жалби, у складзе 
зоз законом.

Жалбу ше уклада Покраїнскей влади, прейґ Покраїнского се-
кретарияту, у чаше 15 дньох од дня доручованя поєдинєчного 
ришеня. 

О жалби ше одлучує у поступку яки предписани зоз Законом о 
общим управним поступку.

Вименки одлуки

Член 15.

Комисия предложи вименку и дополнєнє одлуки о розподзе-
льованю средствох на основи прилапених жалбох або кед подно-
шителє приявох одступя од реализациї инвестициї, розтаргнуца 
або анексованя заключених контрактох, а кед преценї же постої 
можлївосц реализациї контракту под час буджетного року и ут-
вердзи подношительох приявох хторим ше одобрує нєрозпоред-
зени средства, по рядошлїду бодовней лїстини. 

Контракт о додзельованю средствох

Член 16.

По приношеню одлуки о додзельованю безповратних сред-
ствох, секретар у мено Покраїнского секретарияту заключює 
контракт о додзельованю средствох зоз хасновательом з яким ше 
реґулує права и обовязки контрактових бокох.

Хаснователь средствох ма обовязку ‒ при подписованю кон-
тракту зоз Покраїнским секретариятом о хаснованю средствох – 
доручиц векслу и векслову вияву, а за правни особи – реґистрова-
ну векслу з векслову вияву, як средство обезпеченя же ше опрему 
нє одцудзи пейц (5) роки, окрем за потрошни средства.

Термин за реализацию инвестициї 31. октобер 2023. року.

Виплацованє безповратних средствох

Член 17.

Безповратни средства ше виплацує по реализациї инвестициї, 
односно по кладзеню опреми до функциї, односно после купо-
ваня механїзациї и после як цо хаснователь средствох доручел 
Секретарияту тоту документацию: 

• вимаганє за виплацованє зоз звитом о наменковим троше-
ню средствох;

• ориґинални рахунок за набавку предметней инвестициї ви-
дати по 1.1.2023. року. Спецификация опреми муши облапяц 
основни характеристики машинох и опреми (податки дати у 
формуларе прияви муша буц исти як на рахунку);

• ориґинални одпосилни лїсток за набавку предметней инвес-
тициї видати по 1.1.2023. року за хтори, у складзе з окрем-
нима преписанями, утвердзена обовязка видаваня одпосил-
ного лїстка; 

• доказ о оконченим плаценю предметней инвестициї и то ви-
вод хаснователя средствох, хтори оверела банка, а за инвес-
тициї чия вредносц менша як 1.000.000,00 динари мож до-
ручиц лєм фискални рахунок, кед плаценє окончене у гото-
вим пенєжу; 

• фотокопия контракту о кредиту, кед ше предметну инвести-
цию набавело прейґ кредиту;

• фотокопию ґарантного лїстку за опрему за хтору тото пред-
видзене з важацима предписанями;

• єдинствени царински документ (кед подношитель прияви 
директни увожнїк) нє старши як 1.1.2023. року; 

• ориґинални вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок виводу як и други боки виводу з по-
датками о поверхносцох и числу животиньох, нє старши як 
30 днї).

Покраїнски секретарият затримує право од подношителя при-
яви питац додатну документацию. Тиж, Покраїнски секретарият 
може од польопривредней инспекциї Министерства польоприв-
реди, лєсарства и водопривреди питац же би ше окончело контро-
лу реализациї предмету контракту, а окреме у случаю рахункох и 
предрахункох хтори видали добавяче опреми хтори нє у системи 
ПДВ и рахункох хтори значно над тарґовищну вредносцу;

У моменту виплацованя средствох рахунок поднїмателя и 
правней особи нє шме буц у блокади;

Поступок приношеня одлуки, критериюми и други питаня вя-
зани за конкурс, предписани з Правилнїком;

Плаценє ше муши окончиц на чечуци рахунок добавяча або го-
товински, а плаценє прейґ компензациї и цесиї ше нє будзе при-
познавац;

Плаценє чия сума векша як 1.000.000,00 зоз ПДВ муши ше 
окончиц на чечуци рахунок добавяча.

Секретарият прейґ компетентного сектору може наложиц По-
льопривредней фаховей и совитодавней служби АП Войводини 
утвердзиц фактични стан (закончуюцу контролу) на терену, з до-
ручованьом звиту и записнїка Секретарияту.

Безповратни средства ше будзе виплацовац у складзе з 
прилївом средствох до буджету АП Войводини.

Обовязки хасновательох безповратних средствох

Член 18.

Хаснователь безповратних средствох по конкурсу длужен:
1. рухому ствар, односно нєрухомосц хтора предмет инвестициї 

за хтору витворел стимулациї, хасновац у складзе з 
предвидзену наменку;

2. рухому ствар, односно нєрухомосц хтора предмет инвестициї 
за хтору витворел стимулациї, нє одцудзиц и/або нє давац 
ю другей особи на хаснованє найменєй пейц роки по 
виплацованю стимулациї;

3. шицку документацию у вязи з инвестицию чувац найменєй 
пейц роки од дня виплацованя;

Хаснователь средствох по конкурсу за хторого ше утвердзи же 
нє поступал у складзе з одредбами конкурса и контракту, хасно-
ватель хтори Покраїнскому секретарияту онєможлївел окончиц 
контролу, односно хаснователь хтори доручовал нєточни подат-
ки, длужен врациц прияту суму безповратних средствох з припа-
даюцу законску зацагуюцу камату хтору ше обраховює од дня ви-
плацованя безповратних средствох по дзень врацаня средствох.

Провадзенє вивершeня контракту

Член 19.

Административну контролу, односно виполнєносц обовязкох 
з контракту провадзи и контролує ресорни сектор Покраїнского 
секретарияту.

Преверйованє стану на терену ше окончує у чаше пейцох (5) 
рокох по преношеню средствох, окрем за опрему чий вик експло-
ациї кратши як єден рок, а провадзи го овласцени сектор Покраїн-
ского секретарияту прейґ звитох и записнїку Польопривредней 
фаховей и совитодавней служби АП Войводини зоз терену.

При подношительох хтори придали прияву за инвестициї з 
точки 1. подточка V (Набавка слупох и дроту за оградзованє пар-
целох), а хтори у моменту нултей контроли нє мали дзвигнути за-
сад, зоз закончуюцу контролу на приявених парцелох муши буц 
утвердзена реализована инвестиция и дзвигнути засад.

Закончуюци одредби

Член 20.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

Дїл. число 104-401-415/2023-01
Дня 14.3.2023. року.

ПОКРАЇНСКИ СЕКРЕТАР,
Владимир Ґалич, с.р.

375.

На основи члена 16. пасус 2, члена 24. пасус 2. и члена 33. По-
країнскей скупштинскей одлуки о покраїнскей управи («Службени 
новини АПВ», число 37/14 и 54/14 ‒ др.одлука, 37/16, 29/17, 24/19, 
66/20 и 38/21), Покраїнскей скупштинскей одлуки о програми за-
щити, ушореня и хаснованя польопривредней жеми на териториї 
АПВ у 2023. року («Службени новини АПВ» число 54/2022, Уредби 
о средствох за стимулованє програмох або часци средствох хтори 
хибя за финансованє програмох од явного интересу хтори реализую 
здруженя («Службени глашнїк РС», число 16/2018), Упутства о обо-
вязки дефинованя вязи медзи утвердзеним явним интересом финан-
сованя програмох хтори реализую здруженя («Службени новини 
АПВ», число 1/20) Правилнїком о запровадзованю конкурсох яки 
розписує Покраїнски секретарият за польопривреду, водопривреду 
и лєсарство («Службени новини АП Войводини 8/2023), покраїнски 
секретар за польопривреду, водопривреду и лєсарство, приноши

ПРАВИЛНЇК
O ДОДЗЕЛЬОВАНЮ СРЕДСТВОХ ЗА СТИМУЛОВАНЄ 

ПРОГРАМОХ АБО ЧАСЦИ СРЕДСТВОХ ХТОРИ ХИБЯ ЗА 
ФИНАНСОВАНЄ ПРОГРАМОХ ОД ЯВНОГО ИНТЕРЕСУ 

ХТОРИ ЗНАЧНИ ЗА ЗАЩИТУ И РАТОВАНЄ ОД ОГНЬОХ У 
2023. РОКУ А ЯКИ РЕАЛИЗУЮ ЗДРУЖЕНЯ

Общи одредби

Член 1.

З Правилнїком о додзельованю средствох за стимулованє програ-
мох або часци средствох хтори хибя за финансованє програмох од 
явного интересу хтори значни за защиту и ратованє од огнох у 2023. 
року, а хтори реализую здруженя (у дальшим тексту: Правилнїк) ше 
предписує наменку средствох, поступок додзельованя средствох, 
критериюми за додзельованє средствох и други питаня значни за 
реализацию точки II подточка 1.5. Покраїнскей скупштинскей од-
луки о Програми защити, ушореня и хаснованя польопривредней 
жеми на териториї АПВ у 2023. року («Службени новини АПВ», 
число 54/2022).

Висина, способ додзельованя и наменка безповратних 
средствох

Член 2.

Вкупна сума безповратних средствох хтори ше додзелює по тим 
конкурсу виноши 20.000.000,00 динари.

Безповратни средства за потримовку инвестицийох по тим кон-
курсу ше утвердзує у суми 100% вкупней вредносци инвестициї, за 
прияви хтори поднєшени од добродзечних огньогасних дружтвох.

Максимална сума безповратних средствох хтори ше додзелює по 
єдней прияви виноши до 600.000,00 динари. 

Подношитель прияви може поднєсц лєм єдну прияву на конкурс. 
Безповратни средства хтори ше додзелює по тим конкурсу на-

менєни за набавку:
1. Роботней защитней униформи – роботна защитна якна 

и панталони хтори муша обезпечиц адекватну защиту 
огньогасцови при интервенцийох на отвореним. Роботни 
защитни униформи ше муша розликовац од роботних 
защитних униформох яки хасную огнґогасци ратоваче у 
Секторе за позарядово ситуациї. 

2. Набавка другей опреми дефинована зоз Правилнїком о 
условийох у вязи з материялно-технїчну и кадрову опременосц 
добродзечних огньогасних єдинкох («Службени глашнїк РС», 
число 90/2019) и набавку опреми за отримованє истей.

Средства ше додзелює на основи конкурсу яки ше обяви у єдних 
дньових новинох з хторима Покраїнски секретарият ма заключени 
контракт о обявйованю актох, порталу е-Управи, на урядовим сайту 
Покраїнского секретарияту и у «Службених новинох АПВ». (у да-
льшим тексту: Конкурс).

Конкурс отворени по 18.4.2023. року. 
Средства яки ше додзелює наменєни за реализацию програмних 

активносцох опреманя компетентних службох зоз опрему за гашенє 
польских огньох на польопривредней жеми.

При розпатраню приявох цо поднєшени за витворйованє сред-
ствох, нє припозна ше активносци цо реализовани пред 1. януаром 
2023. року.

Безповратни средства, яки ше додзелює по Конкурсу, нє мож хас-
новац за:

• порциї;
• трошки увозу, царини и шпедициї;
• плаценє прейґ компензациї и цесиї;
• обток медзи повязанима особами;
• пенєжни, финансийни кари и трошки парнїчного поступку;
• трошки банкарскей провизиї;
• трошки за купованє половней опреми и материялох;
• доприноси у натури.

Хаснователє средствох

Член 3.

Добродзечни огньогасни дружтва зоз шедзиском у Автономней 
покраїни Войводини, за стимулованє програмох або средствох 
хтори нєдоставаю за финансованє програмох хтори маю явни ин-
терес зоз тей обласци, яке виполнює условия цо предписани зоз 
Законом о добродзечним огньогаству и хторе як таке усписане до 
Реґистру здруженя.

Дободзечне огньогасне дружтво муши буц основане пред 2020. 
роком. 

Добродзечне огньогасне дружтво муши мац минимум 9 (дзе-
вец) членох. 

Добродзечне огньогасне дружтво нє може буц у поступку лик-
видациї, предликвидацийним поступку або под дочасову забрану 
окончованя дїялносци.

Документация яку ше подноши на конкурс

Член 4.

Документация яку на конкурс доручую добродзечни огньогас-
ни дружтва:

1. читко виполнєни формулар прияви зоз обовязним 
подписом и печацом подношителя прияви;

2. читко виполнєни формулар – «Лїстина членох здруженя» 
зоз обовязним подписом и печацом подношителя прияви;

3. одчитану/фотокопию особней леґитимациї одвичательней 
особи;

4. програму/проєкт добродзечного огньогасного дружтва яку 
ше стимулує/финансує хтора облапя мири и цилї у обласци 
защити од огньох на хтору согласносц дал Огньогасни 
союз Войводини; 

5. согласносц Огньогасного союзу Войводини на програму/
проєкт дободзечного огньогасного дружтва яку ше 
стимулує/финансує; 

6. список опреми яку ше набавя (до списку опреми потребне 
таксативно навесц опрему по файти, количеству и цени). 
Список треба же би подписала одвичательна особа и 
оверела з печацом;

7. предрахунок потенциялного добавяча опреми з ценами за 
опрему яку ше набавя; 

8. вияву подношителя прияви у хторим Реґистру и под яким 
числом добродзечне огньогасне дружтво реґистроване, 
же би Покраїнски секретарият по службеней длужносци 
могол обезпечиц ришенє о упису до реґистру;

9. фотокопию потвердзеня о порцийним идентификацийним 
чишлє;

10. потвердзенє зоз банки о жиро рахунку здруженя и 
фотокопию картону депонованих подписох (за рахунок зоз 
банки); 

11. уверенє Порцийней управи о тим же подношитель прияви 
вимирел порцийни и други явни длуства заключне зоз 
31.12.2022. року;

12. фотокопию Статуту добродзечного огньогасного дружтва 
хтору оверела Аґенция за привредни реґистри;

13. вияву подношителя прияви же по истей основи нє витворел 
стимулацию од другого давателя средствох, односно же 
иста наменка средствох нє предмет другого поступку 
хаснованя стимулацийох у 2023. року;

14. вияву подношителя прияви о нєиснованю зраженя 
интересох и 

15. интерни акт о антикорупцийней политики.

Подношитель прияви на формуларе вияви треба же би ше 
вияшнєл о тим чи документацию яка наведзена под точку 11. 
обезпечи сам, або є согласни з тим же би ю обезпечел Покраїнски 
секретарият, по службеней длужносци.

Покраїнски секретарият затримує право од подношителя при-
яви питац додатну документацию. 

Поступанє зоз приявами

Член 5.

Подношителє нєподполних приявох буду поволани дополнїц 
документацию у чаше осем (8) дньох по доставаню поволан-
ки. Кед подношителє нєподполних приявох у термину зоз пре-
дходного пасуса нє дополня документацию, прияву ше одруци як 
нєподполну. Прияви хтори дополнєни ше будзе розпатрац аж по 
доручованю документациї яку ше вимага з поволанку.

Комисия нє будзе розпатрац прияви:

• хтори поднєшени скорей як цо обявени конкурс; 
• хтори поднєшени по виходзеню термину яки предписани з 

конкурсом;
• хтори поднєсли особи хтори нє маю право участвовац на 

конкурсу;

• кажду шлїдуюцу прияву истого подношителя у чечуцим ка-
лендарским року;

• хтори послати по факсу або по електронскей пошти;
• хтори поднєсли здруженя цо хасновали стимулуюци сред-

ства того секретарияту и Министерства польопривреди, лє-
сарства и водопривреди, а нє оправдали наменково и законї-
те хаснованє тих средствох.

Критериюми за додзельованє средствох

Член 6.

Шицки прияви яки поднєсли добродзечни огньогасни дружтва 
комисия будзе бодовац по шлїдуюцих критериюмох за оценьо-
ванє приявох:

Критериюми Способ бодованя Боди

Актуелне число членох ДОД

9-12 членох 10

13-16 членох 15

≥ 17 20

Тирванє реґистрациї ДОД у компетентней институциї по момент обявйованя 
конкурсу

5-15 роки 10

16-25 роки 25

вецей як 25 роки 30

Отримуюцосц програми/проєкту

Нєотримуюцосц програми/проєкту
0

Нїзка отримуюцосц програми/проєкту 10

Штредня отримуюцосц програми/
проєкту 20

Висока отримуюцосц програми/проєкту 30

Одлучованє о додзельованю средствох

Член 7.

Поднєшени прияви розпатра Комисия хтору меновал покраїн-
ски секретар

По потреби, члени Комисиї можу буц и еминентни фаховци з 
обласци за хтору Конкурс розписани.

Члени комисиї длужни подписац вияву же нє маю приватни 
интерес у вязи зоз роботу и одлучованьом комисиї, односно за-
провадзованьом конкурсу (Виява о нєиснованю зраженя интере-
сох).

Менована особа нє може поднїмац дїї у свойстве члена Комисиї 
пред тим як цо подпише Вияву зоз пасуса 3. того члена.

Комисия затримує право од подношителя прияви питац додат-
ни информациї у вязи зоз поднєшену документацию, яки нєобходни 
за одлучованє.

Комисия утвердзи лїстину вреднованя и ранґированя приявених 
програмох у чаше хтори нє може буц длугши як 60 днї по виходзе-
ню термину за подношенє приявох.

Лїстину вреднованя и ранґированя ше обяви на урядовим интер-
нет-боку Покраїнского секретарияту и на порталу е-Управа.

Учашнїки конкурса маю право на увид до поднєшених приявох 
и приложеней документациї у чаше трох (3) роботнїх дньох по обя-
вйованю лїстини.

Учашнїки на конкурсу маю право на пригварку на лїстину вред-
нованя и ранґированя у чаше 8 дньох по єй обявйованю. 

О пригварки з ришеньом одлучує Покраїнски секретар у чаше 15 
дньох як приял пригварку. 

Одлуку о опредзельованю средствох Покраїнски секретар при-
ноши у чаше 30 дньох по виходзеню термину за подношенє приг-
варки. 

Одлуку ше обяви на урядовим интернет боку Покраїнского се-
кретарияту и на порталу е-Управа. 

Зоз одлуку о додзельованю средствох утвердзи ше поєдинєч-
ни суми средствох по подношительови прияви хторому одобрени 
средства, а подношительом прияви хторим средства нє одобрени 
ше наведзе причини одбиваня/одруцованя. 

Контракт о додзельованю средствох

Член 8.

Зоз контрактом ше ушорює медзисобни права, обовязки и одви-
чательносци контрактових бокох, а насампредз: утвердзени пред-
мет програми, термин у яким ше програму реализує, конкретни 
обовязки контрактових бокох, суму средствох и способ обезпе-
ченя и преношеня средствох, инструменти обезпеченя за случай 
нєнаменкового трошеня средствох яки обезпечени за реализацию 
програми, односно у случаю нєвивершеня контрактовей обовяз-
ки-предмету програми и врацанє нєпотрошених средствох. 

Контракт ше заключує найпознєйше 15 днї по приношеню одлу-
ки о додзельованю средствох.

Виплацованє безповратних средствох

Член 9.

Безповратни средства ше будзе виплацовац у складзе зоз шлї-
дуюцу динамику:

 – 100% по заключованю контракту, у складзе зоз прилївом 
средствох до буджету АП Войводини, з доручованьом од 
хаснователя вексли и векслового овласценя за окончованє 
обовязкох по контракту.

Звит о наменковим трошеню средставох треба же би доручели 
найпознєйше по 1.9.2022. року, зоз тоту документацию:

• ориґинални рахунок за набавку предметней инвестициї. 
Спецификация опреми треба же би облапяла основни харак-
теристики опреми (податки виказани у формуларе прияви 
муша буц идентични з податками на рахунку);

• одпосилни лїсток за набавку предметней инвестициї за яку, у 
складзе з окремнима предписанями, утвердзена обовязка ви-
даваня одпосилного лїстку;

• доказ о оконченим плаценю предметней инвестициї и то ви-
вод хтори оверела банка.

Провадзенє вивершеня контракту

Член 10. 

Реализацию контракту Покраїнски секретарият провадзи у 
складзе з Уредбу о средствох за стимулованє програмох або час-
ци средствох хтори нєдоставаю за финансованє програмох од 
явного интереса яки реализую здруженя («Службени глашнїк 
РС», число 16/2018).

Провадзенє реализациї подрозумює обовязку здруженя же би 
информовало Покраїнски секретарият о реализациї програмох 
у складзе зоз терминами яки одредзени зоз контрактом, препа-
транє звитох з боку компетентного орґану, обовязку здруженя 
оможлївиц представнїком Покраїнского секретарияту окончиц 
увид до релевантней документациї яка настала при реализациї 
програмох, мониторинґ нащиви представнїкох Покраїнского се-
кретарияту, доручованє периодичних и закончуюцих наративних 
и финансийних звитох у терминох яки предвидзени зоз контрак-
том, и друге.

Зоз цильом провадзеня реализациї програмох Покраїнски 
секретарият може орґанизовац мониторинґ нащиви, хтори под-
розумюю нащиву здруженю, отримованє схадзкох овласцених 
представнїкох Покраїнского секретарияту зоз овласценима пред-
ставнїками здруженя, присуство на одредзених подїйох и мани-
фестацийох або других програмних активносцох хтори здруженє 
запровадзує у рамикох реализациї програми.

Мониторинґ нащива може буц наявена або нєнаявена. 
За програми хтори тирваю длужей як шейсц мешаци и чия 

вредносц одобрених средствох векша як 500.000,00 динари, як и 
програми хтори тирваю длужей як єден рок, Покраїнски секрета-
рият орґанизує найменєй єдну мониторинґ нащиву под час тир-
ваня програми, односно найменєй раз рочнє, о чим ше прави звит 
у чаше 10 дньох по запровадзеней нащиви.

Попри звиту Покраїнски секретарият може видац и препоруче-
ня за ришованє нєдостаткох и термини за їх реализацию и послац 
их хасновательови средствох.

Кед ше при провадзеню реализациї програми утвердзи нєна-
менкове трошенє средствох Покраїнски секретарият розтаргнє 
контракт зоз здруженьом, з вимаганьом за врацанє пренєшених 
средствох зоз законску зацагуюцу камату од дня кед средства 
пренєшени по дзень кед контракт розтаргнути. 

Покраїнски секретарият прави звит о реализованей финансий-
ней потримовки програмом здруженьох з буджетних средствох у 
предходним календарским року, хтори ше обяви на урядовим ин-
тернет-боку Покраїнского секретарияту и на порталу е-Управа. 

Зраженє интересох при хасновательох средствох

Член 11.

Здруженє поднєє шицки потребни мири з цильом же би обкеро-
вало зраженє интересох при хаснованю наменкових средствох и 
такой по спознаню информує Покраїнски секретарият о шицких 
ситуацийох хтори би могли буц або хтори би могли привесц до 
зраженя интересох, у складзе зоз законом.

Зраженє интересох иснує у ситуациї у хторей нєпристрасне ви-
вершенє контрактових обовязкох гоч хторей особи цо є вязана з 
контрактом пре нагоду же би тота особа зоз свою одлуку або дру-
гима активносцами направела вигодносц себе або зоз ню повя-
заним особом (члени фамелиї: малженска пара або нємалженски 
партнер, дзецко або родитель), занятому, членови здруженя, а на 
чкоду явного интереса и то у случаю фамелийней повязаносци, 
економских интересох або другого заєднїцкого интересу з тоту 
особу.

Кажде зраженє интересох Покраїнски секретарият окреме роз-
патра и може од здруженя вимагац шицки потребни информациї 
и документацию.

У случаю утвердзеного иснованя зраженя интересох у запро-
вадзованю контракту, Покраїнски секретарият будзе питац од 
здруженя же би без одкладаня, а найпознєйше у чаше 30 дньох, 
подняло одвитуюци мири.

Як зраженє интересох ше нє трима кед хаснователь средствох 
запровадзує програму хтора унапрямена на членох здруженя як 
хасновательох програми хтори спадаю до социялно чувствитель-
них ґрупох або особох з инвалидитетом.

Прерозподзельованє одобреней суми средствох

Член 12.

Хаснователь средствох, у винїмкових ситуацийох, може питац 
согласносц од компетентного орґану за прерозподзельованє сред-
ствох за реализацию планованих активносцох у рамикох одобре-
ней програми.

Зоз вимаганьом за прерозподзельованє средствох нє мож ви-
магац звекшанє розходох хтори ше одноша на людски ресурси.

Прерозподзельованє средствох мож окончиц по доставаню со-
гласносци у писаней форми або з подписованьом анексу контрак-
ту зоз давательом средствох.

Закончуюци одредби

Член 13.

Правилнїк ступа на моц по обявйованю у «Службених новинох 
АПВ». 

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

У Новим Садзе,
14.3.2023. року

ПОКРАЇНСКИ СЕКРЕТАР,
Владимир Ґалич, с.р.

376.

На основи члена 16, 24. и 33. Покраїнскей скупштинскей одлу-
ки о покраїнскей управи («Службени новини АПВ», число 37/14, 
54/14 – др. одлука, 37/15, 29/17, 24/19, 66/20 и 38/21), члена 11. и 23. 
пасус 4. Покраїнскей скупштинскей одлуки о буджету АП Войво-
дини за 2023. рок («Службени новини АПВ», число 54/22), у вязи 
зоз Покраїнску скупштинску одлуку о Програми защити, ушоре-
ня и хаснованя польопривредней жеми на териториї Автономней 
покраїни Войводини у 2023. року («Службени новини АПВ», чис-
ло 54/22) и Правилнїком о запровадзованю конкурсох яки роз-
писує Покраїнски секретарият за польопривреду, водопривреду и 
лєсарство, покраїнски секретар за польопривреду, водопривреду 
и лєсарство («Службени новини АП Войводини 8/2023), покраїн-
ски секретар за польопривреду, водопривреду и лєсарство (у да-
льшим тексту: покраїнски секретар), приноши

ПРАВИЛНЇК
О ДОДЗЕЛЬОВАНЮ СРЕДСТВОХ ЗА СOФИНАНСОВАНЄ 
НАБАВКИ ОПРЕМИ И СИСТЕМОХ ЗА НАВОДНЬОВАНЄ 

И ОПРЕМИ ЗА ЗЛЄПШАНЄ ВОДНОГО, ВОЗДУШНОГО И 
ЦЕПЛОТНОГО РЕЖИМУ РОШЛЇНОХ У АП ВОЙВОДИНИ 

У 2023. РОКУ

Общи одредби

Член 1.

Зоз Правилнїком о додзельованю средствох за софинансованє 
набавки опреми за наводньованє и опреми за злєпшанє водного, 
воздушного и цеплотного режиму рошлїнох з АП Войводини у 
2023. року (у дальшим тексту: Правилнїк) ше предписує висину 
и способ додзельованя средствох, наменку средствох, поступок 
додзельованя средствох, критериюми за додзельованє средствох 
и други питаня хтори значни за конкурс зоз Програми защити, 
ушореня и хаснованя польопривредней жеми на териториї Ав-
тономней покраїни Войводини у 2023. року (у дальшим тексту: 
Прoграма), хтора состойна часц Покраїнскей скупштинскей од-
луки о Програми защити, ушореня и хаснованя польопривредней 
жеми на териториї Автономней покраїни Войводини у 2023. року. 
(«Службени новини АПВ», число 54/22) на хтори согласносц дало 
Министерство польопривреди, лєсарства и водопривреди число: 
320-51-11065/2022-14 од 30.11.2022. року

Програму зоз пасуса 1. того члена прилапела Скупштина Ав-
тономней покраїни Войводини, а Покраїнски секретарият за по-
льопривреду, водопривреду и лєсарство (у дальшим тексту: По-
країнски секретарият) задлужени за єй реализацию.

Висина и способ додзельованя средствох

Член 2.

За реализацию активносцох предвидзене вкупно – 
370.000.000,00 динари.

Средства зоз пасуса 1. того члена ше будзе додзельовац прейґ 
конкурса хтори ше обявює у єдних дньових новинох з хторима 
Покраїнски секретарият ма заключени контракт о обявйова-
ню актох, на интернет-боку Покраїнского секретарияту, як и у 
«Службених новинох АП Войводини» (у дальшим тексту: Кон-
курс).

Конкурс отворени по 18.4.2023. року.
Документацию хтору ше подноши на конкурс ше нє враца. На 

вимаганє подношительох прияви, хтори нє витворели право на 
безповратни средства, мож вжац назад документацию, так же ше 
доручи оверени фотокопиї.

Средства за потримовку инвестицийох – по Правилнїку и по 
Конкурсу – додзелює ше безповратно.

Безповратни средства за потримовку инвестицийох по тим 
конкурсу ше утвердзує у суми до 60% прилаплївих трошкох ин-
вестициї.

За подношительох приявох: физични особи, поднїмательох 
и правни особи, чийо ґаздовство реґистроване на подручу з 
очежуюцима условиями роботи у польопривреди, жени ношите-
льки польопривредних ґаздовствох и физичну особу и снователь 
правней особи хтори младши як 40 роки, безповратни средства за 
потримовку инвестицийох по тим конкурсу ше утвердзує у суми 
до 70% вкупних прилаплївих трошкох инвестициї (у случаю же 
правна особа ма вецей сновательох и кед же лєм єден снователь 
старши як 40 роки, а други младши, безповратни средства ше ут-
вердзує у суми до 60% прилаплївих трошкох инвестициї).

При обрахунку, бере ше вредносц инвестициї без порциї на до-
дату вредносц (ПДВ).

Максимална сума безповратних средствох по єдней прияви нє 
може буц векша як 7.700.000,00 динари.

Минимална сума безповратних средствох по єдней прияви 
виноши 21.000,00 динари, а будзе ше розпатрац лєм тоти прияви 
чия вредносц прилаплївих трошкох инвестициї виноши 35.000,00 
динари, або хтора векша як тота сума.

При розпатраню поднєшених приявох за витворйованє без-
повратних средствох, будзе ше припознавац лєм инвестициї хто-
ри реализовани по 1.1.2023. року.

Зоз цильом здружованя польопривредних ґаздовствох, лєпшей 
вихаснованосци вибудованих системох за наводньованє у АП 
Войводини и залїваня вельких поверхносцох зоз хаснованьом 
самоходних автоматских широкооблапяюцих пошореньох за 
залїванє, предвидзена можлївосц же би вецей реґистровани по-
льопривредни ґаздовства, за реализацию инвестициї до систе-
ми за наводньованє типа, «ренджер», «центар пивот», «корнер 
пивот» и «линеар», заєднїцки поднєсли єдну прияву зоз яку ше 
одредзує польопривредне ґаздовство – ношитель заєднїцкого ук-
ладаня. 

Наменка безповратних средствох

Член 3.

Безповратни средства яки ше додзелює по тим Конкурсу на-
менєни за инвестициї:

ПЧ ПРИЛАПЛЇВИ ИНВЕСТИЦИЇ
МАКСИМАЛНА СУМА 

СРЕДСТВОХ ПО 
ХАСНОВАТЕЛЬОВИ

МАКСИМАЛНА СУМА 
СРЕДСТВОХ ПО 

ХАСНОВАТЕЛЬОВИ)*

СЕКТОР ОВОЦИ И ВИНОВЕЙ ЛОЗИ

1.1 Аґреґати за порушованє пумпох за наводньованє 120.000 РСД/ha 132.000 РСД/ha

1.2 Материяли за закриванє културох пре защиту од 
мразу: аґротекстили, аґрил и малч фолиї 30.000 РСД/ha 33.000 РСД/ha

1.3 Опрема за цивоводи
30% вредносци прилаплївих 
трошкох, односно найвецей 

800 РСД/m

30% вредносци прилаплївих 
трошкох, односно найвецей 880 

РСД/m

1.4 Опреманє студньох 50.000 РСД/ha 55.000 РСД/ha

1.5 Пумпи за наводньованє 50.000 РСД/ha 55.000 РСД/ha

1.6 Системи «капка по капку» зоз припадаюцу 
опрему 120.000 РСД/ha 132.000 РСД/ha

1.7 Системи за филтрованє, системи за 
фертириґацию 70.000 РСД/ha 77.000 РСД/ha

1.8

Соларни панел системи з провадзацу опрему 
(соларни пумпи, фотонапружни панели, инвертер, 
контролер, акумулатор соларней системи и друга 

провадзаца електро и машинска опрема)

120.000 РСД/kW 132.000 РСД/kW

1.9 Цивни линиї з розпирсковачами 70.000 РСД/ha 77.000 РСД/ha

1.10 Цистерни за наводньованє 150.000 РСД/ha 165.000 РСД/ha

1.11 Фолия за базени за наводньованє 70 РСД/m2 77 РСД/m2

СЕКТОР ЖЕЛЄНЯВИ И КВЕЦА

2.1 Аґреґати за порушованє пумпох за наводньованє 120.000 РСД/ha 132.000 РСД/ha

2.2 Водово дзела 70.000 РСД/фалату 70.000 РСД/фалату

2.3 Материяли за закриванє културох пре защиту од 
мразу: аґротекстили, аґрил и малч фолиї 30.000 РСД/ha 33.000 РСД/ha

2.4 Опрема за цивоводи
30% вредносци прилаплївих 
трошкох, односно найвецей 

800 РСД/m

30% вредносци прилаплївих 
трошкох, односно найвецей 880 

РСД/m

2.5 Опреманє студньох 50.000 РСД/ha 55.000 РСД/ha

2.6 Пумпи за наводньованє 50.000 РСД/ha 55.000 РСД/ha

2.7 Системи «капка по капку» зоз припадаюцу опрему 70.000 РСД/ha 77.000 РСД/ha

2.8 Системи бочних кридлох 100.000 РСД/ha 110.000 РСД/ha

2.9 Системи за филтрованє, системи за фертириґацию 50.000 РСД/ha 55.000 РСД/ha

2.10

Соларни панел системи зоз провадзацу опрему 
(соларни пумпи, фотонапружни панели, инвертер, 
контролер, акумулатор соларней системи и друга 

провадзаца електро и машинска опрема)

120.000 РСД/kW 132.000 РСД/kW

2.11 Тифони 1.200.000 РСД/фалату 1.320.000 РСД/фалату

2.12 Цивни линиї з розпирсковачами 50.000 РСД/ha 55.000 РСД/ha

2.13 Цистерни за наводньованє 150.000 РСД/ha 165.000 РСД/ha

2.14 Фолия за базени за наводньованє 70 РСД/m2 77 РСД/m2

СЕКТОР ДРУГИ ШАЦА

3.1 Аґреґати за порушованє пумпох за наводньованє 120.000 РСД/ha 132.000 РСД/ha

3.2 Водово дзела 70.000 РСД/фалату 77.000 РСД/фалату

3.3 Системи «капка по капку» зоз припадаюцу опрему 50.000 РСД/ha 55.000 РСД/ha

3.4 Опрема за цивоводи
30% вредносци прилаплївих 
трошкох, односно найвецей 

800 РСД/m

30% вредносци прилаплївих 
трошкох, односно найвецей 880 

РСД/m

3.5 Опреманє студньох 50.000 РСД/ha 55.000 РСД/ha

3.6 Пумпи за наводньованє 50.000 РСД/ha 55.000 РСД/ha

3.7 Системи бочних кридлох 100.000 РСД/ha 110.000 РСД/ha

3.8 Системи за наводньованє типу «ренджер», «центар 
пивот», «корнер пивот» и «линеар»

50% вредносци прилаплївих 
трошкох, односно найвецей 

7.000.000 РСД

50% вредносци прилаплївих 
трошкох, односно найвецей 

7.700.000 РСД

3.9 Системи за филтрованє, системи за фертириґацию 50.000 РСД/ha 55.000 РСД/ha

3.10

Соларни панел системи зоз провадзацу опрему 
(соларни пумпи, фотонапружни панели, инвертер, 
контролер, акумулатор соларней системи и друга 

провадзаца електро и машинска опрема)

120.000 РСД/kW 132.000 РСД/kW

3.11 Субириґация 200.000 РСД/ha 220.000 РСД/ha

3.12 Тифони 1.200.000 РСД/фалату 1.320.000 РСД/фалату

3.13 Цивни линиї з розпирсковачами 50.000 РСД/ha 55.000 РСД/ha

3.14 Цистерни за наводньованє 150.000 РСД/ha 165.000 РСД/ha

3.15 Фолия за базени за наводньованє 70 РСД/m2 77 РСД/m2

) * За подношительох приявох: физични особи, поднїмательох 
и правни особи, чия инвестиция на подручу з очежуюцима ус-
ловиями роботи у польопривреди, жени ношительки польоприв-
редних ґаздовствох, и физичну особу и снователя правней особи 
хтори младши як 40 роки.

Подношитель прияви може поднєсц лєм єдну прияву по кон-
курсу за єдну файту продукциї (єден сектор продукциї). Єдна 
приява може облапиц вецей инвестицийох у рамикох єдней фай-
ти продукциї.

Безповратни средства, яки ше додзелює по Конкурсу, нє мож 
хасновац за:

 – порциї, уключуюци и порцию на додату вредносц;
 – трошки увозу, царини и шпедициї;
 – плаценє прейґ компензациї и цесиї;
 – обток медзи повязанима особами;
 – пенєжни, финансийни кари и трошки парнїчного поступку;
 – трошки банкарскей провизиї;
 – трошки премерйованя и ґеодетних знїманьох;
 – трошки за купованє половней опреми и материялох;
 – трошки за монтажу опреми;
 – доприноси у натури;
 – инвестициї и купену опрему пред 1.1.2023. роком.

Право участвованя на конкурсу

Член 4.

Право на стимулациї витворюю особи хтори уписани до 
Реґистру польопривредних ґаздовствох и хтори маю активни ста-
тус, и то:

1. физична особа:
 – ношитель реґистрованого комерциялного фамелийного по-
льопривредного ґаздовства,

 – поднїматель ношитель реґистрованого комерциялного фаме-
лийного польопривредного ґаздовства.

2. правна особа:
 – привредне дружтво ношитель реґистрованого комерциялно-
го польопривредного ґаздовства,

 – землєдїлска задруґа ношитель реґистрованого комерциялно-
го польопривредного ґаздовства,

 – зложена задруґа ношитель реґистрованого комерциялного 
польопривредного ґаздовства.

3. ношитель заєднїцкого укладаня:
 – физична особа, поднїматель або правна особа ношитель 
реґистрованого польопривредного ґаздовства, овласцене од 
двох або вецей физичних особох, поднїмателя або правних 
особох ношительох реґистрованого польопривредного ґаз-
довства у поступку реализациї заєднїцкого укладаня.

Особи зоз пасуса 1. тей точки витворюю право на стимулациї 
за инвестициї у тих секторох:

1. Сектор овоц,
2. Сектор грозно,
3. Сектор желєнява,
4. Сектор квеце,
5. Сектор других шацох.

Общи условия за участвованє на конкурсу

Член 5.

Общи условия за участвованє на конкурсу тоти:
За физични и правни особи:

 – Подношитель прияви, а у поступку реализациї заєднїцкого 
укладаня шицки учашнїки муша буц уписани до Реґистру 
польопривредних ґаздовствох и находзиц ше у активним 
статусу;

 – Подношитель прияви, а у поступку реализациї заєднїцкого 
укладаня шицки учашнїки муша мац место биваня на тери-
ториї єдинки локалней самоуправи зоз териториї АП Вой-
водини, односно подношителє прияви ‒ правни особи муша 
мац шедзиско на териториї єдинки локалней самоуправи зоз 
териториї АП Войводини, з тим же и место реализациї ин-
вестициї муши буц на териториї єдинки локалней самоупра-
ви зоз териториї АП Войводини;

 – Подношитель прияви, а у поступку реализациї заєднїцкого 
укладаня шицки учашнїки муша реґуловац обовязки по ри-
шеньох о надополнєньох за одводньованє/наводньованє, за-
ключно зоз 31.12.2022. роком;

 – Подношитель прияви, а у поступку реализациї заєднїцкого 
укладаня шицки учашнїки муша реґуловац досцигли пор-
цийни од компетентного орґану єдинки локалней самоупра-
ви, заключно зоз 31.12.2022. роком;

 – Подношитель прияви, а у поступку реализациї заєднїцкого 
укладаня шицки учашнїки муша вимириц досцигнути обо-
вязки по контрактох о аренди польопривредней жеми у дер-
жавней власносци, заключно зоз 31.12.2022. роком, кед же 
ю хаснує;

 – Подношитель прияви за инвестицию за хтору подноши ви-
маганє нє шме хасновац стимулациї по даякей другей осно-
ви (субвенциї, стимулациї, донациї) за исту наменку, однос-
но иста инвестиция нє шме буц предмет другого поступку за 
хаснованє стимулацийох, окрем стимулацийох у складзе з 

окремним предписаньом з яким ше ушорює кредитну потри-
мовку реґистрованим польопривредним ґаздовством;

 – Подношитель прияви, а поступку реализациї заєднїцкого ук-
ладаня шицки учашнїки нє шму мац нєвимирени контракто-
во обовязки ґу Покраїнскому секретарияту, як анї ґу Минис-
терству польопривреди, лєсарства и водопривреди, на осно-
ви скорей подписаних контрактох;

 – Подношитель прияви, а у поступку реализациї заєднїцкого 
укладаня шицки учашнїки и добавяч опреми нє можу пред-
ставяц повязани особи ‒ у смислу членa 62. Закона о прив-
редних дружтвох («Службени глашнїк РС», число 36/2011, 
99/2011, 83/2014, 5/2015, 44/2018, 95/2018 и 91/2019);

 – Парцели на хторих ше поставя опрему – хтора предмет ин-
вестициї конкурса – муша буц уписани до Реґистру по-
льопривредних ґаздовствох. Кед парцела дата под аренду, 
час по виходзенє аредни муши буц найменєй шейсц роки.

Додатни условия за поднїмательох и правни особи:

 – Подношитель прияви – поднїматель и правна особа муша 
буц уписани до Реґистру привредних субєктох и муша мац 
активни статус;

 – Спрам подношителя прияви ‒ правней особи нє шме буц по-
рушани поступок предликвидациї и/або ликвидациї;

 – Подношитель прияви ‒ правна особа муши буц класована до 
микро и малей правней особи, у складзе зоз законом з яким 
ше ушорює рахунководство;

 – Задруґи муша мац окончену задружну ревизию.

Специфични условия за участвованє на конкурсу

Член 6.

 – Подношитель прияви, може апликовац за инвестициї яки ше 
одноша на укладанє до опреманя цивоводох за максималну 
длужину 2.000 m;

 – Подношитель прияви, може апликовац за найвецей два ма-
шини у типу «тифону»;

 – Подношитель прияви, може апликовац за инвестициї яки 
ше одноша на укладанє до Системох за наводньованє у типу 
«ренджер», «центер пивот», «корнер пивот» и «линеар» кед 
ше наводнює по єдней машини найменєй 20 гектари поверх-
носци польопривредней жеми, хтора представя цалосц, хто-
ру твори єдна або вецей катастерских парцелох, хтори упи-
сани до Реґистру польопривредних ґаздовствох;

 – Кед ше систему за наводньованє поставя на жеми, хтора ше 
находзи у закупе у державней власносци, подношитель при-
яви, а у поступку реализациї заєднїцкого укладаня шицки 
учашнїки, муша мац согласносц о инвестицийних уклада-
ньох. 

1. Сектор овоц, желєнява и грозно:
 – Хаснователь средствох, у зависносци од файти инвестициї, 
витворює правo на софинансованє инвестициї у секторе ово-
ци кед у Реґистре польопривредних ґаздовствох ма уписа-
ну овоц у складзе зоз шифровнїком рошлїнскей продукциї 
и кед предмет инвестициї у вязи зоз продукцию тей овоци/
желєняви/грозна. 

 – Особа зоз пасуса 1. того члена витворює право на софинан-
сованє инвестициї за прилаплїви инвестициї до 49.999 евра.

2. Сектор квеце
 – Хаснователь средствох, у зависносци од файти инвестициї, 
витворює правo на софинансованє инвестициї у секторе кве-
це кед у Реґистре польопривредних ґаздовствох ма уписане 
квеце у складзе зоз шифровнїком рошлїнскей продукциї и 
кед предмет инвестициї у вязи зоз продукцию квеца.

 – Особа зоз пасуса 1. того члена витворює правo на софи-
нансованє инвестициї у секторе квеца за кед у Реґистре по-
льопривредних ґаздовствох ма уписани до 49,99 ha квеца.

3. Сектор други шаца
 – Хаснователь средствох, у зависносци од файти инвестициї, 
витворює правo на софинансованє инвестициї у секторе дру-

ги шаца (житарки, индустрийна, статкова рошлїна, присмач-
кова рошлїна и друге), кед у Реґистре польопривредних ґаз-
довствох ма уписани други шаца у складзе зоз шифровнїком 
рошлїнскей продукциї и кед предмет инвестициї у вязи зоз 
продукцию тих шацох.

 – Особа зоз пасуса 1. того члена витворює правo на софинан-
сованє инвестициї у секторе других шацох за кед у Реґистре 
польопривредних ґаздовствох ма уписани до 99,99 ha дру-
гих шацох.

Потребна документация

Член 7.

Документация хтору ше подноши на Конкурс:

За физични и правни особи:

1. Читко виполнєни формулар прияви з обовязним подписом 
и подписанима виявами подношительох приявох, хтори у 
рамикох формулара;

2. подношитель прияви хтори активни хаснователь AgroSens 
платформи https://www.agrosens.rs, до формулару прияви 
уноши електронску адресу (e-mail) на яку є приявени;

3. фотокопию особней леґитимациї або одчитану чиповану 
особну леґитимацию ношителя реґистрованого 
польопривредного ґаздовства або овласценей особи у правней 
особи;

4. ориґинални вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок Виводу як и други боки виводу 
з податками о поверхносцох, нє старши як 30 днї), за 
подношителя прияви, а у поступку реализациї заєднїкого 
укладаня за шицких учашнїкох:

5. доказ o реґулованим надополнєню за одводньованє/
наводньованє (потвердзенє яке видава ЯВП «Води 
Войводини») заключно зоз 31.12.2022. роком за подношителя 
прияви, а у поступку реализациї заєднїцкого укладаня за 
шицких учашнїкох;

6. доказ о вимирених досцигнутих порцийних обовязкох 
заключно зоз 31.12.2022. роком (хтори видал компетентни 
орґан єдинки локалней самоуправи места биваня, односно 
шедзиска подношителя прияви, як и компетентного орґана 
локалней самоуправи на хторей ше находзи предметна 
инвестиция, кед же ше предметна инвестиция находзи 
на териториї другей локалней самоуправи, у АПВ) за 
подношителя прияви, а у поступку реализациї заєднїцкого 
укладаня за шицких учашнїкох;

7. доказ о вимирених досцигнутих обовязкох за закуп 
польопривредней жеми у державней власносци (потвердзенє 
компетентного орґана, або фотокопию контракту з 
Министерством польопривреди, лєсарства и водопривреди 
и доказ о оконченим уплацованю), за подношителя прияви, 
а у поступку реализациї заєднїцкого укладаня за шицких 
учашнїкох;

8. за инвестициї векши як 150.000,00 динари мож поднєсц 
предрахунок з провадзацим актом добавяча у хторим видно 
суму без ПДВ, суму ПДВ и суму зоз ПДВ и спецификацию 
опреми хтора облапя основни характеристики опреми (конєчни 
ориґинални рахунок муши буц идентични предрахунку по 
суми, спецификациї и добавячови опреми); Предрахунок 
насампредз облапя: назву, шедзиско и матичне число добавяча; 
назву, шедзиско и матичне число, кед подношитель вимаганя 
привредне дружтво, землєдїлска задруґа и поднїматель, 
односно мено, презвиско, место биваня и ЄМЧГ кед 
подношитель вимаганя физична особа; технїчно-технолоґийни 
характеристики за робу, дзе кажда ставка у понукнуцу муши 
облапяц: єдинку мири, количество, поєдинєчну цену и вкупну 
цену ставки, як и вкупну цену понукнуца уключуюци окреме 
виказану нето цену и суму ПДВ виражену у динарох; назву 
продукователя опреми; термин важеня предрахунка; число, 
датум и место видаваня предрахунка; оверу добавяча;

9. за инвестициї хтори уж реализовани:
 – а маю векшу вредносц як 1.000.000,00 динари: ориґиналну 

фактуру (за велепредавальнї) або фискални рахунок з про-
вадзацим актом добавяча у хторим видно цену без ПДВ цена 
ПДВ и цену зоз ПДВ поєдинєчно и спецификация опреми 
хтора облапя основни характеристики опреми (податки ви-
казани у формулару прияви муша буц исти як и на рахун-
ку), доказ о оконченим плаценю предметней инвестициї и 
то вивод хаснователя средствох на хторим ясно видно пре-
ношенє средствох на рахунок добавяча опреми хтори овере-
ла банка. Рахунок насампредз облапя: назву, шедзиско и ма-
тичне число добавяча; назву, шедзиско и матичне число, кед 
подношитель вимаганя привредне дружтво, землєдїлска за-
друґа и поднїматель, односно мено, презвиско, место биваня 
и ЄМЧГ кед подношитель вимаганя физична особа; технїч-
но-технолоґийни характеристики за робу, дзе кажда ставка 
у понукнуцу муши облапяц: єдинку мири, количество, поє-
динєчну цену и вкупну цену ставки, як и вкупну цену по-
нукнуца уключуюци окреме виказану нето цену и суму ПДВ 
виражену у динарох; назву продукователя опреми; термин 
важеня предрахунка; число, датум и место видаваня предра-
хунка; оверу добавяча;

 – за инвестициї меншей вредносци як 1.000.000,00 дина-
ри хтори виплацени у готовим пенєжу подноноши ше лєм 
фискални рахунок з провадзацим актом добавяча;

 – одпосилни лїсток за набавку предметней инвестициї;
 – фотокопия ґарантного лїстку за опрему за хтору тото пред-
видзене з важацима предписанями;

 – фотокопия контракту о кредиту, кед предметна инвестиция 
набавена прейґ кредиту;

 – єдинствени царински документ (кед подношитель прияви 
директни увожнїк) – нє старши як 1.1.2023. року;

10. за инвестициї яки одноша на укладанє до Соларних панел 
системох, нєопходне доручиц технїчни опис компонентох 
системи за наводньованє з детальним технїчним описом 
шицких елементох системи и з приказом симулациї роботи 
системи;

11. Кед ше систему за наводньованє поставя на жеми, хтора 
ше находзи у закупе у державней власносци, подношитель 
прияви, а у поступку реализациї заєднїцкого укладаня шицки 
учашнїки, муша мац согласносц о инвестицийних укладаньох;

12. за инвестициї яки ше одноша на укладанє до Системи за 
наводньованє у типу «ренджєр», «центер пивот», корнер 
пивот» и «линеар» потребне доручиц технїчни опис наведзеней 
системи хтори направел добавяч опреми на сербским язику;

13. одчитану транспортну дозволу за инвестициї з точки 2. того 
конкурсу подточки 1.10, 2.13 и 3.14 (у транспортней дозволи 
потребне навесц забрану одцудзеня 5 роки);

14. ношитель заєднїцкого укладаня потребне же би доручел 
контракт о заєднїцким укладаню з важацим термином 
найменєй шейсц роки, хтори подписали шицки учашнїки и 
хтори оверел явни новтаруш, у хторим дефиновани шицки 
польопривредни ґаздовства, хтори учашнїки заєднїцкого 
укладаня, їх права, обовязки и одвичательносци, предмет 
укладаня, числа катастерских парцелох на хторих ше поставя 
предметну опрему, заступанє, чуванє и отримованє опреми и 
други податки;

15. фотокопию дипломи о здобутим штреднїм и високим 
образованю зоз обласци польопривреди;

16. кед же є член задруґи доручиц потвердзенє о членству;
17. кед же подношитель прияви сертификовани потребне доручиц 

копию сертификатох за орґанску продукцию або сертификат о 
защиценим ґеоґрафским походзеню;

18. кед подношитель прияви, а у поступку реализациї заєднїцкого 
укладаня учашнїк, ма важаце потвердзенє о оконченей 
контроли плодносци жеми хтора предмет инвестициї, исте 
доручиц;

19. вияви подношителя прияви у рамикох формулару прияви;
20. вияви добавяча же може окончиц випорученє предметней 

инвестициї найпознєйше по 30.9.2023. рок.
Додатна обовязна документация за поднїмательох и правни 

особи:

21. вивод з Аґенциї за привредни реґистри, з порцийним 
идентификацийним числом;

22. потвердзенє Аґенциї за привредни реґистри о тим же над 

правну особу нє порушани поступок предликвидациї и/або 
ликвидациї;

23. вивод зоз финансийного звиту на хторим видно же правна 
особа класована до микро або малей правней особи, у складзе 
зоз Законом о рахунководстве («Службени глашнїк РС», число 
73/2019 и 44/2021 – др. закон);

24. за задруґи потвердзенє овласценого Ревизийного союзу же 
задруґа дїлує у складзе зоз Законом о задруґох, а потвердзенє 
ше видава на основи конєчного звиту о оконченей задружней 
ревизиї, нє старше як два роки, у складзе зоз Законом о 
задруґох.

Подношитель прияви, а у поступку реализациї заєднїцкого 
укладаня шицки учашнїки, ше вияшня на формуларе хтори часц 
прияви, о тим чи наведзену документацию под точками 4, 5. и 6. 
обезпеча сами, чи Покраїнски секретарият по службеней длуж-
носци од компетентних орґанох обезпечи податки о фактох о 
яких ше водзи службену евиденцию, у складзе зоз законом з яким 
ше ушорює общи управни поступок.

Кед же ше опрему набавя з иножемства, подношитель прияви 
ма обовязку доручиц документи преложени на сербски язик хто-
ри преложел овласцени судски толмач. Кед рахунок/предрахунок 
виказани у иножемней валути, нєобходне до формулара прияви 
уписац вредносц опреми у динарскей проциввредносци яка об-
рахована по штреднїм курсу НБС, на дзень видаваня рахунку/
предрахунку.

Комисия затримує право попри наведзених, питац и други до-
кументи. 

Способ подношеня прияви

Член 8.

Прияву зоз потребну документацию мож доручиц по пошти на 
адресу орґану, особнє на Писарнїцу покраїнских орґанох управи 
або по електронскей драги – AgroSens платформа. 

Упутство о способу подношеня електронскей прияви и елек-
тронскей комуникациї медзи орґаном и подношительом прияви 
обявени на интернет-боку зоз тим правилнїком.

Поступанє з нєподполнима приявами

Член 9.

Шицки вимагани податки на приявним формулару муша буц 
точно, ясно и читко виполнєни, у процивним Комисия нє поступи 
по Прияви.

За подношительох нєподполних приявох, Покраїнски секре-
тарият по службеней длужносци од компетентних орґанох обез-
печує податки о фактох о яких ше водзи службену евиденцию у 
складзе зоз законом з яким ше ушорює общи управни поступок, а 
за другу документацию ше их повола дополнїц ю у чаше осем (8) 
дньох по доставаню поволанки.

Кед же подношителє нєподполних приявох у чаше з пре-
дходного пасусу нє дополня документацию, прияву ше одруци 
як нєподполну.

Прияви хтори дополнєни ше будзе розпатрац аж по доручова-
ню документациї яку ше вимага з поволанку зоз пасуса 2. того 
члена.

Критериюми за додзельованє безповратних средствох

Член 10.

Комисия дава предкладанє за додзельованє безповратних сред-
ствох на основи поднєшеней документациї и критериюмох:

Критериюми за додзельованє безповратних средствох Одвит Боди

Роки подношителя вимаганя
Менєй як 40 роки 10

Вецей як 40 роки 0

Подношитель вимаганя жена
Гей 10

Нє 0

Ступень розвитосци општини

Над републичним просеком 5

Од 80 по 100% републичного просеку 10

Од 60 по 80% републичного просеку 15

Под 60% републичного просеку 20

Место биваня подношителя вимаганя

Други населєни места 20

Шедзиско општини 10

Город 0

Роботна активносц подношителя вимаганя

Занїма ше лєм з польопривреду 20

Занїма ше з польопривреду вецей як 50% 10

Занїма ше з польопривреду менєй як 50% 0

Контрола плодносци жеми
Гей 5

Нє 0

Власнїк пошеду

Власнїцтво 20

Закуп 15

Уступене на хаснованє без надополнєня 5

Датум першей реґистрациї польопривредного 
ґаздовства

Менєй як 3 роки 0

Вецей як 3 роки 5

Членство у землєдїлскей задруґи
Гей 10

Нє 0

Образованє подношителя вимаганя

Польопривредни факултет 10

Штредня польопривредна школа 5

Нє 0

Потерашнє хаснованє средствох ПСПВЛ
Перши раз 10

Нє 0

Сертификацию за орґанску продукцию и/або 
продукує сировину або готови продукт з ґеоґрафским 
походзеньом

Гей 10

Нє 0

Способ апликациї подношителя вимаганя
Рахунки 10

Предрахунки 0

Дитиґитална платформа AgroSens

Подношитель прияви ма хасновательни налог на диґиталней 
платформи Agrosens 10

Подношитель прияви нє ма хасновательни налог на диґиталней 
платформи AgroSens 0

Заєднїцке укладанє
Гей 20

Нє 0

Оцена отримуюцосци инвестициї

Висока 30

Штредня 20

Нїзка 10

Нєотримуюца 0

У складзе з критериюмами яки дефиновани зоз Правилнїком, 
формує ше бодовну лїстину на основи хторей ше додзелює без-
повратни средства. 

Одлучованє о додзельованю средствох

Член 11.

Комисия за розпатранє приявох (у дальшим тексту: Комисия), 
хтору меновал покраїнски секретар, розпатра поднєшени прия-
ви и приноши записнїк з предкладаньом Одлуки о додзельованю 
средствох. 

Комисия утвердзує лїстину подношительох приявох хтори ви-
полнюю условия на основи дорученей документациї, у складзе 
зоз критериюмами яки дефиновани у Конкурсу и Правилнїку 
и формує лїстину бодованя на основи хторей ше додзелює без-
повратни средства, по утрошок средствох яки опредзелєни з Кон-
курсом. 

До записнїку ше уноши: 
 – вкупне число поднєшених приявох з приказом вимаганих 
средствох, 

 – прилаплїви прияви з приказом бодох и сумох, 
 – нєприлаплїви прияви класовани по причинох нєприла-
плївосци.

Источасно зоз записнїком Комисия приноши и предкладанє 
Одлуки о додзельованю средствох.

Зоз предкладаньом Одлуки о додзельованю средствох ше ут-
вердзує поєдинєчни суми средствох по подношительови прияви 
хторому одобрени средства и способ бодованя, а подношительом 
приявох хторим средства нє одобрени ше наводзи причини одби-
ваня або одруцованя.

Покраїнски секретарият затримує право од подношителя при-
яви питац додатну документацию, як и од польопривредней ин-
спекциї Министерства польопривреди, лєсарства и водопривреди 
вимагац контролу реализациї предмета контракту, насапмредз у 
случаю рахункох и предрахункох хтори видали добавяче опреми 
хтори нє у системи ПДВ и рахункох хтори значно над тарґовищну 
вредносцу.

Член 12. 

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурса. 

Одлуку ше обяви на урядовим интернет-боку Покраїнского се-
кретарияту: www.psp.vojvodina.gov.rs.

Поєдинєчни ришеня 

Член 13. 

На основи одлуки о додзельованю средствох хтору принєсол 
покраїнски секретар, Комисия за запровадзованє конкурса сос-
тавя, а покраїнски секретар приноши ришенє з обгрунтованьом 
и поуку о правним средству за подношительох приявох хторим 
прияви одбити або одруцени. 

Право на жалбу

Член 14.

Нєзадовольни подношитель прияви ма право жалби, у складзе 
зоз законом.

Жалбу ше уклада Покраїнскей влади, прейґ Покраїнского се-
кретарияту, у чаше 15 дньох од дня доручованя поєдинєчного 
ришеня. 

О жалби ше одлучує у поступку яки предписани зоз Законом о 
общим управним поступку.

Вименка одлуки

Член 15.

Комисия предложи вименку и дополнєнє одлуки о розподзе-
льованю средствох на основи прилапених жалбох або кед подно-
шителє приявох одступя од реализациї инвестициї, розтаргнуца 
або анексованя заключених контрактох, а кед преценї же постої 
можлївосц реализациї контракту под час буджетного року и ут-
вердзи подношительох приявох хторим ше одобрує нєрозпоред-
зени средства, по рядошлїду бодовней лїстини. 

Контракт о додзельованю безповратних средствох

Член 16.

По приношеню одлуки о додзельованю безповратних сред-
ствох, покраїнски секретар у мено Покраїнского секретарияту 
заключи контракт о додзельованю средствох зоз хасновательом, 
з яким ше реґулує права и обовязки контрактових бокох.

Хаснователь средствох ма обовязку – при подписованю кон-
тракту з Покраїнским секретариятом о хаснованю средствох – 
доручиц векслу з векслову вияву, а за правну особу – реґистрова-
ну векслу з векслову вияву, як средство обезпеченя же ше опрему 

нє одцудзи пейц (5) роки, окрем за опрему чий вик експлоатациї 
кратши як єден рок.

Термин за реализацию инвестициї 30.9.2023. року.

Виплацованє безповратних средствох

Член 17.

Безповратни средства ше виплацує по реализациї инвестициї, 
односно по тим як хаснователь безповратних средствох монтирує 
опрему и доручи Секретарияту тоту документацию:

 – вимаганє за виплацованє зоз звитом о наменковим троше-
ню средствох;

 – фискални рахунок або фактуру (за добавячох у велепредава-
льнї) з провадзацим актом добавяча у хторим цена без ПДВ, 
суму ПДВ и цена ПДВ, спецификацию опреми хтора обла-
пя основни характеристики опреми и серийне число опреми 
(предрахунок и рахунок муша буц исти у поглядзе предмету 
инвестициї и добавяча)

 – одпосилни лїсток за набавку предметней инвестициї за хто-
ру, у складзе з окремнима предписанями, утвердзена обовяз-
ка видаваня одпосилного лїстку;

 – доказ о оконченим плаценю предметней инвестициї и то ви-
вод хаснователя средствох и добавяча опреми, хтори оверела 
банка, а за инвестициї чия вредносц менша як 1.000.000,00 
динари мож доручиц лєм фискални рахунок, кед плаценє 
окончене у готовим пенєжу

 – фотокопию контракту о кредиту, кед ше предметну инвести-
цию набавело прейґ кредиту;

 – фотокопию ґарантного лїстку за опрему за хтору тото пред-
видзене з важацима предписанями;

 – єдинствени царински документ (кед подношитель прияви 
директни увознїк) – нє старшу як 1.1.2023. року;

 – одчитану транспортну дозволу за инвестициї з точки 2. того 
конкурсу подточки 1.10, 2.13 и 3.14 (у транспортней дозволи 
потребне навесц забрану одцудзеня 5 роки);

 – ориґинални вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок Виводу як и други боки виводу з по-
датками о поверхносцох, нє старши як 30 днї).

Покраїнски секретарият затримує право од подношителя при-
яви питац додатну документацию. Тиж, Покраїнски секретарият 
може од польопривредней инспекциї Министерства польоприв-
реди, лєсарства и водопривреди вимагацц же би ше окончело 
контролу реализациї предмету контракту, а насампредз у случаю 
рахункох и предрахункох хтори видали добавяче опреми хтори 
нє у системи ПДВ и рахункох хтори значно над тарґовищну вред-
носц. У моменту виплацованя средствох рахунок поднїмателя и 
правней особи нє шме буц у блокади.

Плаценє ше муши окончиц на чечуци рахунок добавяча або 
готовински, а плаценє прейґ компензациї и цесиї ше нє припозна.

Секретарият прейґ компетентного сектору може наложиц По-
льопривредней фаховей и совитодавней служби АП Войводини 
утвердзиц фактични стан (закончуюцу контролу) на терену.

Безповратни средства ше будзе виплацовац у складзе з 
прилївом средствох до буджету АП Войводини.

Обовязки хасновательох средствох

Член 18.

Хаснователь безповратних средствох по конкурсу длужен:

1. рухому ствар, односно нєрухомосц хтора предмет инвестициї за 
хтору витворел стимулациї, хасновац у складзе з предвидзену 
наменку найменєй 5 роки по виплацованю стимулациї;

2. рухому ствар, односно нєрухомосц хтора предмет инвестициї 
за хтору витворел стимулациї, нє одцудзиц и/або нє давац ю 
другей особи на хаснованє;

3. шицку документацию хтора у вязи з инвестицию чувац 
найменєй пейц роки по виплацованю стимулацийох.

Хаснователь средствох по конкурсу за хторого ше утвердзи же 
нє поступал у складзе з одредбами конкурса и контракту, хасно-
ватель хтори Покраїнскому секретарияту онєможлївел окончиц 
контролу, односно хаснователь хтори доручовал нєточни подат-
ки, длужен врациц прияту суму безповратних средствох з припа-
даюцу законску зацагуюцу камату хтору ше обраховює од дня ви-
плацованя безповратних средствох по дзень врацаня средствох.

Провадзенє вивершeня контракту

Член 19.

Административну контролу, односно виполнєносц обовязкох 
з контракту провадзи и контролує ресорни сектор Покраїнского 
секретарияту.

Преверйованє стану на терену ше окончує у чаше пейцох (5) 
рокох по преношеню средствох за опрему чий вик експлоациї 
кратши як єден рок, а провадзи го овласцени сектор Покраїнс-
кого секретарияту прейґ звитох компетентней Польопривредней 
фаховей и совитодавней служби АП Войводини зоз терену або 
теренску контролу (позарядови мониторинґ).

Закончуюци одредби

Член 20.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

Дїл. число 104-401-410/2023-06
У Новим Садзе,
14.3.2023.

ПОКРАЇНСКИ СЕКРЕТАР,
Владимир Ґалич, с.р.

377.

На основи члена 16, 24. и 33. Покраїнскей скупштинскей од-
луки о покраїнскей управи («Службени новини АПВ», число 
37/14, 54/14 – др. одлука, 37/15, 29/17, 24/19, 66/20 и 38/21), члена 
11. и 22. Покраїнскей скупштинскей одлуки о буджету АП Вой-
водини за 2023. рок («Службени новини АПВ», число 54/22), a у 
вязи зоз Законом о стимулацийох у польопривреди и руралним 
розвою («Службени глашнїк РС», число 10/13, 142/14, 103/15 и 
101/16), Покраїнску скупштинску одлуку о програми потримовки 
за запровадзованє польопривредней политики за розвой валалу 
и политики руралного розвою за територию Автономней по-
країни Войводини у 2023. року («Службени новини АПВ число 
54/22) и Правилнїком о запровадзованю конкурсу хтори розпи-
сує Покраїнски секретарият за польопривреду, водопривреду и 
лєсарство, покраїнски секретар за польопривреду, водопривреду 
и лєсарство («Службени новини АПВ», число 8/23) (у дальшим 
тексту: покраїнски секретар), приноши

ПРАВИЛНЇК
ЗА ДОДЗЕЛЬОВАНЄ СРЕДСТВОХ ЗА СОФИНАНСОВАНЄ 

ТРОШКОХ НАБАВКИ ПРИКЛЮЧНЕЙ МЕХАНЇЗАЦИЇ, 
МАШИНОХ И ОПРЕМИ ЗА ОРҐАНСКУ ПРОДУКЦИЮ У 

АП ВОЙВОДИНИ У 2023. РОКУ

Общи одредби

Члeн 1.

Зоз Правилнїком за додзельованє средствох за софинансованє 
трошкох набавки приключней механїзациї, машинох и опреми за 
орґанску продукцию на териториї АП Войводини у 2023. року (у 
дальшим тексту: Правилнїк) ше предписує висину и способ дод-
зельованя средствох, наменку средствох, поступок додзельованя 
средствох, критериюми за додзельованє средствох и други пита-



Бок 518 - Числo 12 СЛУЖБЕНИ НОВИНИ АПВ 15. марец 2023.

ня цо значни за конкурс зоз Програми потримовки за запровад-
зованє польопривредней политики и политики руралного розвою 
за територию Автономней покраїни Войводини у 2023. року (у 
дальшим тексту: Програма) хтора состойна часц Покраїнскей 
скупштинскей одлуки о Програми потримовки за запровадзованє 
польопривредней политики и политики руралного розвою за те-
риторию Автономней покраїни Войводини за 2022. рок («Служ-
бени новини АПВ», число 54/2022) на хтору согласносц дало 
Министерство польопривреди, лєсарства и водопривреди число: 
320-40-08601/2022-09 од 7.12.2022. року.

Програму зоз пасуса 1. того члена прилапела Скупштина Ав-
тономней покраїни Войводини, а Покраїнски секретарият за по-
льопривреду, водопривреду и лєсарство (у дальшим тексту: По-
країнски секретарият) задлужени за єй реализацию.

Висина и способ додзельованя средствох

Члeн 2.

За реализацию активносцох предвидзени вкупно – 9.000.000,00 
динари.

Средства зоз пасуса 1. того члена ше будзе додзельовац прейґ 
конкурса хтори ше обяви у «Службених новинох АП Войводини» 
и у єдних дньових новинох зоз хторима Покраїнски секретарият 
ма заключени контракт о обявйованю актох, як и на интернет-бо-
ку Покраїнского секретарияту (у дальшим тексту: Конкурс).

Конкурс отворени по 18.4.2023. року.
Средства за потримовку инвестицийох по Правилнїку и Кон-

курсу ше додзелює безповратно.
Безповратни средства за потримовку инвестицийох по тим 

конкурсу ше утвердзує у суми 80% вкупно прилаплївих трошкох 
инвестициї.

При обрахунку, бере ше вредносц инвестициї без порциї на до-
дату вредносц (ПДВ).

Максимална сума средствох хтори ше додзелює по єдней при-
яви то 800.000,00 динари.

Подношитель прияви може поднєсц лєм єдну прияву по кон-
курсу за вецей наменки у рамикох конкурса.

Наменка безповратних средствох

Члeн 3.

Безповратни средства яки ше додзелює по тим конкурсу на-
менєни за шлїдуюци инвестициї:

201.3.4. Други инвестициї хтори ше одноша на орґанску про-
дукцияю, а часц су шицких инших мирох руралного розвою (на-
бавка приключней механїзациї, машинох и опреми за орґанску 
продукцию) 

При розпатраню поднєшених приявох за витворйованє без-
повратних средствох, будзе ше припознавац лєм приключни ма-
шини купени после 1.1.2023. року, цо муши буц документоване з 
авансним рахунком, рахунками зоз спецификацию опреми, од-
посилнима лїстками, виводами зоз банки, ґарантнима лїстками, 
царинскима декларациями, кед слово о опреми з увозу, як и о дру-
гима доказами, хтори ноша датум после 1.1.2023. року.

Безповратни средства, яки ше додзелює по Конкурсу, нє мож 
хасновац за:

1. порциї, уключуюци и порцию на додату вредносц;
2. трошки увозу, царини и шпедициї;
3. плаценє прейґ компензациї и цесиї;
4. обток медзи повязанима особами;
5. пенєжни, финансийни кари и трошки парнїчного поступку;
6. трошки банкарскей провизиї;
7. трошки премерйованя и ґеодетних знїманьох;
8. трошки за купованє половней опреми и материялох;
9. трошки за монтажу опреми;
10. доприноси у натури.

Право на участвованє на Конкурсу

Члeн 4.

Право на стимулациї витворюю особи хтори уписани до 
Реґистру польопривредних ґаздовствох, находза ше у активним 
статусу, хтори сертификовани за орґанску продукцию або ше на-
ходза у поступку сертификациї, односно кед су у системи орґан-
скей продукциї, и то:

1. физична особа:
– ношитель реґистрованого комерциялного 

фамелийного польопривредного ґаздовства;
– поднїматель ношитель реґистрованого 

комерциялного фамелийного польопривредного 
ґаздовства.

2. правна особа:
– привредне дружтво ношитель реґистрованого 

комерциялного польопривредного ґаздовства;
– землєдїлска задруґа ношитель реґистрованого 

комерциялного польопривредного ґаздовства;
– зложена задруґа ношитель реґистрованого 

комерциялного польопривредного ґаздовства.

Условия за участвованє на конкурсу

Члeн 5.

Условия за участвованє на конкурсу:

За физични и правни особи: 

1. Подношитель прияви муши буц уписани до Реґистру 
польопривредних ґаздовствох у складзе зоз Правилнїком 
о способе и условийох упису и водзеня реґистру 
польопривредних ґаздовствох и находзиц ше у активним 
статусу;

2. Подношитель прияви муши мац место биваня на териториї 
єдинки локалней самоуправи зоз териториї АП Войводини, 
односно подношителє прияви правни особи муша мац 
шедзиско на териториї єдинки локалней самоуправи зоз 
териториї АП Войводини, з тим же и место реализациї 
инвестициї муши буц на териториї єдинки локалней 
самоуправи зоз териториї АП Войводини; 

3. Парцели на хторих ше будзе хасновац опрему – хтора 
предмет инвестициї Конкурсу, муша буц уписани до Реґистру 
польопривредних ґаздовствох;

4. Подношитель прияви чия предметна парцела у периодзе 
конверзиї длужей як два роки за єднорочни култури, односно 
три роки за вецейрочни засади нє витворює право на 
стимулациї;

5. У случаю же подношитель прияви нє власнїк катастерских 
парцелох и обєктох хтори предмет инвестициї за хтору 
ше подноши вимаганє, нєобходне же би их мал право вжац 
под закуп (аренду), односно хасновац на основи контракту 
хтори заключел зоз закуподавцом, односно хасновац у 
периодзе хтори нє може буц кратши як дзешец роки рахуюци 
од календарского року за хтори ше подноши вимаганє за 
хаснованє стимулацийох, односно муши важиц найкратше до 
31.12.2033. року, окрем у случайох кед власнїк катастерских 
парцелох и обєкту хтори предмет инвестициї за хтору ше 
подноши вимаганє член реґистрованого польопривредного 
ґаздовства подношителя прияви; 

6. Подношитель прияви муши реґуловац обовязки по ришеньох 
о надополнєньох за одводньованє/наводньованє по 31.12. 
2022. року;

7. Подношитель прияви муши реґуловац порцийни обовязки од 
компетентного орґану єдинки локалней самоуправи, хтори 
сцигли по 31.12.2022. року; 

8. Подношитель прияви муши вимириц досцигнути обовязки 
по контрактох о аренди польопривредней жеми у державней 
власносци;

9. Подношитель прияви за инвестицию за хтору подноши 

прияву, нє шме хасновац стимулациї по даякей другей 
основи (субвенциї, стимулациї) за исту наменку, односно 
иста инвестиция нє шме буц предмет другого поступку за 
хаснованє стимулацийох, окрем стимулацийох у складзе 
з окремним предписаньом з яким ше ушорює кредитну 
потримовку реґистрованим польопривредним ґаздовством;

10. Подношитель прияви нє шме витвориц пенєжни пожички 
од добавяча од хторого набавя инвестицию хтора предмет 
стимулациї;

11. Подношитель прияви нє шме мац нєвиполнєни контрактово 
обовязки ґу Покраїнскому секретарияту за польопривреду, 
водопривреду и лєсарство (у дальшим тексту: Секретарият), 
як анї ґу Министерству польопривреди, лєсарства и 
водопривреди, на основи скорей подписаних контрактох;

12. Подношитель прияви и добавяч опреми нє можу буц повязани 
особи ‒ у смислу члена 62. Закона о привредних дружтвох 
(«Службени глашнїк РС», число 36/11, 99/11, 83/14, 5/15, 
44/18, 95/18 и 91/19);

13. За инвестициї зоз члена 3. того правилнїка подточка 12. муши 
буц окончена реґистрация приключней превозки у складзе 
зоз предписанями яки ушорюю реґистрацию моторних и 
приключних превозкох.

Додатни условия за поднїмательох и правни особи:

1. Подношитель прияви – поднїматель и правна особа муша 
буц уписани до Реґистру привредних субєктох и муша 
мац активни статус;

2. Спрам подношителя прияви ‒ правней особи нє шме буц 
порушани поступок предликвидациї и/або ликвидациї;

3. Подношитель прияви ‒ правна особа муши буц класована 
до микро и малей правней особи у складзе зоз законом з 
яким ше ушорює рахунководство;

4. Задруґи муша мац окончену задружну ревизию.

Потребна документация

Члeн 6.

Документация хтору ше подноши на Конкурс:

За физични и правни особи:
 

1. читко виполнєни формулар прияви з обовязним подписом 
и подписанима виявами подношительох приявох, хтори у 
рамикох формулара;

2. подношитель прияви хтори активни хаснователь AgroSens 
платформи https://www.agrosens.rs, до формулару прияви 
уноши електронску адресу (e-mail) на яку є приявени;

3. фотокопия особней леґитимациї або одчитана чипована особна 
леґитимация ношителя реґистрованого польопривредного 
ґаздовства або овласценей особи у правней особи;

4. ориґинални вивод зоз Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок виводу як и други боки виводу з 
податками о поверхносцох, нє старши як 30 днї);

5. доказ o реґулованим надополнєню за одводньованє/
наводньованє (потвердзенє яке видава ЯВП «Води 
Войводини») заключно зоз 31.12.2022. роком за подношителя 
прияви;

6. доказ о вимирених досцигнутих порцийних обовязкох 
заключно зоз 31.12.2022. року за подношителя прияви (хтори 
видал компетентни орґан єдинки локалней самоуправи 
места биваня, односно шедзиска подношителя прияви, як и 
компетентного орґана локалней самоуправи на хторей ше 
находзи предметна инвестиция, кед ше предметна инвестиция 
находзи на териториї другей локалней самоуправи у АПВ);

7. доказ о вимирених досцигнутих обовязкох за закуп 
(аренду) польопривредней жеми у державней власносци 
(потвердзенє компетентного орґана, або фотокопия контракту 
з Министерством польопривреди, лєсарства и водопривреди и 
доказ о оконченим уплацованю);

8. доказ же предметна парцела у периодзе конверзиї длужей 
як два роки за єднорочни култури, односно три роки за 

вецейрочни засади;
9. важаца копия сертификату за орґанску продукцию;
10. контракт медзи продуковательом и овласценей контролней 

орґанизациї о контроли або сертификациї орґанскей 
продукциї;

11. копия Ришеня о виполньованю условийох за окончованє 
роботох контроли и сертификациї у орґанскей продукциї 
за 2023 рок, хторе видало Министерство польопривреди, 
лєсарства и водопривреди, Републики Сербиї за контролну 
орґанизацию хтора при продуковательови запровадзує 
сертификацию орґанскей продукциї;

12. предрахунок з провадзацим актом добавяча у хторим видно 
суму без ПДВ, суму ПДВ и суму зоз ПДВ и спецификацию 
опреми хтора облапя основни характеристики опреми (конєчни 
ориґинални рахунок муши буц идентични предрахунку по 
суми, спецификациї и добавячови опреми); Предрахунок мож 
поднєсц лєм за инвестициї векши як 300.000,00 динари;

13. за инвестициї хтори уж реализовани:
a) а маю векшу вредносц як 1.000.000,00 динари: ориґинална 

фактура (за велепредавальнї) або фискални рахунок з 
провадзацим актом добавяча у хторим видно цену без ПДВ, 
суму ПДВ и суму зоз ПДВ поєдинєчно и спецификация 
опреми хтора облапя основни характеристики опреми 
(податки виказани у формулару прияви муша буц исти як и на 
рахунку), доказ о оконченим плаценю предметней инвестициї 
и то вивод хаснователя средствох на хторим ясно видно 
преношенє средствох на рахунок добавяча опреми хтори 
оверела банка;

b) за инвестициї меншей вредносци як 1.000.000,00 динари 
хтори виплацени у готовим пенєжу подноши ше лєм фискални 
рахунок зоз провадзацим актом добавяча;

14.  одпосилни лїсток за набавку предметней инвестициї;
15. фотокопия ґарантного лїстку за опрему за хтору тото 

предвидзене з важацима предписанями;
16. фотокопия контракту о кредиту, кед предметна инвестиция 

набавена прейґ кредиту;
17. єдинствени царински документ (кед подношитель прияви 

директни увожнїк) – нє старши як 1.1.2023. року;
18. фотокопия дипломи: польопривредного, ветеринарского 

або технолоґийного факултету, свидоцтво штреднєй 
польопривредней школи (кед подношитель вимаганя 
нє ма диплому наведзених факултетох або свидоцтво 
штреднєй польопривредней школи, нє треба доручиц другу 
документацию);

19. потвердзенє о членству у землєдїлскей задруґи;
20. вияви подношителя прияви у рамикох формулару прияви;
21. вияви добавяча же може окончиц випорученє предметней 

инвестициї найпознєйше по 16.10.2023. рок.

Додатна обовязна документация за поднїмательох и правни 
особи:

22. вивод зоз Аґенциї за привредни реґистри, зоз порцийним 
идентификацийним числом;

23. потвердзенє Аґенциї за привредни реґистри о тим же над 
правну особу нє порушани поступок пред ликвидациї и/або 
ликвидациї;

24. вивод зоз финансийного звиту на хторим видно же правна 
особа класована до микро або малей правней особи, у складзе 
зоз Законом о рахунководстве («Службени глашнїк РС», число 
73/2019);

25. за задруґи потвердзенє овласценого Ревизийного союзу же 
задруґа дїлує у складзе зоз Законом о задруґох, ґу чому ше 
потвердзенє видава на основи конєчного звиту о оконченей 
задружней ревизиї, нє старше як два роки, у складзе зоз 
Законом о задруґох.

Подношитель прияви ше ма вияшнїц на формуларе хтори часц 
прияви, о тим чи наведзену документацию под точками 4, 5, 6. 
обезпечи сам, чи Покраїнски секретарият по службеней длуж-
носци од компетентних орґанох обезпечи податки о фактох о 
яких ше водзи службену евиденцию, у складзе зоз законом з яким 
ше ушорює общи управни поступок.

Кед ше опрему набавя з иножемства, подношитель прияви ма 
обовязку доручиц документи преложени на сербски язик хтори 
преложел овласцени судски толмач. Кед рахунок/предрахунок 
виказани у иножемней валути, нєобходне до формулара прияви 
уписац вредносц опреми у динарскей проциввредносци яка об-
рахована по штреднїм курсу НБС, на дзень видаваня рахунку/
предрахунку. 

Способ подношеня прияви

Члeн 7.

Прияву з потребну документацию мож доручиц:

 – по пошти на адресу орґану; 
 – особнє на писарнїцу покраїнских орґанох управи або 
 – на електронски способ прейґ AgroSens платформи.

Упутство о способе подношеня електронскей прияви и елек-
тронскей комуникациї медзи орґанами и подношителями прияви 
часц того правилнїка и обявене є на интернет-боку орґану. 

Поступанє з нєподполнима приявами

Члeн 8.

Шицки вимагани податки на приявним формулару муша буц 

точно, ясно и читко виполнєни, у процивним Комисия нє поступи 
по прияви.

За подношительох нєподполних приявох, Покраїнски секре-
тарият по службеней длужносци од компетентних орґанох обез-
печує податки о фактох о яких ше водзи службену евиденцию у 
складзе зоз законом з яким ше ушорює общи управни поступок, а 
за другу документацию ше их повола дополнїц ю у чаше осем (8) 
дньох по доставаню поволанки.

Кед подношителє нєподполних приявох у чаше з предходного 
пасуса нє дополня документацию, прияву ше одруци як нєпод-
полну.

Прияви хтори дополнєни ше будзе розпатрац аж по доручова-
ню документациї яку ше вимага з поволанку зоз пасуса 1. того 
члена.

Критериюми за додзельованє безповратних средствох

Члeн 9.

Комисия дава предкладанє за додзельованє безповратних 
средствох на основи поднєшеней документациї и критериюмох:

ПЧ Тип критериюму за вибор Гей/нє боди

1

Власносц пошеду – польопривредна жем и обєкти хтори ше хаснує – уступене на хаснованє без 
надополнєня Гей 0

Власносц пошеду – польопривредна жем и обєкти хтори ше хаснує – у закупе (под аренду) Гей 10

Власносц пошеду – польопривредна жем и обєкти хтори ше хаснує – у власносци Гей 20

2
Датум першей реґистрациї РПҐ – вецей як 3 роки Нє 0

Датум першей реґистрациї РПҐ – вецей як 3 роки Гей 5

3

Потерашнє хаснованє средствох Покраїнского секретарияту за польопривреду, водопривреду и 
лєсарство – перши раз Нє 0

Потерашнє хаснованє средствох Покраїнского секретарияту за польопривреду, водопривреду и 
лєсарство – перши раз Гей 10

4
Хаснователь задруґа або член задруґи Нє 0

Хаснователь задруґа або член задруґи Гей 10

5
Хаснователь сертификовани за орґанску продукцию длужей як 3 роки Нє 0

Хаснователь сертификовани за орґанску продукцию длужей як 3 роки Гей 10

6

оцена отримуюцосци инвестициї – нїзка Гей 10

оцена отримуюцосци инвестициї – штредня Гей 20

оцена отримуюцосци инвестициї – висока Гей 30

7
Польопривредне ґаздовство ше находзи на подручу з очежанима условиями роботи Нє 0

Польопривредне ґаздовство ше находзи на подручу з очежанима условиями роботи Гей 5

8

Ступень розвитосци општини – над републичним просеком Гей 5

Ступень розвитосци општини – од 80 по 100% републичного просеку Гей 10

Ступень розвитосци општини – од 60 по 80% републичного просеку Гей 15

Ступень розвитосци општини – спод 60% републичного просеку Гей 20

9

Место биваня – город Гей 0

Место биваня – општина Гей 10

Место биваня – други населєни места Гей 20

10
Подношитель вимаганя жена Нє 0

Подношитель вимаганя жена Гей 5

11
Подношитель вимаганя особа хтора ма менєй як 40 роки Нє 0

Подношитель вимаганя особа хтора ма менєй як 40 роки Гей 10

12

Роботна активносц – занїма ше з польопривреду менєй як 50% Гей 0

Роботна активносц – занїма ше з польопривреду вецей як 50% Гей 10

Роботна активносц – занїма ше лєм з польопривреду Гей 30

13
Поднєшена документация комплетна Нє 0

Поднєшена документация комплетна Гей 10

14
Конкурує прейґ рахунку Нє 0

Конкурує прейґ рахунку Гей 10

15

Число членох ґаздовства – менєй як 2 Гей 5

Число членох ґаздовства – 2 члени Гей 10

Число членох ґаздовства – вецей як 2 Гей 15

16
Подношитель вимаганя у РПҐ ма уписану лєм орґанску продукцию Нє 0

Подношитель вимаганя у РПҐ ма уписану лєм орґанску продукцию Гей 10

17
Образованє подношителя прияви – штредня польопривредна школа и ветеринарски технїчар Гей 5

Образованє подношителя прияви – польопривредни, ветеринарски и технолоґийни факултет Гей 10

18
Подношитель прияви ма хасновательни налог на диґиталней платформи Agrosens Нє 0

Подношитель прияви ма хасновательни налог на диґиталней платформи Agrosens Гей 10

19

Подношитель прияви у предходних 5 рокох одступел од реализациї инвестициї пред подписованьом 
контракту Гей -5

Подношитель прияви у предходних 5 рокох одступел од реализациї инвестициї по подписованю 
контракту Гей -10

У складзе зоз критериюмами, яки дефиновани з Програму пот-
римовки за запровадзованє польопривредней политики за розвой 
валалу и политики руралного розвою за територию Автономней 
покраїни Войводини у 2023. року, формована бодовна лїстина на 
чиєй основи ше додзелює безповратни средства. 

Одлучованє о додзельованю средствох

Члeн 10.

Комисия за розпатранє приявох (у дальшим тексту: Комисия), 
хтору меновал покраїнски секретар, розпатра поднєшени прия-
ви и приноши записнїк з предкладаньом Одлуки о додзельованю 
средствох. 

Комисия утвердзує лїстину подношительох приявох хтори ви-
полнюю условия на основи дорученей документациї, у складзе 
зоз критериюмами яки дефиновани у Конкурсу и Правилнїку 
и формує лїстину бодованя на основи хторей ше додзелює без-
повратни средства, по утрошок средствох яки опредзелєни з Кон-
курсом.

До записнїку ше уноши:

 – вкупне число поднєшених приявох з приказом вимаганих 
средствох; 

 – прилаплїви прияви з приказом бодох и сумох; 
 – нєприлаплїви прияви класовани по причинох нєприла-
плївосци.

Источашнє зоз записнїком, Комисия приноши и предкладанє 
Одлуки о додзельованю средствох.

Зоз предкладаньом Одлуки о додзельованю средствох ше ут-
вердзує поєдинєчни суми средствох по подношительови прияви 
хторому одобрени средства и способ бодованя, а подношительом 
приявох хторим средства нє одобрени ше наводзи причини одби-
ваня або одруцованя.

Покраїнски секретарият затримує право од подношителя при-
яви питац додатну документацию, як и од польопривредней ин-
спекциї Министерства польопривреди, лєсарства и водопривреди 
вимагац контролу реализациї предмета контракту, насампредз у 
случаю рахункох и предрахункох хтори видали добавяче опреми 
хтори нє у системи ПДВ и рахункох хтори значно над тарґовищну 
вредносцу.

Члeн 11.

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурса.

 
Одлуку ше обяви на урядовим интернет-боку Покраїнского се-

кретарияту: www.psp.vojvodina.gov.rs.

Поєдинєчни ришеня

Члeн 12.

На основи одлуки о додзельованю средствох хтору принєсол 
покраїнски секретар, Комисия за запровадзованє конкурса сос-
тавя, а покраїнски секретар приноши ришенє з обгрунтованьом 
и поуку о правним средству за подношительох приявох хторим 
прияви одбити або одруцени. 

Право на жалбу

Члeн 13.

Нєзадовольни подношитель прияви ма право жалби, у складзе 
зоз законом.

Жалбу ше уклада Покраїнскей влади, прейґ Покраїнского се-
кретарияту, у чаше 15 дньох од дня доручованя поєдинєчного 
ришеня.

О жалби ше одлучує у поступку яки предписани зоз Законом о 
общим управним поступку.

Вименки одлуки

Члeн 14.

Комисия предложи вименку и дополнєнє одлуки о розподзе-
льованю средствох на основи прилапених жалбох або кед подно-
шителє приявох одступя од реализациї инвестициї, розтаргнуца 
або анексованя заключених контрактох, а кед преценї же постої 
можлївосц реализациї контракту под час буджетного року и ут-
вердзи подношительох приявох хторим ше одобрує нєрозпоред-
зени средства, по рядошлїду бодовней лїстини. 

Контракт о додзельованю безповратних средствох

Члeн 15.

По приношеню одлуки о додзельованю безповратних сред-
ствох покраїнски секретар у мено Покраїнского секретарияту за-
ключує контракт о додзельованю средствох зоз хасновательом, з 
яким ше реґулує права и обовязки контрактових бокох.

Хаснователь средствох ма обовязку – при подписованю кон-
тракту зоз Покраїнским секретариятом о хаснованю средствох – 
доручиц векслу з векслову вияву, а за правну особу – реґистрова-
ну векслу з векслову вияву, як средство обезпеченя же ше опрему 
нє одцудзи пейц (5) роки, окрем за опрему чий вик експлоатациї 
кратши як єден рок.

Термин за реализацию инвестициї то 31.10.2023. року.

Виплацованє безповратних средствох

Члeн 16.

Безповратни средства ше виплацує по реализациї инвестициї, 
односно после того як цо хаснователь безповратних средствох 
монтирує опрему и доручи Секретарияту тоту документацию:

1. вимаганє за виплацованє зоз звитом о наменковим трошеню 
средствох;

2. фискални рахунок або фактуру (за добавячох у 
велепредавальнї) з провадзацим актом добавяча у хторим 
видно суму без ПДВ, суму ПДВ и суму з ПДВ, спецификацию 
опреми хтора облапя основни характеристики опреми и 
серийне число опреми (предрахунок и рахунок муша буц исти 
у поглядзе предмету инвестициї и добавяча); 

3. одпосилни лїсток за набавку предметней инвестициї за хтору, 
у складзе з окремнима предписанями, утвердзена обовязка 
видаваня одпосилного лїстку;

4. доказ о оконченим плаценю предметней инвестициї и то вивод 
хаснователя средствох и добавяча опреми, хтори оверела 
банка, а за инвестициї чия вредносц менша як 1.000.000,00 
динари мож доручиц лєм фискални рахунок, кед плаценє 
окончене готовински;

5. фотокопия контракту о кредиту, кед ше предметну инвестицию 
набавело прейґ кредиту;

6. фотокопия ґарантного лїстку за опрему за хтору тото 
предвидзене з важацима предписанями;

7. єдинствени царински документ (кед подношитель прияви 
директни увознїк) – нє старшу як 1.1.2023. року;

8. одчитана траспортна дозвола за инвестициї зоз члена 3. того 
правилнїка подточка 9. (у транспортней дозволи потребне 
навесц забрану одцудзеня 5 роки);

9. ориґинални Вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок Виводу як и други боки виводу з 
податками о поверхносцох, нє старши як 30 днї).

Покраїнски секретарият затримує право од подношителя при-
яви питац додатну документацию. Тиж, Покраїнски секретарият 
може од польопривредней инспекциї Министерства польоприв-
реди, лєсарства и водопривреди вимагац же би ше окончело кон-
тролу реализациї предмету контракту, а насампредз у случаю ра-
хункох и предрахункох хтори видали добавяче нє у системи ПДВ 
и рахункох хтори значно над тарґовищну вредносцу.

У моменту виплацованя средствох рахунок поднїмателя и 
правней особи нє шме буц у блокади.

Поступок приношеня одлуки, критериюми и други питаня вя-
зани за конкурс, предписани з Правилнїком.

Плаценє ше муши окончиц на чечуци рахунок добавяча або го-
товински, а плаценє прейґ компензациї и цесиї ше нє припозна. 
Покраїнски секретарият розкаже Польопривредней фаховей и 
совитодавней служби же би окончело увид до фактового стану 
(закончуюцу контролу) на терену, з доручованьом звиту и запис-
нїку Покраїнскому секретарияту.

Плаценє чия сума векша як 1.000.000,00 динари з ПДВ муши 
ше окончиц на чечуци рахунок добавяча.

Безповратни средства ше будзе виплацовац у складзе з 
прилївом средствох до буджету АП Войводини. Плаценє прейґ 
компензациї и цесиї ше нє будзе припознавац.

Безповратни средства ше будзе виплацовац у складзе з 
прилївом средствох до буджету АП Войводини.

Обовязки хасновательох средствох

Члeн 17.

Хаснователь средствох по конкурсу длужен шицку докумен-
тацию чувац найменєй пейц роки од дня виплацованя стимула-
цийох:

1. рухому ствар, односно нєрухомосц хтора предмет инвестициї 
за хтору витворел стимулациї, хасновац у складзе з 
предвидзену наменку;

2. рухому ствар, односно нєрухомосц хтора предмет инвестициї 
за хтору витворел стимулациї, нє одцудзиц и/або нє давац ю 
другей особи на хаснованє;

3. чувaц шицку документацию у вязи зоз инвестицию.

Хаснователь средствох по Конкурсу за хторого ше утвердзи же 
нє поступал у складзе з одредбами Конкурсу и Контракту, хасно-
ватель хтори Покраїнскому секретарияту онєможлївел окончиц 
контролу, односно хаснователь хтори доручовал нєточни подат-
ки, длужен врациц прияту суму безповратних средствох з припа-
даюцу законску зацагуюцу камату хтору ше обраховює од дня ви-
плацованя безповратних средствох по дзень врацаня средствох.

Провадзенє вивершeня контракту

Члeн 18.

Административну контролу, односно виполнєносц обовязкох 
зоз Контракту провадзи и контролує ресорни сектор Покраїнско-
го секретарияту.

Преверйованє стану на терену окончує ше и пейц (5) роки после 
преношеня средствох, прейґ звитох компетентней Польоприв-
редней фаховей и совтодавней служби зоз терену або теренску 
контролу (позрядови мониторинґ).

Закончуюци одредби

Члeн 19.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

 
Дїл. число: 104-401-419/2023-01
Дня 14.3.2023. року
У Новим Садзе

ПОКРАЇНСКИ СЕКРЕТАР,
Владимир Ґалич, с.р.

378.

На основи члена 16, 24. и 33. Покраїнскей скупштинскей одлу-
ки о покраїнскей управи («Службени новини АПВ», число 37/14, 
54/14 – др. одлука, 37/15, 29/17, 24/19, 66/20 и 38/21), члена 11. и 23. 
пасус 4. Покраїнскей скупштинскей одлуки о буджету АП Вой-
водини за 2023. рок («Службени новини АПВ», число 54/22), у 
вязи зоз Законом о стимулацийох у польопривреди и руралним 
розвою («Службени глашнїк РС», число 10/13, 142/14, 103/15 и 
101/16), Покраїнску скупштинску одлуку о програми потримовки 
за запровадзованє польопривредней политики за розвой валалу и 

политики руралного розвою за територию Автономней покраїни 
Войводини у 2023. року («Службени новини АПВ», число 54/22) 
и Правилнїком о запровадзованю конкурса хтори розписує По-
країнски секретарият за польопривреду, водопривреду и лєсар-
ство («Службени новини АПВ», число 8/23) покраїнски секретар 
за польопривреду, водопривреду и лєсарство, приноши

ПРАВИЛНЇК
ЗА ДОДЗЕЛЬОВАНЄ БЕЗПОВРАТНИХ СРЕДСТВОХ ЗА 

НАБАВКУ КВАЛИТЕТНИХ ПРИПЛОДНИХ ГАРЛОХ У АП 
ВОЙВОДИНИ У 2023. РОКУ

Общи одредби

Член 1.

Зоз Правилнїком о додзельованю безповратних средствох за 
набавку квалитених приплодних гарлох у АП Войводини у 2023. 
року (у дальшим тексту: Правилнїк) ше предписує наменку сред-
ствох, поступок додзельованя средствох, критериюми за додзе-
льованє средствох и други питаня хтори значни за Конкурс зоз 
Програми потримовки за запровадзованє польопривредней по-
литики и политики руралного розвою за територию Автономней 
покраїни Войводини у 2023. року (у дальшим тексту: Програма) 
хтора состойна часц Покраїнскей скупштинскей одлуки о Про-
грами потримовки за запровадзованє польопривредней полити-
ки и политики руралного розвою за територию Автономней по-
країни Войводини у 2023. року («Службени новини АПВ», число 
54/2022) на хтору согласносц дало Министерство польопривре-
ди, лєсарства и водопривреди, число: 320-40-08601/2022-09 од 
7.12.2022. року.

Програму зоз пасуса 1. того члена прилапела Скупштина АП 
Войводини, а Покраїнски секретарият за польопривреду, водо-
привреду и лєсарство (у дальшим тексту: Покраїнски секретари-
ят) задлужени за єй реализацию.

Висина и способ додзельованя стимулуюцих средствох

Члeн 2.

За реализацию активносцох предвидзени вкупно 
150.000.000,00 динари.

Средства зоз пасуса 1. того члена ше будзе додзельовац прейґ 
конкурсу хтори ше обяви у «Службених новинох АП Войводини» 
и у єдних дньових новинох зоз хторима Покраїнски секретарият 
ма заключени контракт о обявйованю актох, як и на интернет-бо-
ку Покраїнского секретарияту (у дальшим тексту: Конкурс).

Конкурс отворени по 18.4.2023. року.

Документацию хтору ше подноши на Конкурс ше нє враца. На 
вимаганє подношительох прияви, хтори нє витворели право на 
безповратни средства, мож врациц документацию, у чаше двох 

тижньох по обявйованю одлуки, кед ше доручи їх оверени фо-
токопиї.

Средства за потримовку инвестицийох ‒ спрам Правилнїка и 
по Конкурсу ‒ ше додзелює безповратно. 

За подношительох приявох: физични особи, поднїмательох и 
правни особи безповратни средства за набавку квалитених при-
плодних гарлох по тим конкурсу ше утвердзує у суми:

Максимална сума безповратних средствох по єдней прияви за 
набавку:

• квалитетних приплодних гарлох говедох – яловкох до 
2.000.000,00 динари без ПДВ;

• квалитетних приплодних гарлох швиньох – шудовох до 
1.000.000,00 динари без ПДВ.

Минимална сума безповратних средствох по єдней прияви за 
набавку:

• квалитетних приплодних гарлох говедох – яловкох виноши 
100.000, 00 динари без ПДВ;

• квалитетних приплодних гарлох швиньох – шудовох вино-
ши 100.000,00 динари без ПДВ.

При обрахунку ше бере вредносц прилаплївих трошкох инвес-
тициї без порциї на додату вредносц (ПДВ) за набaвку квалитет-
них приплодних гарлох говедох – яловкох и за набавку квалитет-
них приплодних гарлох швиньох – шудовох и то:

 – до 70% вкупно прилаплївих трошкох инвестициї без ПДВ, 
за набавку квалитетних приплодних гарлох – яловкох; 

 – до 50% вкупно прилаплївих трошкох инвестициї без ПДВ, 
за набавку квалитетних приплодних гарлох – шудовох.

При розпатраню поднєшених приявох за витворйованє без-
повратних средствох, будзе ше припознавац лєм инвестициї хто-
ри реализовани по 1.1.2023. року. 

Наменки за яки мож хасновац средства

Члeн 3.

Предмет конкурсу то додзельованє безповратних средствох за 
набавку квалитетних приплодних гарлох говедох (млєчних ялов-
кох и комбинованих расох) возросту од 12-24 мешаци и швиньох 
(шудовох) возросту од 6-12 мешаци.

Хаснователь стимулуюцих средствох може поднєсц лєм єдну 
прияву и то за єдну файту животиньох.

Безповратни средства хтори ше додзелює по тим конкурсу 
наменєни за инвестициї наведзени у таблїчкох:

Сектор млєко:

Порядкове 
число

Шифра 
инвестициї Назва инвестициї Максимална сума врацаня 

по гарлу

1 101.1.1
Набавка квалитетних приплодних гарлох млєчних и 

комбинованих расох говедох (яловкох, возросту од 12 до 24 
мешацох)

140.000,00

Сектор месо 

Порядкове 

число

Шифра 
инвестициї Назва инвестициї Максимална сума врацаня 

по гарлу

1 101.2.1 Набавка квалитетних приплодних гарлох хтори ше хаснує за 
продукцию меса швинї (шудови возросту од 6 до 12 мешаци) 25.000,00



Бок 524 - Числo 12 СЛУЖБЕНИ НОВИНИ АПВ 15. марец 2023.

Безповратни средства, хтори ше додзелює, нє мож хасновац за:

• инвестициї хтори реализовани пред подписованьом контрак-
ту зоз Секретариятом и опрему купену пред тим датумом;

• порциї, уключуюци и порцию на додату вредносц;
• плаценє прейґ компензациї и цесиї;
• царински, увозни и други файти административних таксох, 

надополнєня за потребни согласносци од державних инсти-
туцийох и явних подприємствох;

• обток медзи повязанима особами;
• пенєжни, финансийни кари и трошки парнїчного поступку;
• трошки банкарскей провизиї;
• трошки ґаранциї и подобни надополнєня;
• трошки превоженя и други оперативни трошки;
• доприноси у натури.

Право участвованя на конкурсу

Члeн 4.

Право на стимулациї витворюю особи хтори уписани до Реґистру 
польопривредних ґаздовствох и хтори ше находза у активном стату-
су и у моменту подношеня прияви маю минимално 3, а максимално 
50 гарла дойних кравох, односно у моменту подношеня винаганя 
маю минимално 5, а максимално 100 приплодни прашачки, и то:

1. физична особа:
• ношитель реґистрованого комерциялного фамелийного по-

льопривредного ґаздовства;
• поднїматель ношитель реґистрованого комерциялного по-

льопривредного ґаздовства.

2. правна особа:
• привредне дружтво ношитель реґистрованого комерциялно-

го польопривредного ґаздовства;
• землєдїлска задруґа ношитель реґистрованого комерциялно-

го польопривредного ґаздовства;
• зложена задруґа ношитель реґистрованого комерциялного 

польопривредного ґаздовства.

Условия за участвованє на конкурсу

Члeн 5.

За физични особи и правни особи: 

• Подношитель прияви муши буц уписани до Реґистру по-
льопривредних ґаздовствох и мац активни статус; 

• Подношитель прияви муши мац место биваня на териториї 
єдинки локалней самоуправи зоз териториї АП Войводи-
ни, односно подношителє прияви ‒ правни особи муша мац 
шедзиско на териториї єдинки локалней самоуправи зоз те-
риториї АП Войводини, з тим же и место реализациї инвес-
тициї муши буц на териториї єдинки локалней самоуправи 
зоз териториї АП Войводини;

• Кед єст вецей подношительох з истей адреси места биваня, 
прилапює ше лєм єдну прияву;

• Подношитель прияви муши реґуловац обовязки по рише-
ньох о надополнєньох за одводньованє/наводньованє по 
31.12.2022. року; 

• Подношитель прияви муши реґуловац досцигнути порций-
ни обовязки од компетентного орґану єдинки локалней са-
моуправи, хтори сцигли по 31.12.2022. року; 

• Подношитель прияви муши вимириц обовязки по контрак-
тох о аренди польопривредней жеми у державней влас-
носци, хтори сцигли по 31.12.2022. року, кед же ю хаснує;

• Подношитель прияви за инвестицию за хтору подноши ви-
маганє нє шме хасновац стимулациї по даякей другей осно-
ви (субвенциї, стимулациї, донациї) за исту наменку, однос-
но иста инвестиция нє шме буц предмет другого поступку за 
хаснованє стимулацийох, окрем стимулацийох у складзе з 
окремним предписаньом з яким ше ушорює кредитну потри-
мовку реґистрованим польопривредним ґаздовством;

• Подношитель прияви нє шме витворйовац пенєжни пожич-

ки од добавяча од хторого набавя инвестицию хтора пред-
мет стимулациї;

• Подношитель прияви нє шме мац нєвиполнєни обовязки по 
контрактох ґу Покраїнскому секретарияту за польопривре-
ду, водопривреду и лєсарство, як анї ґу Министерству по-
льопривреди, лєсарства и водопривреди, на основи скорей 
подписаних контрактох; 

• Подношитель прияви и добавяч нє можу представяц по-
вязани особи ‒ у смислу члена 62. Закона о привредних 
дружтвох («Службени глашнїк», число 36/11 и 99/11 и 83/14, 
5/15, 44/2018, 95/2018, 91/2019 и 109/2021); 

• Подношитель прияви муши мац одвитуюце число живо-
тиньох означених и реґистрованих у складзе зоз законом з 
яким ше ушорює ветеринарство; 

• Подношитель прияви муши мац реґистровани обєкт за 
змесценє животиньох у складзе зоз Правилнїком о реґистра-
циї односно одоброваню обєктох за хованє, триманє и об-
ток животиньох, у власнїцтве або закупе, на период заку-
пу, односно хаснованя, хтори нє може буц кратши як шей-
сц роки рахуюци од календарского року за хтори ше подно-
ши вимаганє за хаснованє стимулацийох, окрем у случайох 
кед власнїк катастерских парцелох и обєктох хтори предмет 
инвестициї за яку вимаганє подноши член реґистрованого 
польопривредног ґаздовства подношителя прияви. Ришенє 
може глашиц на хаснователя средствох або члена реґистро-
ваного польопривредного ґаздовства хаснователя средствох.

Додатни условия за поднїмательох и правни особи: 

• Подношитель прияви – поднїматель и правна особа муша 
буц уписани до Реґистру привредних субєктох и муша буц 
у активним статусу; 

• Спрам подношителя прияви ‒ правней особи нє шме буц по-
рушани поступок предликвидациї и/або ликвидациї; 

• Подношитель прияви ‒ правна особа муши буц класована до 
микро и малей правней особи у складзе зоз законом з яким 
ше ушорює рахунководство; 

• Задруґи муша мац окончену задружну ревизию. 

Потребна документация

Члeн 6.

Документация хтору ше подноши на Конкурс:

За физични и правни особи:
 
1. читко виполнєни формулар прияви з обовязним подписом 

и подписанима виявами подношительох приявох, хтори у 
рамикох формулара;

2. подношитель прияви хтори активни хаснователь AgroSens 
платформи https://www.agrosens.rs до формулару прияви 
уноши електронску адресу на хтору є приявени; 

3. фотокопия особней леґитимациї або одчитана чипована особна 
леґитимация ношителя реґистрованого польопривредного 
ґаздовства або овласценей особи у правней особи; 

4. ориґинални Вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок Виводу як и други боки виводу з 
податками о поверхносцох и числу животиньох, нє старши як 
30 днї); 

5. доказ о реґулованим надополнєню за одводньованє/
наводньованє (потвердзенє яке видава ЯВП «Води 
Войводини») хторе сцигло по 31.12.2022. року за подношителя 
прияви; 

6. доказ о вимирених досцигнутих порцийних обовязкох хтори 
сцигло по 31.12.2022. року за подношителя прияви (хтори 
видал компетентни орґан єдинки локалней самоуправи 
места биваня, односно шедзиска подношителя прияви, як 
и компетентного орґана локалней самоуправи у хторей ше 
находзи предметна инвестиция, кед ше предметна инвестиция 
находзи на териториї другей локалней самоуправи, на 
териториї АПВ); 

7. доказ о вимирених досцигнутих обовязкох за аренду 

польопривредней жеми у державней власносци (потвердзенє 
компетентного орґана, або фотокопия контракту з 
Министерством польопривреди, лєсарства и водопривреди и 
доказ о оконченим уплацованю);

8. за набавку квалитетних приплодних гарлох у вредносци 
векшей як 300.000,00 динари:
 – правни особи можу поднєсц предрахунок з провадзацим ак-
том добавяча у хторим видно суму без ПДВ, суму ПДВ и 
суму зоз ПДВ, поєдинєчно за кажду ставку и вкупно як и 
идентификацийни числа животиньох; 

 – реґистроване комерциялне фамелийне польопривредне ґаз-
довство може поднєсц оверени купопредайни предконтракт 
(у явного новтаруша) у хторим будзе видно суму и иденти-
фикацийни числа животиньох. 

9. за набавку хтора реализована доручує ше: 
 – ориґинални рахунок и оверени список з идентификацийни-
ма числами животиньох (кед набавку окончели правни осо-
би), односно оверени купопредайни контракт (кед набавку 
окончели реґистровани комерциялни фамелийни польоприв-
редни ґаздовства) у хторим податки хтори ше находза у фор-
муларе прияви муша буц исти як у рахунку, односно кон-
тракту, доказ о оконченим плаценю предметней инвестициї 
и то вивод хаснователя средствох и добавяча хтори овере-
ла банка;

• кед сума менша як 1.000.000,00 динари, а виплацена є гото-
вински (лєм кед добавяч правна особа) доручує ше:

 – фискални рахунок з провадзацим актом добавяча и овере-
ни список з идентификацийнима числами животиньох, по-
датки хтори ше находза у формуларе прияви муша буц исти 
як у рахунку;

• педиґреи; 
10. список животиньох на ґаздовстве хтори уписани до 

Централней бази податкох о означованю животиньох 
хтори видава компетентна ветеринарска служба у моменту 
подношеня прияви; 

11. фотокопия увереня о здравственим стану животиньох 
хтору у моменту подношеня прияви оверела компетентна 
ветеринарска установа;

12. фотокопия контракту о кредиту, кед предметна инвестиция 
набавена прейґ кредиту; 

13. єдинствени царински документ (кед подношитель прияви 
директни увознїк) – нє старши як 1.1.2023. року; 

14. фотокопия дипломи – лєм кед подношитель прияви ма 
закончени польопривредни або ветеринарски факултет, 
свидоцтво штреднєй польопривредней школи и ветеринарски 
технїчар;

15. кед є член задруґи – доручиц потвердзенє о членстве; 
16. кед подношитель прияви сертификовани ‒ доручиц копию 

сертификатох за орґанску продукцию або сертификат о 
защиценим ґеоґрафским походзеню; 

17. кед подношитель вимаганя нє власнїк обєкта хтори предмет 
инвестициї, ґу вимаганю ше доручує и оверену фотокопию 
контракту о закупе обєкта або уступаню на хаснованє 
предметного обєкта хтори заключени зоз закуподавцом, 
з термином важеня у тирваню найменєй шейсцох рокох 
починаюци од календарского року за хтори ше подноши 
вимаганє; 

18. ришенє же обєкт уписани до Реґистру обєктох за хованє, 
триманє и обток животиньох. Ришенє муши глашиц на 
хаснователя средствох, односно на члена польопривредного 
ґаздовства хтори уписани до Реґистру польопривредних 
ґаздовствох хтори видава Управа за трезор;

19. вияви подношителя прияви у рамикох формулару прияви;
20. вияви добавяча же може окончиц випорученє предметней 

инвестициї найпознєйше по 31.10.2023. року.

Додатна обовязна документация за поднїмательох и правни 
особи: 

21. вивод з Аґенциї за привредни реґистри, зоз порцийним 
идентификацийним числом; 

22. потвердзенє Аґенциї за привредни реґистри о тим же над 
правну особу нє порушани поступок предликвидациї и/або 
ликвидациї; 

23. потвердзенє Аґенциї за привредни реґистри о тим же правна 
особа класована до микро або малей правней особи, у складзе 
зоз Законом о рахунководстве («Службени глашнїк РС», число 
73/2019 и 44/2021 – др. закон);

24. за задруґи потвердзенє овласценого Ревизийного союзу же 
задруґа дїлує у складзе зоз Законом о задруґох, ґу чому ше 
потвердзенє видава на основи конєчного звиту о оконченей 
задружней ревизиї, нє старше як два роки, у складзе зоз 
Законом о задруґох. 

Подношитель прияви ше ма вияшнїц на формуларе хтори 
состойна часц прияви, о тим чи наведзену документацию под 
точками 4, 5, 6, обезпечи сам, чи Покраїнски секретарият по 
службеней длужносци од компетентних орґанох обезпечи подат-
ки о фактох о яких ше водзи службену евиденцию, у складзе зоз 
законом з яким ше ушорює общи управни поступок.

Кед ше приплодни гарла набавя з иножемства, подношитель 
прияви ма обовязку доручиц документи преложени на сербски 
язик хтори преложел овласцени судски толмач. Кед рахунок/
предрахунок виказани у иножемней валути, нєобходне до форму-
лару прияви унєсц вредносц инвестициї у динарскей проциввред-
носци хтора обрахована по штреднїм курсу НБС, на дзень вида-
ваня рахунку/предрахунку.

Комисия затримує право попри наведзених, питац и други до-
кументи. Поступок приношеня одлуки у складзе з Дїловнїком. 

Способ подношеня прияви

Члeн 8.

Прияву з потребну документацию мож доручиц:

 – по пошти на адресу орґану; 
 – особнє на писарнїцу покраїнских орґанох управи або 
 – на електронски способ прейґ AgroSens платформи. 

Упутство о способе подношеня електронскей прияви и елек-
тронскей комуникациї медзи орґанами и подношителями прияви 
часц того правилнїка и обявене є на интернет-боку орґану. 

Поступанє з нєподполнима приявами

Члeн 9.

Шицки вимагани податки на приявним формулару муша буц 
точно, ясно и читко виполнєни, у процивним Комисия нє поступи 
по Прияви.

За подношительох нєподполних приявох, Покраїнски секре-
тарият по службеней длужносци од компетентних орґанох обез-
печує податки о фактох о яких ше водзи службену евиденцию у 
складзе зоз законом з яким ше ушорює общи управни поступок, а 
за другу документацию ше их повола дополнїц ю у чаше осем (8) 
дньох по доставаню поволанки.

Кед подношителє нєподполних приявох у чаше з предходного 
пасусу нє дополня документацию, прияву ше одруци як нєпод-
полну.

Прияви хтори дополнєни ше будзе розпатрац аж по доручова-
ню документациї хтору ше вимага з поволанку зоз пасуса 2. того 
члена.

Комисия одруци:
• нєблагочасни прияви;
• нєдошлєбодзени прияви; 
• прияви хтори поднєсли нєовласцени особи.

Критериюми за додзельованє средствох

Члeн 10.

Комисия дава предкладанє за додзельованє безповратних сред-
ствох на основи поднєшеней документациї и критериюмох:

ПЧ Тип критериюму за вибор Гей/нє боди

1. Власносц пошеду – польопривредна жем и обєкти хтори ше хаснує – уступене на хаснованє без 
надополнєня Гей 0

2. Власносц пошеду – польопривредна жем и обєкти хтори ше хаснує – у закупе (под аренду) Гей 10

3. Власносц пошеду – польопривредна жем и обєкти хтори ше хаснує – у власносци Гей 20

4. Датум першей реґистрациї РПҐ – вецей як 3 роки Нє 0

5. Датум першей реґистрациї РПҐ – вецей як 3 роки Гей 5

6. Потерашнє хаснованє средствох Покраїнского секретарияту за польопривреду, водопривреду и 
лєсарство – перши раз Нє 0

7. Потерашнє хаснованє средствох Покраїнского секретарияту за польопривреду, водопривреду и 
лєсарство – перши раз Гей 10

8. Хаснователь задруґа або член задруґи Нє 0

9. Хаснователь задруґа або член задруґи Гей 10

10. Хаснователь сертификовани за орґанску продукцию и/або продукує сировину або готови продукт з 
ґеоґрафским походзеньом Нє 0

11. Хаснователь сертификовани за орґанску продукцию и/або продукує сировину або готови продукт з 
ґеоґрафским походзеньом Гей 10

12. оцена отримуюцосци инвестициї – нїзка Гей 10

13. оцена отримуюцосци инвестициї – штредня Гей 20

14. оцена отримуюцосци инвестициї – висока Гей 30

15. Польопривредне ґаздовство ше находзи на подручу з очежанима условиями роботи Нє 0

16. Польопривредне ґаздовство ше находзи на подручу з очежанима условиями роботи Гей 5

17. Ступень розвитосци општини – над републичним просеком Гей 5

18. Ступень розвитосци општини – од 80 по 100% републичного просеку Гей 10

19. Ступень розвитосци општини – од 60 по 80% републичного просеку Гей 15

20. Ступень розвитосци општини – попод 60% републичного просеку Гей 20

21. Подношитель вимаганя жена Нє 0

22. Подношитель вимаганя жена Гей 5

23. Подношитель вимаганя особа хтора ма менєй як 40 роки Нє 0

24. Подношитель вимаганя особа хтора ма менєй як 40 роки Гей 10

25. Место биваня – город Гей 0

26. Место биваня – општина Гей 10

27. Место биваня – други населєни места Гей 20

28. Роботна активносц – занїма ше з польопривреду менєй як 50% Гей 0

29. Роботна активносц – занїма ше з польопривреду вецей як 50% Гей 10

30. Роботна активносц – занїма ше лєм з польопривреду Гей 30

31. Поднєшена документация комплетна Нє 0

32. Поднєшена документация комплетна Гей 10

33. Конкурує прейґ рахунку Нє 0

34. Конкурує прейґ рахунку Гей 10

35. Число членох ґаздовства – менєй як 2 Гей 5

36. Число членох ґаздовства – 2 члени Гей 10

37. Число членох ґаздовства – вецей як 2 Гей 15

38. Образованє подношителя прияви – штредня польопривредна школа, ветеринарски технїчар Гей 5

39. Образованє подношителя прияви – польопривредни и ветеринарски факултет Гей 10

40. Подношитель прияви ма хасновательни налог на диґиталней платформи Agrosens Нє 0

41. Подношитель прияви ма хасновательни налог на диґиталней платформи Agrosens Гей 10

42. Контракт розтаргнути з подношительом прияви у предходних 5 рокох одступел од реализациї инвестициї 
пред подписованьом контракту Гей -5

43. Подношитель прияви у предходних 5 рокох одступел од реализациї инвестициї по подписованю 
контракту Гей -10

У складзе зоз критериюмами, яки дефиновани зоз Програму потримовки за запровадзованє польопривредней политики за 
розвой валалу и политики руралного розвою за територию Автономней покраїни Войводини у 2023. року, формована бодовна лїстина на 
чиєй основи ше додзелює безповратни средства. 

Одлучованє о додзельованю средствох

Члeн 11.

Комисия за розпатранє приявох (у дальшим тексту: Комисия), 
хтору меновал покраїнски секретар, розпатра поднєшени прия-
ви и приноши записнїк з предкладаньом Одлуки о додзельованю 
средствох.

Комисия утвердзує лїстину подношительох приявох хтори ви-
полнюю условия на основи дорученей документациї, у складзе 
зоз критериюмами яки дефиновани у Конкурсу и Правилнїку 
и формує лїстину бодованя на основи хторей ше додзелює без-
повратни средства, по утрошок средствох яки опредзелєни з Кон-
курсом.

 
До записнїку ше уноши:

 – вкупне число поднєшених приявох з приказом вимаганих 
средствох; 

 – прилаплїви прияви з приказом бодох и сумох; 
 – нєприлаплїви прияви класовани по причинох нєприла-
плївосци.

Источашнє зоз записнїком, Комисия приноши и предкладанє 
Одлуки о додзельованю средствох.

З предкладаньом Одлуки о додзельованю средствох ше ут-
вердзує поєдинєчни суми средствох по подношительови прияви 
хторому одобрени средства и способ бодованя, а подношительом 
приявох хторим средства нє одобрени ше наводзи причини одби-
ваня або одруцованя.

Покраїнски секретарият затримує право од подношителя при-
яви питац додатну документацию, як и од польопривредней ин-
спекциї Министерства польопривреди, лєсарства и водопривреди 
вимагац контролу реализациї предмета контракту, насампредз у 
случаю рахункох и предрахункох хтори видали добавяче опреми 
хтори нє у системи ПДВ и рахункох хтори значно над тарґовищну 
вредносцу.

Члeн 12.
 

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє Конкурса.

 Одлуку ше обяви на урядовим интернет-боку Покраїнского 
секретарияту: www.psp.vojvodina.gov.rs.

Поєдинєчни ришеня

Члeн 13.
 

На основи одлуки о додзельованю средствох хтору принєсол 
покраїнски секретар, Комисия за запровадзованє конкурса сос-
тавя, а покраїнски секретар приноши ришенє з обгрунтованьом 
и поуку о правним средству за подношительох приявох хторим 
прияви одбити або одруцени.

 
Право на жалбу

Члeн 14.

Нєзадовольни подношитель прияви ма право жалби, у складзе 
зоз законом.

Жалбу ше уклада Покраїнскей влади, прейґ Покраїнского се-
кретарияту, у чаше 15 дньох од дня доручованя поєдинєчного 
ришеня. 

О жалби ше одлучує у поступку яки предписани зоз Законом о 
общим управним поступку.

Вименки одлуки

Члeн 15.

Комисия предложи вименку и дополнєнє одлуки о розподзе-
льованю средствох на основи прилапених жалбох або кед подно-

шителє приявох одступя од реализациї инвестициї, розтаргнуца 
або анексованя заключених контрактох, а кед преценї же постої 
можлївосц реализациї контракту под час буджетного року и ут-
вердзи подношительох приявох хторим ше одобрує нєрозпоред-
зени средства, по рядошлїду бодовней лїстини. 

Контракт о додзельованю средствох

Члeн 16.

По приношеню одлуки о додзельованю безповратних сред-
ствох, покраїнски секретар у мено Покраїнского секретарияту 
заключує контракт о додзельованю средствох зоз хасновательом, 
з яким ше реґулує права и обовязки контрактових бокох.

Хаснователь средствох ма обовязку, при подписованю кон-
тракту з Покраїнским секретариятом о хаснованю средствох – 
доручиц векслу з векслову вияву, як средство обезпеченя же у 
наступних пейцох рокох у Централней бази о означованю живо-
тиньох при набавки яловкох, односно при набавки шудовох будзе 
мац у власнїцтве минимално тото число гарлох хторе одвитує 
числу гарлох на концу инвестициї.

Термин за реализацию инвестициї 31. октобер 2023. року.

Виплацованє безповратних средствох

Члeн 17.

Безповратни средства ше виплацує по реализациї инвестициї, 
односно после того як хаснователь безповратних средствох дору-
чи Покраїнскому секретарияту тоту документацию:

• вимаганє за виплацованє зоз звитом о наменковим троше-
ню средствох; 

• ориґинални рахунок и оверени список з идентификацийнима 
числами животиньох (кед набавку окончели правни особи), 
односно оверени купопредайни контракт (кед набавку окон-
чели реґистровани комерциялни фамелийни польопривред-
ни ґаздовства) у хторих податки у формуларе прияви муша 
буц исти як и у рахунку, односно контракту; 

• педиґреи; 
• список приплодних гарлох на ґаздовстве хтори уписани до 

Централней бази податкох о означованю животиньох хтори 
видава компетентна ветеринарска служба у моменту подно-
шеня прияви;

• доказ о оконченим плаценю предметней инвестициї и то ви-
вод з банки хаснователя средствох и добавяча хтори овере-
ла банка; 

• одпосилни, односно медзинародни товарни лїсток, кед под-
ношитель вимаганя директно окончел увоз;

• фотокопия контракту о кредиту, кед ше предметну инвести-
цию набавело прейґ кредиту; 

• єдинствени царински документ (кед подношитель прияви 
директни увознїк) – нє старши як 1.1. 2023. року;

• ориґинални вивод з Реґистру польопривредних ґаздовствох 
хтори видава Управа за трезор (податки о польопривредним 
ґаздовстве, перши бок Виводу як и други боки Виводу з по-
датками о чишлє животиньох нє старши як 30 днї – унєсц 
до Реґистру польопривредних ґаздовствох по реализациї ин-
вестициї). 

Покраїнски секретарият затримує право од подношителя при-
яви питац додатну документацию. Тиж, Покраїнски секретарият 
може од польопривредней инспекциї Министерства польоприв-
реди, лєсарства и водопривреди вимагац же би ше окончело кон-
тролу реализациї предмету контракту, а насампредз у случаю ра-
хункох и предрахункох хтори видали добавяче нє у системи ПДВ 
и рахункох хтори значно над тарґовищну вредносцу.

У моменту виплацованя средствох рахунок поднїмателя и 
правней особи нє шме буц у блокади.

Поступок приношеня одлуки, критериюми и други питаня вя-
зани за конкурс, предписани з Правилнїком.

Плаценє ше муши окончиц на чечуци рахунок добавяча або го-
товински, а плаценє прейґ компензациї и цесиї ше нє припозна. 
Покраїнски секретарият розкаже Польопривредней фаховей и 
совитодавней служби же би окончело увид до фактового стану 
(закончуюцу контролу) на терену, з доручованьом звиту и запис-
нїка Покраїнскому секретарияту. 

Плаценє чия сума векша як 1.000.000,00 динари зоз ПДВ ше 
муши окончиц на чечуци рахунок добавяча.

Безповратни средства ше будзе виплацовац у складзе з 
прилївом средствох до буджету АП Войводини. 

Обовязки хасновательох средствох

Члeн 18.

Хаснователь безповратних средствох по конкурсу длужен:

1. животиню хтора предмет стимулациї наменково хасновац за 
дальшу репродукцию на своїм польопривредним ґаздинстве и 
нє шме ю одцудзиц и то: квалитетне приплодне гарло говедо – 
найменєй три роки по набавяню; квалитетне приплодне гарло 
швиня – найменєй два роки по набавяню;

2. подношитель прияви идуци пейц роки у Централней бази о 
означованю животиньох при набавки яловкох, односно при 
набавки шудовох, муши мац у власнїцтве минимално тото 
число гарлох хторе одвитує чишлє гарлох на концу инвестициї;

3. шицку документацию хтора ше одноши на инвестицию чувац 
найменєй пейц роки по виплацованю стимулациї.

 
Обовязки хасновательох средствох ше реґулує з контрактом 

и Правилнїком о запровадзованю конкурсох хтори розписує По-
країнски секретарият за польопривреду, водопривреду и лєсар-
ство.

У случаю угинуца або примушуюцого кланя квалитетного 
приплодного гарла, хаснователь стимулациї нє длужен вра-
циц стимулуюци средства, кед у чаше 30 дньох по угинуцу або 
примушуюцим кланю Покраїнскому секретарияту тото прияви 
и доручи доказ хтори видала компетентна ветеринарска служба.

Провадзенє вивершeня контракту

Члeн 19.

Административну контролу, односно виполнєносц обовязкох 
з контракту провадзи и контролує ресорни сектор Покраїнского 
секретарияту.

 Преверйованє стану на терену окончує ше и пейц (5) роки по 
преношеню средствох, а провадзи го овласцени сектор Покраїнс-
кого секретарияту прейґ звитох компетентней Польопривредней 
фаховей и совтодавней служби зоз терену або теренску контролу 
(позрядови мониторинґ).

Закончуюци одредби

Члeн 20.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

ЧИСЛО: 104-401-414/2023-01
Дня: 15.3.2023. року

ПОКРАЇНСКИ СЕКРЕТАР,
Владимир Ґалич, с.р.

379.

На основи члeна 88. пасус 4. и 5. Закона о лєсох («Службени 
глашнїк Републики Сербиї», число 30/2010, 93/2012, 89/2015 и 
95/2018 ˗ други закон), Правилнїка о блїзших условийох як и о 
способе додзельованя и хаснованя средствох з Рочней програми 
хаснованя средствох Буджетного фонду за лєси Републики Сер-
биї и Буджетного фонду за лєси автономней покраїни («Службени 
глашнїк Републики Сербиї», число 17/2013 и 20/2016, у дальшим 
тексту: Правилнїк РС), а у складзе зоз членми 16, 24. и 33. По-
країнскей скупштинскей одлуки о Покраїнскей управи («Служ-
бени новини АПВ», число 37/2014, 54/2014 - др. одлука, 37/2016, 
29/2017, 24/2019, 66/2020 и 38/2021), Покраїнскей скупштинскей 
одлуки о Рочней програми хаснованя средствох з Буджетного 
фонду за лєси АП Войводини за 2023. рок («Службени новини 
АП Войводини», число 54/2022) и члена 16. Правилнїка о запро-
вадзованю конкурсох яки розписує Покраїнски секретарият за 
польопривреду, водопривреду и лєсарство («Службени новини 
АП Войводини», число 8/2023), Покраїнски секретарият за по-
льопривреду, водопривреду и лєсарство (у дальшим тексту: По-
країнски секретарият), приноши

ПРАВИЛНЇК
О ДОДЗЕЛЬОВАНЮ СРЕДСТВОХ З РОЧНЕЙ ПРОГРАМИ 
ХАСНОВАНЯ СРЕДСТВОХ З БУДЖЕТНОГО ФОНДУ ЗА 

ЛЄСИ АП ВОЙВОДИНИ ЗА 2023. РОК, ПО КОНКУРСУ ЗА 
ДОДЗЕЛЬОВАНЄ СРЕДСТВОХ

Общи одредби

Члeн 1.

Зоз тим правилнїком ше предписує поступок за реализацию 
активносцох яки предвидзени з Рочну програму хаснованя сред-
ствох з Буджетного фонду за лєси АП Войводини за 2023. рок 
(«Службени новини АП Войводини», число 54/2022 )( у дальшим 
тексту: Правилнїк), а по Конкурсу за додзельованє средствох з 
Буджетного фонду за лєси АП Войводини за 2023. рок (у даль-
шим тексту: Конкурс).

Програму зоз пасуса 1. того члена прилапела Покраїнска 
скупштина АП Войводини, а Секретарият задлужени за реали-
зацию Програми.

Предмет Конкурсу и висина наменєних средствох

Члeн 2.

Предмет Конкурсу то додзельованє средствох за роботи на 
полєшованю – садзеню нових лєсох, мелиорациї деґрадованих 
лєсох, набавка опреми за защиту лєсох, роботи на вибудови и ре-
конструкциї лєсових драгох и за набавку опреми за унапредзенє 
продукциї лєсового садного материялу.

За реализацию активносцох предвидзени вкупно до 
171.000.000,00 динари.

Средства зоз пасуса 2. ше додзелює за реализацию роботох по 
тих точкох:

1. Полєшованє – садзенє нових лєсох у вкупней суми до 
60.000.000,00 динари по тих максималних єдинїчних ценох:

 – за полєшованє з твардима и племенитима лїсцарами до 
220.000,00 динари по гектаре;

 – за полєшованє з мегкима лїсцарами и ядлїнарами до 
180.000,00 динари по гектаре;

 – за полєшованє з баґреном до 140.000,00 динари по гектаре.

Средства ше додзелює за полєшованє нєоброснутей лєсовей 
жеми, польопривредней жеми у складзе зоз Законом о польоприв-
редней жеми и другей жеми на хторей дошлєбодзене полєшованє.

 
2. Мелиорация деґрадованих лєсох у вкупней суми до 

21.000.000,00 динари по максималней єдинїчней цени до 
150.000,00 динари по гектаре.

Средства ше додзелює за мелиорацию деґрадованих лєсох на 
поверхносцох хтори облапени з основами ґаздованя з лєсами.

3. Набавка опреми за защиту лєсох од огня у вкупней суми до 
20.000.000,00 динари.

Средства ше додзелює за финансованє набавки опреми за за-
щиту лєсох од огня, у складзе зоз планами защити лєса од огня 
(набавка пошореньох и опреми за швидшу и ефикаснєйшу ин-
тервенцию у случаю огня, за превенцию огня, опреманє обєктох 
хтори служа за защиту од огня).

4. Унапредзенє отвореносци лєсох з вибудову и реконструкцию 
лєсових драгох у вкупней суми до 40.000.000,00 динари по 
тих максималних єдинїчних ценох:

 – за вибудов лєсових драгох (I и II фаза по Правилнїку РС) до 
4.000.000,00 динари по километеру;

 – за реконструкцию лєсових драгох (по Правилнїку РС) до 
2.500.000,00 динари по километеру.

Средства ше додзелює за вибудов твардих лєсових драгох (I и 
II фаза по Правилнїку РС) и реконструкцию лєсових драгох (по 
Правилнїку РС), хтори у функциї ґаздованя.

5. Унапредзенє розсаднїцкей продукциї у вкупней суми до 
30.000.000,00 динари.

Средства ше додзелює за унапредзенє розсаднїцкей продук-
циї зоз финансованьом набавки опреми за продукцию лєсового 
садного материялу на приклад: набавка машинох, пошореньох 
и опреми за роботу, системох за залїванє, уводзенє новей техно-
лоґиї и другей опреми, хтору Комисия за запровадзованє Конкур-
са хтору формує покраїнски секретар (у дальшим тексту: Коми-
сия) оценї як прилаплїву за розсаднїцку продукцию.

Способ додзельованя средствох

Члeн 3.

Средства зоз члена 2. того правилнїка ше будзе додзельовац 
прейґ Конкурсу хтори будзе обявени у єдних дньових новинох з 
хторима Покраїнски секретарият ма заключени контракт о обяв-
йованю актох, порталу е-Управи, на урядовим сайту Секретари-
яту и у «Службених новинох АП Войводини».

Термин за подношенє приявох на Конкурс з иншу потребну до-
кументацию за точки 1. и 2. заключно зоз 29.9.2023. року, за точки 
3, 4. и 5. заключно зоз 28.4.2023. року.

Документацию хтора поднєшена на Конкурс ше нє враца.
Средства ше додзелює безповратно. Додзелєни средства по тим 

конкурсу ше виплацує на окремни наменково рахунки, а динами-
ка виплацованя авансно 70% прилаплївей суми по подписованю 
контракту, а часци цо остала по приманю роботох и конєчним об-
рахунку на основи обсягу вивершеня и єдинїчней цени (за точки 
1, 2. и 4.), односно по запровадзеней набавки опреми (за точку 5.).

Средства ше будзе виплацовац у складзе зоз прилївом сред-
ствох до буджету АПВ.

Право на участвованє на Конкурсу

Члeн 4.

Право участвовац на конкурсу маю тоти хаснователє:

– за средства зоз точки 1.:
 – за полєшованє державней жеми – правни особи зоз чле-
на 70. Закона о лєсох з АП Войводини, хтори за предметну 
жем маю основи ґаздованя з лєсами з якима плановане полє-
шованє тей жеми, або окремни власни виводзацки проєкти 
полєшованя лєсовей жеми хтора нє облапена з основами ґаз-
дованя з лєсами, а хтора додзелєна на ґаздованє з окремнима 
одлуками Влади Републики Сербиї у 2016. року и познєйше, 
або проєкти полєшованя державней польопривредней жеми 

хтори виробел Институт за нїзкоровнїнске лєсарство и жи-
вотни штредок, а финансовал тот секретарият по окремним 
контракту;

 – за полєшованє жеми у власносци физичних особох – реґис-
тровани правни особи и поднїмателє хтори маю обезпечени 
садни материял цо випродуковани у лєсовим розсаднїку хто-
ри реґистровани у складзе зоз законом з яким ше ушорює лє-
сов репродуктивни материял и хтори маю контракт о випо-
ручованю саднїцох, окончованю полєшованя и запровадзо-
ваню мирох допатраня зоз физичну особу – власнїком жеми 
з АП Войводини;

 – за полєшованє жеми у власносци правних особох – прав-
ни особи власнїки лєсох, кед за предметну жем маю важа-
ци основи ґаздованя з лєсами з хторима плановане полєшо-
ванє тей жеми, як и правни особи власнїки другей жеми на 
хторей допущене полєшованє и за хтору маю окремни влас-
ни виводзацки проєкти полєшованя хтори направела особа 
з лиценцу за окончованє фахових роботох у лєсарстве у АП 
Войводини;

 – за средства зоз точки 2. правни особи зоз члена 70. Закона 
о лєсох у АП Войводини и правни особи власнїкох лєсох у 
АП Войводини:

 – хтори за предметни лєси маю важаци основи ґаздованя з 
лєсами у яких плановани потреби за злєпшанє стану (кон-
верзия, реституция, субституция, реконструкция – однос-
но садзенє або шаце пре пременку пестованей форми, са-
нация деґрадованих або очкодованих лєсох, з яку облапене 
пририхтованє терену, садзенє лєсових саднїцох або шаце лє-
сового нашеня);

 – за средства зоз точки 3. – хаснователє средствох то правни 
особи хаснователє и власнїки у АП Войводини:

 – за средства зоз точки 4. правни особи зоз члена 70. Закона о 
лєсох з териториї АП Войводини и правни особи власнїки 
лєсох на териториї АП Войводини, кед вибудов або рекон-
струкция предметних драгох планована з основами ґаздова-
ня з лєсми;

 – за средства зоз точки 5. – реґистровани правни особи и под-
нїмателє хтори маю реґистровани лєсов розсаднїк у АП Вой-
водини.

Условия за участвованє на Конкурсу

Члeн 5.

Подношителє приявох можу конкуровац за средства з того 
конкурса кед по тераз нє доставали буджетни средства за исту 
наменку на истей локациї и кед нє маю нєвимирени або нєреґуло-
вани обовязки по програмох и контрактох зоз предходних рокох.

За роботи зоз точкох 1. и 2. мож хасновац саднїци и нашенє лє-
сових файтох хтори випродуковани у складзе зоз предписанями 
з якима ше ушорює лєсов репродуктивни материял. Минималне 
число саднїцох по гектаре (кед воно нє одредзене з планом пес-
тованя у основи ґаздованя з лєсами, проєктом полєшованя дер-
жавней польопривредней жеми хтори виробел Институт за нїз-
коровнїнске лєсарство и животни штредок и другима окремнима 
проєктами) за твардих и племенїтих лїсцарох то 1.500 фалати, за 
вербу 1.000 фалати, за тополю 275 фалати и за баґрен 2.500 фала-
ти. Количество нашеня по гектаре муши буц одредзене з наведзе-
нима планскима документами.

Подношителє приявох можу конкуровац за роботи зоз точкох 
1. и 2. хтори ше окончи у сезони полєшованя 2023/2024. року, а за 
роботи зоз точки 4. хтори почати (або хтори ше планує почац) у 
2023. року и хтори ше контрактує у цалосци (I и II фаза по Пра-
вилнїку РС).

Подношителє приявох можу конкуровац за опрему з точкох 3. 
и 5. хтора будзе набавена по подписованю контракту у 2023. року.

За точку 5. (Унапредзенє розсаднїцкей продукциї) обовязна 
власна учасц у суми найменєй 20% вредносци опреми у прияви. 
Дата висина учасци подношителя прияви за точку 5. ше одноши 
на шицку опрему яка наведзена у прияви. 

Подношителє прияви хтори конкурую за роботи з вецей точкох 
подноша окремну прияву за кажду точку (у окремней коверти). 
За роботи зоз точкох 1. и 2. хтори ше окончує на вецей локаци-

йох ше подноши єдну прияву ґу хторей ше приклада припадаюци 
формулари «Вивод з проєкту» за кажду поєдинєчну локацию (кед 
тото потребне), а за точку 4, у случаю иснованя вецей локацийох 
од истого подношителя, подноши ше окремну прияву за кажду 
локацию ґу хторей ше приклада припадаюци формулар «Вивод з 
проєкта драги». За точки 3. и 5. подноши ше єдну прияву за вима-
гану опрему, при чим нє мож вимагац вецей фалати истей файти 
опреми за исту орґанизацийну єдинку (лєсову управу) або за исти 
розсаднїк (окрем кед ше роби о часцох системи за наводньованє, 
елементох огради, часцох єдинственей системи за защиту од 
огня, як и опреми чия єдинкова цена до 50.000,00 динари).

За точки 1, 2, 3 и 5. Конкурса єдна правна особа може поднєсц 
лєм єдну прияву на тот конкурс, окрем за полєшованє жеми у 
власнїцтве физичних особох. Правна особа або поднїматель хто-
ри конкурує за полєшованє жеми у власносци физичних особох 
подноши за кажду физичну особу окремну прияву.

За точку 4. Конкурса правна особа може поднєсц вецей прияви, 
у зависносци од числа проєктох (за кажди проєкт ше подноши 
окремну прияву).

Формулари «Вивод зоз проєкту» и «Вивод зоз проєкту драги» 
муши виполнїц и подписац правна особа хтора реґистрована за 
роботи пестованя лєсох, односно за роботи проєктованя у лєсар-
стве.

Потребна документация за участвованє на Конкурсу

Члeн 6.

За участвованє на Конкурсу потребна тота основна докумен-
тация:

 – приява на Конкурс – у друкованей и електронскей форми;
 – фотокопия картону депонованих подписох за наменкови ра-
хунок на яки ше уплаци средства;

 – фотокопия потвердзеня о реґистрациї правней особи при 
компетентним орґану;

 – уверенє компетентного орґану о вимирених обовязкох на ос-
нови порциї на маєток, порциї на додату вредносц и порциї 
на пробуток, заключно зоз 2022. роком.

Окремну документацию за одредзени наменки и точки Кон-
курсу ше дефинує у Конкурсу, а будзе ше состояц з обявених 
формуларох, потребних доказох о правох на обєктох за хтори ше 
додзелює средства, доказох о вимирених порцийних обовязкох, 
провадзацих контрактох о сотруднїцтве и согласносцох за вивод-
зенє роботох и подобне.

Способ подношеня прияви

Члeн 7.

Прияву з потребну документацию мож доручиц:

 – по пошти на адресу орґану; 
 – особнє на Писарнїцу покраїнских орґанох управи.

Часц документациї хтору ше з Конкурсом вимага и у електрон-
скей форми придава у Excel-формату на приложеним CD-у або на 
e-mail адресу: nenad.radosavljevic@vojvodina.gov.rs, а по упутству 
хторе дате з формуларами и обявене з тим конкурсом на сайту 
Секретарияту.

Под час тирваня поступку Комисия обвисцує странки на елек-
тронски способ на адресу електронскей пошти хтора приявена у 
формулару прияви.

 
Кед Комисия нє ма доказ о приманю електронскей е-пошти за 

писaня за хтори обовязне особне доручованє, випоручованє ше 
окончи з особним доручованьом прейґ поштанского оператера.

Поступанє з нєподполнима приявами

Члeн 8.

За подношительох нєподполних приявох секретарият по служ-
беней длужносци од компетентних орґанох обезпечує податки о 
фактох о яких ше водзи службену евиденцию у складзе зоз зако-
ном з яким ше ушорює общи управни поступок, а за иншу доку-
ментацию хтора хиби ше повола подношительох приявох допол-
нїц ю, у чаше осем (8) дньох по доставаню поволанки.

Кед подношителє нєподполних приявох у чаше з предходного 
пасусу нє дополня документацию, прияву ше одруци як нєпод-
полну.

Прияви хтори дополнєни ше будзе розпатрац аж по доручова-
ню документациї яку ше вимага з поволанку зоз пасусу 1. того 
члена.

Прияви хтори поднєшени за унапредзенє розсаднїцкей продук-
циї буду одбити у случаю же власна учасц хаснователя средствох 
менша як 20 %. 

Критериюми за вреднованє

Члeн 9.

Прияви з локациями хтори прилаплїви и опрему ше будзе вредновац по тих критериюмох: 

За точку 1. Конкурса (Полєшованє – садзенє нових лєсох) на таки способ:

Критериюм Способ бодованя Боди

Висина власней финансийней учасци у вредносци проєкта За кажди % (заокруглєне на цале число) по єден бод по 
найвецей 20 боди 0-20

Континуитет у потерашнїм 
хаснованю средствох з 
Буджетного фонду за лєси 
за полєшованє (бодованє 
розличне за рижни файти 
власносци)

державна и жем правних 
особох 
2017-2022

перши раз достава средства
други раз достава средства
треци раз достава средства
штварти раз (и вецей) достава средства

20

15

10

5

жем физичних особох
2011-2022.

Число потерашнїх контрактох 11 и вецей
Число потерашнїх контрактох од 6 по 10
Число потерашнїх контрактох од 2 по 5
Число потерашнїх контрактох од 0 по 1

20

15

10

5

Доприношенє звекшаню 
полєшеносци (бодованє 
розличне за розлични форми 
власнїцтва)

полєшованє державней и 
жеми правних особох

oбсяг полєшованя векши як 50 ha

обсяг полєшованя од 30,01 ha по 50 ha

обсяг полєшованя од 10,01 ha по 30 hа

oбсяг полєшованя 10 ha и менши

40

30

20

10

полєшованє жеми 
физичних особох

oбсяг полєшованя векши як 5 ha

обсяг полєшованя од 3,01 ha по 5 ha

обсяг полєшованя од 1,01 ha по 3 hа

oбсяг полєшованя 1 ha и менши

40

30

20

10

Ступень значносци проєкта, доцильносц и очековани 
ефекти проєкта

Високи

Штреднї

Нїзки

20

10

5

Вкупне можлїве число бодох 100

 
За точку 2. конкурса (Мелиорация деґрадованих лєсох), на тот способ:

Критериюм Способ бодованя Боди

Висина власней финансийней учасци у вредносци 
проєкта

За кажди % (заокруглєне на цале число) по єден бод по 
найвецей 20 боди

0-20

Континуитет у потерашнїм хаснованю средствох з 
Буджетного фонду за лєси за полєшованє и мелиорацию 
деґрадованих лєсох 2017-2022.

перши раз достава средства

други раз достава средства

треци раз достава средства

штварти раз (и вецей) достава средства

20

15

10

5

Доприношенє унапредзеню стану лєсох oбсяг мелиорациї векши як 50 ha

oбсяг мелиорациї од 30,01 ha по 50 ha

oбсяг мелиорациї од 10,01 ha по 30 hа

oбсяг мелиорациї 10 ha и менши

40

30

20

10

Ступень значносци проєкта, доцильносц и очековани 
ефекти проєкта

Високи

Штреднї

Нїзки

20

10

5

Вкупне можлїве число бодох 100

За точку 3. Конкурса (Набавка опреми за защиту лєсох од огня), на шлїдуюци способ:

Критериюм Способ бодованя Боди

Висина власней финансийней учасци у набавки 
опреми

За кажди % (заокруглєне на цале число) по єден бод по найвецей 
20 боди 0-20

Вкупна поверхносц шицких лєсох и лєсових жемох 
подношителє прияви (власнїка або хаснователя)

10.000,01 ha и вецей

од 5.000,01 ha до 10.000 ha 

од 2.000,01 ha до 5.000 ha

од 500,01 ha до 2.000 ha

500 ha и менєй

50

40

30

20

10

Ступень значносци, доцильносц и очековани ефекти 
проєкту

Високи

Штреднї

Нїзки

30

20

10

Вкупне можлїве число бодох 100

За точку 4. Конкурса (Унапредзованє отвореносци лєсох), на шлїдуюци способ:

Критериюм Способ бодованя Боди

Висина власней финансийней учасци у вредносци 
проєкта

За кажди % (заокруглєне на цале число) по єден бод по 
найвецей 20 боди 0-20

Континуитет у потерашнїм хаснованю средствох з 
Буджетного фонду за лєси за вибудов драгох 2017-2022.

перши раз достава средства

други раз достава средства

треци раз достава средства

штварти раз (и вецей) достава средства

20

15

10

5

Доприношенє ґу унапредзеню отвореносци лєсох

длужина драги векша як 3 km

длужина драги од 2,001 по 3 km 

длужина драги од 1,001 по 2 km 

длужина драги 1 km и менша

40

30

20

10

Ступень значносци проєкта, доцильносц и очековани ефекти проєкта

Високи

Штреднї

Нїзки

20

10

5

Вкупне можлїве число бодох 100

За точку 5. Конкурса (Унапредзованє розсаднїцкей продукциї), на шлїдуюци способ:

Критериюм Способ бодованя Боди

Висина власней финансийней учасци у набавки 
опреми

За кажди % над 20% (заокруглєне на цале число) по єден бод по 
найвецей 20 боди 0-20

Континуитет у потерашнїм хаснованю средствох 
з Буджетного фонду за лєси за набавку опреми за 
розсаднїцку продукцию 2017-2022.

перши раз достава средства

други раз достава средства

треци раз достава средства

штварти раз (и вецей) достава средства

20

15

10

5

Вкупна поверхносц шицких реґистрованих лєсових 
розсаднїкох подношителя прияви

1 ha и менєй

од 1,01 ha до 5 ha 

од 5,01 ha до 10 ha

вецей як 10 ha

40

30

20

10

Ступень значносци проєкта, доцильносц и очековани 
ефекти проєкта

Високи

Штреднї

Нїзки

20

10

5

Вкупне можлїве число бодох 100

Одлучованє о додзельованю средствох

Члeн 10.

Комисия за запровадзованє конкурса розпатра поднєшени при-
яви и приноши записнїк з бодовну лїстину. 

Комисия утвердзує лїстину подношительох приявох хтори ви-
полнюю условия на основи дорученей документациї, у складзе 
зоз критериюмами яки дефиновани у Конкурсу и Правилнїку 
и формує лїстину бодованя на основи хторей ше додзелює без-
повратни средства, по утрошок средствох яки опредзелєни з Кон-
курсом. 

До записнїку ше уноши:
 

 – вкупне число поднєшених приявох з приказом вимаганих 
средствох; 

 – прилаплїви прияви з приказом бодох и сумох; 

 – нєприлаплїви прияви класовани по причинох нєприла-
плївосци.

Источашнє зоз записнїком Комисия приноши и Предкладанє 
одлуки о додзельованю средствох хтору приноши покраїнски се-
кретар.

Зоз предкладаньом Одлуки о додзельованю средствох ше ут-
вердзує поєдинєчни суми средствох по подношительови прияви 
хторому одобрени средства и способ бодованя, а подношительом 
приявох хторим средства нє одобрени ше наводзи причини одби-
ваня/одруцованя.

За прияви хтори виполнюю условия, а хтори маю вецей ставки, 
односно вецей локациї полєшованя або рижнородну опрему, Ко-
мисия до записнїка наводзи ставки з прияви хтори прилаплїви з 
фахового становиска.

У складзе зоз наведзенима критериюмами, формує ше ранґ-лїс-

тину на основи числа бодох, а у случаю истого числа бодох пер-
шенство на ранґ-лїстини ма подношитель у хторого припатрана 
вредносц (поверхносц, длужина) у трецим критериюме векша за 
точки 1, 2, 3. и 4, односно менша (поверхносц розсаднїка) за точку 
5. Конкурса. Кед и у тим случаю подношителє приявох маю исти 
боди, першенство ше дава по векшей вредносци учасци за перши, 
а потим по меншим континуитету хаснованя средствох за други 
критериюм зоз таблїчки.

Секретарият затримує право од подношителя прияви питац 
додатну документацию, як и од компетентней лєсарско-ловней 
инспекциї вимагац контролу терашнього стану на локацийох за 
хтори ше вимага средства як и контролу реализациї предмета 
контракту, насампредз у случаю рахункох и предрахункох хтори 
видали добавяче опреми хтори нє у системи ПДВ. 

Одлука

Члeн 11.

Одлуку о додзельованю средствох приноши покраїнски секре-
тар на основи предкладаня Комисиї. 

Одлуку ше обяви на урядовим интернет-боку Секретарияту: 
www.psp.vojvodina.gov.rs.

На основи принєшенех ришеньох по основи евентуалних жал-
бох, одступаня од приявох або претаргнуца заключених контрак-
тох, покраїнски секретар приноши Одлуку о вименки Одлуки зоз 
пасуса 1. того члена хтору ше обявює на урядовим интернет-боку 
Секретарияту.

Поєдинєчни ришеня

Члeн 12.

На основи одлуки о додзельованю средствох хтору принєсол 
покраїнски секретар, Комисия за запровадзованє конкурса сос-
тавя, а покраїнски секретар приноши ришенє з обгрунтованьом 
и поуку о правним средству за подношительох приявох хторим 
прияви одбити або одруцени. 

Право на жалбу

Члeн 13.

Нєзадовольни подношитель прияви ма право на жалбу, у 
складзе зоз законом.

Жалбу ше уклада Покраїнскей влади, прейґ Покраїнского се-
кретарияту, у чаше 15 дньох од дня доручованя поєдинєчного 
ришеня.

 
О жалби ше одлучує у поступку яки предписани зоз Законом о 

общим управним поступку.

Вименки одлуки

Члeн 14.

Комисия предложи вименку и дополнєнє одлуки о розподзе-
льованю средствох на основи прилапених жалбох або кед подно-
шителє приявох одступя од реализациї инвестициї, розтаргнуца 
або анексованя заключених контрактох, а кед преценї же постої 
можлївосц реализациї контракту под час буджетного року и ут-
вердзи подношительох приявох хторим ше одобрує нєрозпоред-
зени средства, по рядошлїду бодовней лїстини. 

Контракт о додзельованю безповратних средствох

Члeн 15.

По приношеню одлуки о додзельованю безповратних сред-
ствох секретар у мено Секретарияту заключує контракт о додзе-
льованю средствох зоз хасновательом, з яким ше реґулує права и 
обовязки контрактових бокох.

З контрактом ше ушорює медзисобни права, обовязки и од-
вичательносци, а окреме: предмет контракту, термин у яким ше 
активносц хтора одобрена на конкурсу реализує, суму средствох, 
преношенє средствох, инструменти обезпеченя за случай нєна-
менкового трошеня средствох, провадзенє реализациї инвести-
циї або активносци, врацанє нєпотрошеней часци средствох.

 Хаснователь средствох ма обовязку ‒ при подписованю кон-
тракту о хаснованю средствох зоз Секретариятом – доручиц 
векслу и векслову вияву, а за правни особи – реґистровану векслу 
з векслову вияву, як средство обезпеченя же ше опрему нє одцуд-
зи пейц (5) роки, окрем за потрошни средства.

Виплацованє средствох

Члeн 16.

Средства додзелєни по одлукох ше виплацує на окремни на-
менково рахунки, а динамика виплацованя авансно 70% прила-
плївей суми по подписованю контракту, а остаток средствох по 
законченим приманю роботох и конєчним обрахунку на основи 
обсягу вивершеня и поєдинєчней цени у складзе зоз контрактом, 
як и по доручованю тей документациї наведзеней у часци кон-
тракту хтори ше одноши на правданє средствох.

Обовязки хасновательох средствох

Члeн 17.

 Обовязки хасновательох средствох ше реґулує з контрактом 
у складзе з Правилнїком о запровадзованю конкурса хтори роз-
писує Секретарият за польопривреду, водопривреду и лєсарство.

Хаснователь безповратних средствох по конкурсу длужен:
 – рухому ствар, односно нєрухомосц хтора предмет инвести-
циї за хтору витворел стимулациї хасновац у складзе з пред-
видзену наменку;

 – рухому ствар, односно нєрухомосц хтора предмет инвести-
циї за хтору витворел стимулациї нє одцудзиц анї дац дру-
гей особи на хаснованє найменєй пейц роки по виплацова-
ню стимулациї;

 – шицку документацию хтора ше одноши на инвестицию чу-
вац найменєй пейц роки по виплацованю стимулациї.

Провадзенє реализациї контракту

Члeн 18.

Даватель средствох окончує контролу реализациї контракто-
вих обовязкох прейґ Сектору за лєсарство и лєсарско-ловней ин-
спекциї у терминох яки одредзени зоз контрактом. 

Контролу применьованя законох у обласци материялно-фи-
нансийного дїлованя, наменкового и законїтого хаснованя дозна-
чених средствох и поднїманє мирох будзе окончовац Буджетна 
инспекция АП Войводини.

Хаснователь средствох длужен на вимаганє Секретарияту 
оможлївиц увид до роботох и доручиц конєчни финансийни звит 
достатих и потрошених средствох, як и наративни звит о оконче-
ней роботи. 

Закончуюца одредба

Члeн 19.

Тот правилнїк ступа на моц по обявйованю у «Службених но-
винох АП Войводини». 

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

У Новим Садзе, 15.3.2023. року
Дїл. число: 104-401-1534/2023-07

ПОКРАЇНСКИ СЕКРЕТАР,
Владимир Ґалич, с.р.

На основи члeна 16, 24. и 41. Покраїнскей скупштинскей од-
луки о покраїнскей управи («Службени новини АПВ», число 
37/2014, 54/2014 – друге предписанє, 37/2016, 29/2017, 24/2019, 
66/2020 и 38/2021), а у вязи зоз членом 11. Покраїнскей скупштин-
скей одлуки о буджету Автономней покраїни Войводини за 2023. 
рок («Службени новини АПВ», число 54/2022), покраїнски секре-
тар за енерґетику, будовательство и транспорт, п р и н є с о л

П Р А В И Л Н Ї К
О ПОСТУПКУ ДОДЗЕЛЬОВАНЯ БЕЗПОВРАТНИХ 

СРЕДСТВОХ ЛОКАЛНИМ САМОУПРАВОМ У 
АВТОНОМНЕЙ ПОКРАЇНИ ВОЙВОДИНИ ЗА 

СОФИНАНСОВАНЄ РОЗВОЮ ТРАНСПОРТУ И ДРАГОВЕЙ 
ИНФРАСТРУКТУРИ У 2023. РОКУ

Члeн 1.

Общи одредби

Зоз тим правилнїком ше предписує наменку средствох, по-
ступок додзельованя средствох, критериюми за додзельованє 
средствох и други питаня од значносци за поступок додзельованя 
безповратних средствох локалним самоуправом у Автономней 
покраїни Войводини за софинансованє розвою транспорту и дра-
говей инфраструктури у 2023. року.

Средства ше обезпечує у буджету Автономней покраїни Вой-
водини и водзи ше их на окремним буджетним роздїлу у Покраїн-
ским секретарияту за енерґетику, будовательство и транспорт (у 
дальшим тексту: Секретарият).

Члeн 2.

Наменки за яки мож хасновац средства

I. Безповратни стимулуюци средства, хтори ше додзелює, 
мож хасновац за окончованє роботох и то за:

1. софинансованє поставяня технїчних средствох за 
спомалшованє транспорту на уходзе до населєних местох:

2. софинансованє поставяня дисплейох за меранє швидкосци 
на уходзе до населєних местох;

3. софинансованє опреманя зоз шветлосну транспортну 
сиґнализацию (семафори) на крижних драгох;

4. софинансованє опреманя зоз шветлосну транспортну 
сиґнализацию (семафори) на пешацких преходох.

II. Безповратни стимулуюци средства, хтори ше додзелює, 
мож хасновац за наменку вирабяня технїчней 
документациї и то за:

5. технїчне реґулованє транспорту на державних драгох у 
населєних местох (дефиноване з одлуку скупштини ЄЛС – 
член 6, пасус 5 Закона о явних драгох);

6. опреманє зоз шветлосну транспортну сиґнализацию 
(семафори) на крижних драгох;

7. опреманє зоз шветлосну транспортну сиґнализацию 
(семафори) на преходох за пешакох.

Технїчну документацию за наменки зоз ґрупи II ше вирабя на 
єден зоз способох:

За наменку II-5:
 – проєкт технїчного реґулованя транспорту – транспортни 
проєкт.

Надпомнуце:

Локална самоуправа ма обовязку виробиц проєкт за вибрану 
державну драгу хтори облапи шицки населєни места на єй 
териториї през хтори преходзи дефинована державна драга.

За наменки II-6 и II-7:
 – Идейне ришенє, идейни проєкт, проєкт за виводзенє або
 – Идейне ришенє, студия оправданосци з идейним проєктом, 
проєкт за будовательну дозволу, проєкт за виводзенє або

 – Идейне ришенє, проєкт за будовательну дозволу, проєкт за 
окончованє.

III. Безповратни стимулуюци средства, хтори ше додзелює, 
мож хасновац за наменку вирабяня технїчней 
документациї и виводзенє роботох и то за:

8. Систему видео-надпатрунку транспорту з автоматску 
детекцию потупеньох (виробок технїчней документациї 
и запровадзованє системи видео-надпатрунку, системи 
за автоматске препознаванє таблїчкох, системи за меранє 
швидкосци превозки и/або преходзеня прейґ червеного 
шветла и мониторинґ центру).

Система видео-надпатрунку транспорту з автоматску детек-
цию потупеньох муши виполнїц минимално шлїдуюци условия:

• Виробена технїчна документация: идейне ришенє, идейни 
проєкт або проєкт за будовательну дозволу, проєкт за окон-
чованє;

• Зоз систему ше оможлївює запровадзованє: системи ви-
део-надпатрунку, системи за автоматичне препознаванє 
таблїчкох, системи за меранє швидкосци превозкох и/або 
преходзеня прейґ червеного шветла и мониторинґ центру з 
интеґрацию наведзених системох до єдней платформи;

• Система ма минимално 1 камеру и мониторинґ центер.

9. Надбудова-преширенє постояцей системи видео-
надпатрунку транспорту з автоматску детекцию потупеньох 
(виробок технїчней документациї и запровадзованє нових 
камерох з нєобходну инфраструктуру за автоматске 
препознаванє таблїчкох и меранє швидкосци превозки и/або 
преходзеня прейґ червеного шветла, хтори компатибилни з 
постояцу систему надпатрунку и мониторинґ центром).

Система видео-надпатрунку транспорту з автоматску детек-
цию потупеньох муши виполнїц минимално шлїдуюци условия:

• Виробя ше тоту технїчну документацию: идейне ришенє, 
идейни проєкт або за будовательну дозволу, проєкт за ви-
водзенє;

• З надбудову-преширеньом системи ше оможлївує запровад-
зованє: додатних камерних местох хтори компатибилни з по-
стояцу систему видео-надпатрунку и интеґрацию камери/ох 
до системи за автоматске препознаванє таблїчкох, системи 
за меранє швидкосци превозкох и/або преходзеня прейґ чер-
веного шветла и мониторинґ центру;

• надбудов-преширенє системи ше состої од минимално 1 ка-
мери и нєобходней инфраструктури за интеґрацию до по-
стояцей системи.

Члeн 3.

Цилї софинансованя

Безповратни стимулуюци средства, хтори ше додзелює, маю 
за циль звекшац безпечносц учашнїкох у транспорту и зменшац 
число транспортних нєщесцох у населєних местох у Автономней 
покраїни Войводини.

Члeн 4.

Конкурс за додзельованє средствох

Безповратни стимулуюци средства ше додзелює на основи 
Конкурса.

Конкурс ше обяви у «Службених новинох Автономней покраї-
ни Войводини» и на интернет-боку Покраїнского секретарияту 
за енерґетику, будовательство и транспорт http://www.psegs.

vojvodina.gov.rs/ як и скрацено у єдним з дньових глашнїкох хто-
ри ше дистрибуує на цалей териториї Автономней покраїни Вой-
водини.

Обовязни елементи конкурса тоти:

1. висина вкупних средствох хтори ше додзелює по Конкурсу;
2. максимална сума средствох по наменкох хтори ше додзелює 

за реализацию проєкта;
3. наменка средствох;
4. цилї проєктох;
5. условия за участвованє на Конкурсу и документация хтору 

ше подноши ґу прияви на Конкурс;
6. термин за приявйованє на Конкурс;
7. способ апликованя;
8. поступок одлучованя по Конкурсу;
9. други податки хтори од значносци за реализацию Конкурса.

Члeн 5.

Условия за участвованє на Конкурсу

Право участвовац на конкурсу маю єдинки локалней самоу-
прави зоз териториї Автономней покраїни Войводини.

Єдна єдинка локалней самоуправи може поднєсц лєм єдну при-
яву за єдну наменку.

Єдна єдинка локалней самоуправи може поднєсц прияви за 
найвецей 4 наменки.

Члeн 6.

Потребна документация

За шицки наменки:

1. Виполнєна, подписана и з печацом оверена приява за 
участвованє на Конкурсу (формулар Прияви мож найсц на 
сайту Секретарияту);

2. Виполнєни формулар у «xls» формату о основних податкох 
прияви-проєкту («xls» формулар прияви мож найсц на 
сайту Секретарияту);

3. Мапа драгох локалней самоуправи з означенима локациями 
планованих роботох (Л1, Л2,...) и катеґорию драгох на яких 
ше планує инвестицию (Лок, Держ II, Держ I);

4. Фотокопия ришеня о порцийним идентификацийним 
чишлє; 

5. Овласценє за заступанє єдинки локалней самоуправи 
(фотокопия картону депонованих подписох);

6. Виява подношителя вимаганя же нє ма нєвимирени 
обовязки ґу Секретарияту по основи скорей подписаних 
контрактох, чий термин за реализацию вишол (формулар 
вияви мож найсц на сайту Секретарияту);

7. Виява же ше процив подношителя вимаганя нє водзи 
виновни поступок (формулар вияви мож найсц на сайту 
Секретарияту);

8. Виява о потерашнїм хаснованю средствох Покраїнского 
секретарияту за енерґетику, будовательство и транспорт, 
у остатнїх 4 рокох (формулар вияви мож найсц на сайту 
Секретарияту);

9. Виява подношителя вимаганя (формулар вияви мож найсц 
на сайту Секретарияту) же:

a) наменково и у складзе зоз важацу законску реґулативу 
(Закон о буджетней системи, Закон о явних набавкох и 
др.) потроши додзелєни средства;

b) Секретарияту будзе доручовац звити у складзе зоз 
контрактовима обовязками.

За наменки зоз ґрупи I:

Технїчна документация з предмеру и предрахунком, на основи 
хторей нєпостредно мож приступиц ґу виводзеню роботох. Кед 
ше реализує часц/фазу проєкта, нєобходне доручиц предмеру и 

предрахунок за тоту часц/фазу проєкта т.є. вивод з проєкта, за 
хтори ше подноши прияву на конкурс за додзельованє средствох. 
Технїчну документацию треба виробиц у складзе зоз важацим 
Законом о планованю и вибудови, Законом о безпечносци транс-
порту на драгох, Правилнїком о транспортней сиґнализациї, як и 
другима предписанями з якима ше реґулує тоту обласц.

Под технїчну документацию ше подрозумює, у зависносци од 
наменки прияви:

 – идейни проєкт;
 – транспортни проєкт;
 – проєкт технїчного реґулованя транспорту (або вивод зоз 
проєкту технїчного реґулованя транспорту) або

 – технїчну документацию яка потребна за будовательну дозво-
лу або за ришенє о одобреню виводзеня роботох.

Технїчна документация муши облапяц предмеру и предраху-
нок роботох зоз ПДВ-ом, хтору оверел и подписал одвичательни 
проєктант, нє старшу як шейсц мешаци. Документ обовязно об-
лапя датум виробку.

За наменки зоз ґрупи II и III:

Думанє компетентного орґана за роботи урбанизма же иснує 
планска основа за роботи за хтори ше вирабя технїчну докумен-
тацию (окрем за наменку II-5).

За наменку II-5 ше подноши одлуку скупштини єдинки локал-
ней самоуправи (сходно члену 6, пасус 5 Закона о явних драгох) 
у якей дефинована державна драга, а за яку ше вирабя технїчну 
документацию – транспортни проєкт.

За шицки наменки:

Секретарият затримує право од подношителя прияви, по по-
треби, питац додатну документацию и информациї.

Прияву и приложену документацию ше подношительом нє 
враца.

Члeн 7.

Подношенє приявох

Прияви на Конкурс ше подноши на конкурсних формуларох 
(хтори мож превжац зоз сайту Секретарияту) и зоз припадаю-
цу документацию доручує по пошти або особнє на писарнїци 
покраїнских орґанох, у завартей коверти на адресу: Покраїнски 
секретарият за за енерґетику, будовательство и транспорт, 21101 
Нови Сад, Булевар Михайла Пупина число 16, з назначеньом на 
преднїм боку коверти:

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА I-1», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА I-2», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА I-3», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА I-4», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА II-5», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА II-6», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА II-7», або

 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 

– «НАМЕНКА III-8», або
 – «Нє отверац – Приява на Конкурс за софинансованє розвою 
транспорту и драговей инфраструктури у АПВ у 2023. року 
– «НАМЕНКА III-9».

Виполнєни формулар у «xls» формату о основних податкох 
прияви-проєкту («xls» формулар прияви мож превжац зоз сайту 
Секретарияту) придац зняти на «CD» як часц прияви яку ше при-
да по пошти.

Члeн 8.

Поступанє з приявами за хтори ше трима же су нєшорови

Комисия нє будзе розпатрац прияви за хтори трима же су нє-
шорови и то:

• нєблагочасни прияви (прияви хтори поднєшени по виходзе-
ню термина яки предвидзени у Конкурсу);

• нєдошлєбодзени прияви (прияви хтори поднєсли нєовласце-
ни особи и субєкти хтори нє предвидзени з Конкурсом, од-
носно тоти хтори ше нє одноша на з Конкурсом предвидзе-
ни наменки);

• нєподполни и нєрозумлїви прияви (прияви ґу хторим нє при-
ложени шицки потребни документи, нєподписани прияви, 
прияви зоз нєвиполнєтима рубриками и нєуписанима вима-
ганима числовима вредносцами, хтори виполнєти з ґрафит-
ним клайбасом, прияви хтори послати по факсу або елек-

тронскей пошти, прияви хтори нє поднєшени на одвитую-
цим формуларе и хтори маю нєрозумлїви и нєчитки подат-
ки).

Комисия нє будзе розпатрац прияви тих субєктох хтори хас-
новали средства Секретарияту, а у случаю виходзеня контрак-
тового термину нє поднєсли Секретарияту финансийни и други 
обовязни звити о трошеню додзелєних средствох.

Члeн 9.

Одлучованє о додзельованю средствох

Покраїнски секретар за енерґетику, будовательство и транс-
порт (у дальшим тексту: покраїнски секретар) зоз ришеньом фор-
мує окремну конкурсну комисию (у дальшим тексту: Комисия). 
Комисия препатра и бодує прияви цо сцигли, формує ранґ-лїсти-
ну на основи бодованя и составя записнїк.

Покраїнски секретар на основи записнїка и ранґ лїстини коми-
сиї приноши Одлуку о додзельованю средствох хасновательом. 
Тота одлука конєчна и процив нєй нє мож уложиц правне сред-
ство.

Одлуку о додзельованю средствох хасновательом ше обявює 
на урядовей интернет-адреси Секретарияту.

Члeн 10.

Критериюми за додзельованє средствох

1. Розвитосц єдинкох локалней самоуправи1

штварта ґрупа – ступень розвитосци под 60% републичного просеку и треца ґрупа – ступень розвитосци од 60% по 80% 
републичного просеку 10

друга ґрупа – ступень розвитосци од 80% по 100% републичного просеку 8

перша ґрупа – ступень розвитосци над републичним просеком 6

2. Потерашнє хаснованє средствох з буджету Покраїнского секретарияту за енерґетику, будовательство и 
транспорт у остатнїх 4 рокох

Нє хасновани средства 

 10 

Хасновани средства < 5.000.000,00 дин. 8

5.000.000,00 ≤ Хасновани средства < 10.000.000,00 дин. 6

Хасновани средства ≥ 10.000.000,00 дин. 4

3. Учасц локалней самоуправи у одношеню на вкупну вредносц инвестициї (зоз ПДВ)

50% и вецей 10

40% ≤ Учасц < 50% 8

30% ≤ Учасц < 40% 6

20% ≤ Учасц < 30% 4

Учасц < 20%
прияву ше 
нє будзе 

розпатрац

4. Наменка: I-1 Висина вимаганих средствох од Секретарияту по локациї

Вимагани средства ≤ 250.000,00 дин. 10

250.000,00 < Вимагани средства ≤ 300.000,00 дин. 8

300.000,00 < Вимагани средства ≤ 350.000,00 дин. 6

Вимагани средства > 350.000,00 дин.
прияву ше 
нє будзе 

розпатрац

4. Наменка: I-2 Висина вимаганих средствох од Секретарияту  
по дисплею за меранє швидкосци

Вимагани средства ≤ 250.000,00 дин. 10

250.000,00 < Вимагани средства ≤ 300.000,00 дин. 8

300.000,00 < Вимагани средства ≤ 350.000,00 дин. 6

Вимагани средства > 350.000,00 дин.
прияву ше 
нє будзе 

розпатрац

4. Наменка: I-3 Висина вимаганих средствох од Секретарияту

Вимагани средства ≤ 2.500.000,00 дин. 10

2.500.000,00 < Вимагани средства ≤ 3.000.000,00 дин. 8

3.000.000,00 < Вимагани средства ≤ 3.500.000,00 дин. 6

Вимагани средства > 3.500.000,00 дин.
прияву ше 
нє будзе 

розпатрац

4. Наменка: I-4 Висина вимаганих средствох од Секретарияту

Вимагани средства ≤ 1.600.000,00 дин. 10

1.600.000,00 < Вимагани средства ≤ 1.800.000,00 дин. 8

1.800.000,00 < Вимагани средства ≤ 2.000.000,00 дин. 6

Вимагани средства >2.000.000,00 дин.
прияву ше 
нє будзе 

розпатрац

4. Наменка: II-5 Висина вимаганих средствох од Секретарияту  
за проєктованє по 1 км

Вимагани средства ≤ 80.000,00 дин. 10

80.000,00 < Вимагани средства ≤ 100.000,00 дин. 8

100.000,00 < Вимагани средства ≤ 120.000,00 дин. 6

Вимагани средства > 120.000,00 дин.
прияву ше 
нє будзе 

розпатрац

4. Наменка: II-6 Висина вимаганих средствох од Секретарияту

Вимагани средства ≤ 600.000,00 дин. 10

600.000,00 < Вимагани средства ≤ 800.000,00 дин. 8

800.000,00 < Вимагани средства ≤ 1.000.000,00 дин. 6

Вимагани средства > 1.000.000,00 дин.
прияву ше 
нє будзе 

розпатрац

4. Наменка: II-7 Висина вимаганих средствох од Секретарияту

Вимагани средства ≤ 400.000,00 дин. 10

400.000,00 < Вимагани средства ≤ 500.000,00 дин. 8

500.000,00 < Вимагани средства ≤ 600.000,00 дин. 6

Вимагани средства > 600.000,00 дин.
прияву ше 
нє будзе 

розпатрац

4. Наменка: III-8 Висина вимаганих средствох од Секретарияту

Вимагани средства ≤ 3.600.000,00 дин. 10

3.600.000,00 < Вимагани средства ≤ 4.200.000,00 дин. 8

4.200.000,00 < Вимагани средства ≤ 4.800.000,00 дин. 6

Вимагани средства > 4.800.000,00 дин.
прияву ше 
нє будзе 

розпатрац

4. Наменка: III-9 Висина вимаганих средствох од Секретарияту по камеровим месце

Вимагани средства ≤ 1.200.000,00 дин. 10

1.200.000,00 < Вимагани средства ≤ 1.350.000,00 дин. 8

1.350.000,00 < Вимагани средства ≤ 1.500.000,00 дин. 6

Вимагани средства > 1.500.000,00 дин.
прияву ше 
нє будзе 

розпатрац

Явни пондеровани ризик (ЯПР) страданя младих (15-30 роки) по општинох и городох у Републики Сербиї у периодзе  од 2019. 
по 2021. рок2

барз високи:   ЯР > 212 10

високи:  165 < ЯР ≤ 212 8

штреднї:   117 < ЯР ≤ 165 6

нїзки:    70 < ЯР ≤ 117 4

барз нїзки:   ЯР ≤ 70 2

Явни пондеровани ризик (ЯПР) страданя пешакох по општинох и городох у Републики Сербиї у периодзе од 2019. до 2021. 
року2

барз високи:  ЯПР > 194 10

високи:  148 < ЯПР ≤ 194 8

штреднї:  103 < ЯПР ≤ 148 6

нїзки:    57 < ЯПР ≤ 103 4

барз нїзки:  ЯПР ≤ 57 2

Обчековани цилї-ефекти яки ше посцигує з реализацию проєкта

ступень унапредзеня безпечносци транспорту у одношеню на иснуюци стан максимално 
25 боди

Толкованє:
1 УРЕДБА О УТВЕРДЗОВАНЮ ЄДИНСТВЕНЕЙ ЛЇСТИНИ 
РОЗВИТОСЦИ РЕҐИОНОХ И ЄДИНКОХ ЛОКАЛНЕЙ 
САМОУПРАВИ ЗА 2014. РОК («Службени глашнїк РС», число 
104/2014)

2 Податки Аґенциї за безпечносц транспорту (www.abs.gov.rs)
ЯПР=(Р1*ЛТП+Р2*ТТП+Р3*ПОГ) / число жительох*10.000; 
явни пондеровани ризик страданьох
ЛТП – число лєгко повредзених
ЧТП – число чежко повредзених
ПОГ – число погинутих
Р1, Р2 и Р3 – коефициєнти яки придружени лєгким покалїченьом, 
чежким покалїченьом и смертельним пошлїдком

Члeн 11.

Контракт о додзельованю средствох

Зоз Одлуку о додзельованю средствох ше утвердзує поєдинєч-
ни суми средствох по хасновательови.

По приношеню одлуки о додзельованю средствох, покраїнски 
секретар зоз хасновательом средствох заключи контракт о додзе-
льованю средствох.

Обовязни елементи контракту тоти:

• податки о хасновательови средствох;
• сума додзелєних средствох;
• наменка за яку ше додзелює средства;
• период на яки ше заключує контракт;
• обовязки хаснователя средствох;
• звити хтори ше подноши Секретарияту;
• други елементи хтори значни за реализацию контрактових 

активносцох.

Члeн 12.

Провадзенє вивершeня контракту

Хаснователь средствох ма обовязку Секретарияту поднєсц 
звити (наративно-описни и финансийни) о реализациї контрак-
ту и наменковим и законїтим трошеню средствох (у дальшим 
тексту: Звит), найпознєйше у чаше 15 дньох од контрактового 
термину яки утвердзени за реализацию проєкту, з припадаюцу 
документацию.

Финансийни звит муши облапяц докази о потрошених сред-
ствох, з комплетну документацию з яку ше оправдує наменко-
ве и законїте хаснованє достатих средствох, як и власних сред-
ствох єдинки локалней самоуправи, яки потребни за реализацию 

проєкту (документацию о запровадзеним поступку явних на-
бавкох, виводи з Управи за трезор, фактури, контракти и другу 
финансийну документацию) хтору оверели овласцени особи.

Даватель средствох затримує право од хаснователя средствох, 
по потреби, питац додатну документацию и информациї.

Административну контролу звитох запровадзує Секретарият, 
з контролу вивершеня контрактових обовязкох и звиту зоз прило-
женима документами. 

Покраїнски секретар з ришеньом може формовац окремну ко-
мисию, зоз шора занятих у Секретарияту, за окончованє монито-
ринґу и нєпостредней контроли реализациї проєктох.

Члeн 13.

Контрола хаснованя средствох

Средства з буджету Автономней покраїни Войводини хтори 
предмет контракту подлєгую под контролу применьованя зако-
нох у обласци материялно-финансийного дїлованя и наменково-
го и законїтого хаснованя средствох.

Хаснователє средствох длужни оможлївиц нєзавадзану кон-
тролу наменкового и законїтого хаснованя средствох по предме-
ту контракту.

Члeн 14.

Обовязки хаснователя з нагоди явних публикацийох

Хаснователє средствох по явним конкурсу длужни у шицких 
явних публикацийох и при обявйованю о активносцох у вязи з 
реализацию проєкта хтори ше софинансує по явним конкурсу, 
навесц же у софинансованю участвовала Автономна покраїна 
Войводина, Покраїнски секретарият за енерґетику, будовате-
льство и транспорт.

Члeн 15.

Закончуюци одредби

Тот правилнїк ступа на моц по обявйованю у «Службених но-
винох АП Войводини».

ПОКРАЇНСКИ СЕКРЕТАР ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

Число: 143-401-1427/2023-05
од 14. марца 2023. року

ПОКРАЇНСКИ СЕКРЕТАР,
Оґнєн Бєлич, с.р.

Надпомнуце:
У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей скупштинскей 

одлуки о обявйованю предписаньох и других актох («Службени новини АПВ», число 54/14, 29/17 и 12/18).

ОБЩА ЧАСЦ

ПОКРАЇНСКА ВЛАДА

373. Одлука о додзельованю безповратних средствох фа-
мелийом на териториї Автономней покраїни Войво-
дини, за купованє нєрухомосци з цильом унапредзеня 
положеня женох.

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

374. Правилнїк о додзельованю средствох за софинансо-
ванє набавки механїзациї до сектору овоцарства и 
винїцарства и опреми за защиту од хвильових нєпо-
годох и елементох яки потребни за дзвиганє продук-
цийних засадох овоци, виновей лози и хмелю у 2023. 
року;

375. Правилнїк o додзельованю средствох за стимулованє 
програмох або часци средствох хтори хибя за финан-
сованє програмох од явного интересу хтори значни за 
защиту и ратованє од огньох у 2023. року а яки реа-
лизую здруженя;

376. Правилнїк о додзельованю средствох за сoфинансо-
ванє набавки опреми и системох за наводньованє и 
опреми за злєпшанє водного, воздушного и цеплот-
ного режиму рошлїнох у АП Войводини у 2023. року;

377. Правилнїк за додзельованє средствох за софинансо-
ванє трошкох набавки приключней механїзациї, ма-
шинох и опреми за орґанску продукцию у АП Войво-
дини у 2023. року;

378. Правилнїк за додзельованє безповратних средствох за 
набавку квалитетних приплодних гарлох у АП Войво-
дини у 2023. року;

379. Правилнїк о додзельованю средствох з рочней про-
грами хаснованя средствох з буджетного фонду за 
лєси АП Войводини за 2023. рок, по конкурсу за дод-
зельованє средствох.

ПОКРАЇНСКИ СЕКРЕТАРИЯТ ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

380. Правилнїк о поступку додзельованя безповратних 
средствох локалним самоуправом у Автономней по-
країни Войводини за софинансованє розвою транс-
порту и драговей инфраструктури у 2023. року.

ОКРЕМНА ЧАСЦ

ПОКРАЇНСКА ВЛАДА

381. Ришенє о преставаню роботи на положеню окончова-
теля длужносци помоцнїка покраїнского секретара за 
урбанизем и защиту животного штредку;

382. Ришенє о поставеню окончователя длужносци помо-
цнїка покраїнского секретара за урбанизем и защиту 
животного штредку;

383. Ришенє о преставаню длужносци директора Дому 
школярох штреднїх школох «Анґелина Коїч Ґина» у 
Зренянину;

384. Ришенє о менованю директора Дому школярох 
штреднїх школох «Анґелина Коїч Ґина» у Зренянину;

385. Ришенє о преставаню длужносци директора Креати-
вного центру «Гертеленди-Баїч» Бочар;

386. Ришенє о менованю окончователя длужносци дирек-
тора Креативного центру «Гертеленди-Баїч» Бочар;

387. Ришенє о преставаню длужносци члена Управного 
одбору Креативного центру «Гертеленди-Баїч» Бо-
чар;

388. Ришенє о розришеню члена Управного одбору Вой-
водянского симфонийного оркестру, Нови Сад;

389. Ришенє о менованю члена Управного одбору Войво-
дянского симфонийного оркестру, Нови Сад;

390. Ришенє о преставаю длужносци директора Общого 
шпиталю Панчево, Панчево;

391. Ришенє о менованю окончователя длужносци дирек-
тора Общого шпиталю Панчево, Панчево;

392. Ришенє о розришеню предсидателя и членох Уп-
равного одбору Общого шпиталю Вершец, Вершец;

393. Ришенє о менованю предсидателя и членох Управно-
го одбору Общого шпиталю Вершец, Вершец;

394. Ришенє о розришеню предсидателя и членох Надпа-
траюцого одбору Общого шпиталю Вершец, Вершец;

395. Ришенє о менованю предсидателя и членох Надпа-
траюцого одбору Общого шпиталю Вершец, Вершец;

396. Ришенє о даваню согласносци на Правилнїк о орґани-
зациї и систематизациї роботох у Ґалериї подобовей 
уметносци Дарунок-збирки Райка Мамузича;

397. Ришенє о даваню согласносци на Одлуку о вимен-
кох Статута Музею сучасней уметносци Войводини, 
Нови Сад;

398. Ришенє о преношеню средствох до чечуцей бу-
джетней резерви, число: 401-85/2023-3;

399. Ришенє о хаснованю средствох чечуцей буджетней 
резерви, число: 401-84/2023-38;

400. Ришенє о хаснованю средствох чечуцей буджетней 
резерви, число: 401-84/2023-39.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО 

401. Конкурс за додзельованє средствох за софинансованє 
набавки механїзациї до сектору овоцарства и винї-
царства и опреми за защиту од хвильових нєпогодох 
и елементох яки потребни за дзвиганє продукцийних 
засадох овоци, виновей лози и хмелю у 2023. року;

402. Конкурс за додзельованє средствох за стимулованє 
програмох або часци средствох хтори хибя за финан-
сованє програмох од явного интереса хтори значни за 
защиту и ратованє од огня у 2023. року а хтори реа-
лизую здруженя;

403. Конкурс за додзельованє средствох за софинансованє 
набавки опреми и системох за наводньованє и опреми 
за злєпшанє водного, воздушного и цеплотного режи-
му рошлїнох з АП Войводини у 2023. року;

404. Конкурс за додзельованє средствох за софинансованє 
трошкох набавки приключней механїзациї, машинох 
и опреми за орґанску продукцию у АП Войводини у 
2023. року;

405. Конкурс за додзельованє безповратних средствох за 
набавку квалитетних приплодних гарлох у АП Вой-
водини у 2023. року;

406. Конкурс за додзельованє средствох зоз Рочней про-
грами хаснованя средствох з Буджетного фонду за 
лєси АП Войводини за 2023. рок.

ПОКРАЇНСКИ СЕКРЕТАРИЯТ ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

407. Явни конкурс за додзельованє безповратних сред-
ствох локалним самоуправом у Автономней покраїни 
Войводини за софинансованє розвою транспорту и 
драговей инфраструктури у 2023. року.

